LOS HECHOS

Jesucristo, c@ yee quetire cé ca wede doti cojoricara céija ca
tiiriquere owarica ptiuroa, Lucas, Afiurije Quetire c#& ca owariquere
ca nii nun#a waarijera nii. Ati pliurore ca owaricta, cé ca owa
jaorica pliurora, “Niipetirije Jesus c# ca tiiriquere, to biri bojocare
cét ca bueriquere,” owaupi (Hch 1.1).

Ati pliuro jiro c& ca owarica pliuro peera: “Bii yai, cati tua,
wmureco tutipt tua mua waa cié ca biirique menara, Jesis yee queti
petica yerijaa waa biitiupa,” c# ca 7i wede majiorique nii. Bojoca
watoare to birora bojoca cuticoa niimi Jesus.

Ati pliuroa, Jests yee quetire ca ti#o nuntjee juoricard, Afuri Yeri
cét ca majioro mena, Jests're teo nunsjeerique maquére, o biro tiiri,
buaro jafiuro niipetiri taberips, Jerusalén mena bii jao waa, jiro
Judea yepa, jiro muipii c& ca mua doori nuiia pee ca niiri yeparips,
to biri Samariaps, jiro judios ca niitirapure, Antioquia, Siriaps, ca
bii nantta waaro tiiupa, i wede.

Atere i wede yapano, Pablo, Jesis yee quetire wede yujugt ci ca
biiriquere wede nunua waa. To biri Jesis yee queti, Asia maca yepa
jica yepapure ca ea waarique maquére, too bii nunta waarora, ape
yeparips, Greciaps, jiro Romapu ca bii ea waariquere wede nunua
waa.

Ate queti, Jesis yee quetire ca teo nunsgjeera céija ca bii nunua
dooriquere wede nunua doo, fiuca jiro ati yepa niipetiro jafiuripw,
to biri pau yuteari jiro ati yepa niipetiropure Jestis yee quetire
céija ca wede bato peoticapere, “To biro biirucu,” cé ca i owarique
nii.

Ati piiuroa, Pedro, Pablo, c#ija ca tii niiriquere buaro peti wede. Ti
pacaro didmac# petira Afiuri Yeri cé ca doti tutua niirije mena, c#é
ca juo tii niirije mena, Jesucristo to birora ca niicda niigupure yeri
jafacari céire ca teo nun#jeera céija ca nii jeefa earo ci# ca tiiriquere
wede. Itia wame nii, Jests ci yee quetire ci& ca wede doti cojoricara
céija ca biiriquere ca wederije:

(1) Jests, c@ buerare “Ate muja tii niirucu,” cijare Tica, fiuca “O
biirije mujare yu tiirucu,” c@jare Tiri jiro wmureco tutips cé
ca tua mua waariquere (1.1-14), Jesucristore ca t&#o nungjeera
Jerusalén're céija ca bii juoriquere (1.15—8.3), wede.

(2) Palestina yepare anurije quetire céija ca wede bate nunua
waariquere wede (8.4—12.35).

(3) To biicari yua Mediterraneore ca niiri yeparire Afiurije
Quetire wede nunua waara, Romapu caare ciija ca wedeca ea
waariquere wede. Afiurije quetire Pablo c# ca wede yujugua
waa juoriquere (13.1—14.28) wede nuntta waa, Jests buera,
bojocare ca juo niira mena Jerusalén're céija ca nea pooriquere
(12.1-35), Pablo, puati afurije quetire cé ca wede yujugs waa
nemoriquere (15.36—18.22), Pablo itiati afiurije quetire c# ca
wede yujugs waariquere (18.23—21.16), wede nuntta waa. To
biicari yua, Jerusalén'py, Cesareaps, jiropura yua Romap,
Pablore c#ja ca tia cliuriquere wede yapano ea (21.17—28.31).

Jesus buera c#ja ca tiirique

Afuri Yerire c#é ca tiicojope maqué

1 1Yw ca maigu Tedfilo, yu

ca owa jaorica ptiurore
niipetirije Jesus c# ca tii
jaoriquere, cé ca bue majio
juoriquere, 2c#& yee quetire
cét ca wede doti cojopara ciét
ca bejericarare, Anuri Yeri
juori céijare wede majiori jiro,
amureco tutipta c& ca ami mua
waa ecoriqueps y& owa yapano
eawt. 3C# ca bii yairicaro jiro ca
nii pacaro, cé& ca catirijere ioga
cé majuropeera ia majiricarora
bau niigura paw tiiri, cuarenta®
rumuri peti céijare baua o nii,
Ymureco Pacu cé ca doti niiri
tabe maquére céjare wede, tii
niiupi.

4Ména, c#ija mena niigs,
Jerusalén macara céjare niica
dotiupi. O biro c#jare Tiupi:

—Yu Pacu “Yu tiicojorucu”
cé ca liriquere, mujare yd ca
wederiquere yueya ména.

5Yee mééra Juan, oco mena
uwo coeupi. M#ja pea, no
canaca rumt jiro mééra, Anuri
Yeri mena uwo coe ecora doora
muja tii —c#&jare Tiupi Jesus.

Jestis amureco tutipu cé
ca tua mua waarique

6Jeslis mena ca nea pooricara
pea, o biro cére 1i jainaupa:

—Wiogu, ¢mec# to niiti yua,
Israel yepare, fiuca c#ija majuro
céija ca doti niiro mu ca tiipa
ramu? —cére Tiupa.

7To biro céja ca Tiro twogs, o
biro céjare 1i yuuupi Jests:

—MB4jara, tii tabe ca niiro, tii
ramu ca niiro, Ymureco Pacu cé
majuro ca doti majigs niiri c& ca
tiipere, muja ca majipe méé nii.
8Biirapua, Anuri Yeri mujapure
cit ca faajaa nuca earo, myja ca
yeri tutuapere fiee yapanori, y
yee maquére muja wede yujura
waarucu. Jerusalén'ra muja
wede juorucu, jiro Judea yepa,

@ 1.3 Puara bojoca yee cdro niiri ramari.

to biri Samaria yepa, jiro ati
yepa niipetiropu yu yee quetire
muja wede yuju petica cojorucu
—c#jare Tiupi Jests.

9Atere 1i yapanogura, cére
céija ca lTarucurora, #mureco
tutipe ami mua waa eco, bueri
burua céire ca paa {imaarora,
bautica yerijaa waaupi Jests.

10 Jestis c@ ca mua waaro,
emuaro pee wado c#ija ca ia
muene nuctirucuro, pwara juti
botirije jafiaricara céija puto
baua ea nuca eari, o biro céjare
fiupa:

11_—Galilea macara, ¢fiee
tiird wmureco tuti pee myja
Ta mueneca nuciiti? Ano

Jestis, umureco tutips cé ca tua mua waarique. Hch 1.9

muja mena ca niijagu Jess,
amureco tutipt ca ami mua
waa ecojagura, cé ca mua
waaro muja ca Iajari wamera
doorucumi fiucd —c#jare Tiupa.

Judas're ca wajoapu Matias're
ciija ca beje amirique

12To corora Jesus cit ca tua
mua waaro jiro, Olivos Buuropt
ca niiricard, ca yoati jafiuri maa
pee? tuacoaupa Jerusalén pee,
doti cliurique yerijaarica ramure
ca dotirore biro. 133Macaps tua
ea, wiipure eard, jotoa maca
jawi c#ija ca niirica jawipu
mua waaupa. Pedro, Santiago,
Juan, Andrés, Felipe, Toma4s,
Bartolomé, Mateo, Alfeo mac#
Santiago, Zelote yaa puna mac#
Simon, to biri Santiago® yee
wedegu Judas, niiupa. 4 C#ja
niipetira, Jests baira, cé paco
Maria, to biri apera romiri mena
to canaca tiira nea poori, jica
wamera tagoefa yeri cutiri, to
birora juu buecda niirucuupa.

15Tji rumurire Pedro, ciento
veinte coro ca niird bojoca Jests
yee quetire ca tao nunujeera
watoap# ca niirice wamsu nuca,
o biro c#jare i wedeupi:
16—_Yw yaara, David niiquirics,
Afuri Yeri cé& ca majiorije mena
Judas, Jests're ca fieeparare
maa jugue waa, c# ca tiipere,
“Q biro biirucu,” cé& ca i
owaricarore birora ca biipe
niiupa mee. 17 Judas caa mani

LOS HECHOS 1

mena mac#ra nii, mani ca pade
niirijerena tii nemo, tii niimiwi
biigupua.d 18To biro bii pacags,
Jests're cét ca wedejaarije wapa,
wapa tiirica tiiri céire céija ca
tiicojorique mena waa, jica yepa
wapa tiiupi. Jiro c#& dapuga pee
flaaduwi waa, c# paaga yiga,
c# uta miji witi bate, biica yai
waaupi. 9Jerusalén macara to
biro c# ca bii yai waariquere
queti tuori, tii yepare Acéldama
wameo tiiupa. C#ija wederique
menara, “Dii Yepa,” iirugaro
ii. 20Mee, to biro ci ca biipere
Ymureco Pacure 1i nucé buo
baja peorica piiuropure o biro i
owa tuurique niiupa:
“C#& yaa wii, yuca mani, ca
bopori yepa jeeiia,
to biica yai waajato.
Jic#é uno peera tii yepare cé
niiticdjato.”®
Nuca,
“C#t ca pademiriquera apipt
cit pade wajoajato,” Ti.
21To biri, Jestis mani mena cé
ca niiri cuu corora mani mena
bapa cuti nii, 22Jests're, Juan
cét ca uwo coeri tabepura nii,
amureco tutipa cé ca muaa waari
tabep#, mani mena ca niiricara
ano niima. To biri jicé& c&ija mena
mac# mani mena Jests cé ca
cati tuaro c# ca Iariquere manire
ca wede nemopure bejerique
booro bii —c#jare iupi Pedro.
23To biro cé ca Tiro, puarare,
José ciirena nuca Barsabas (ci

b1.12 1,100 metros ca yoari maa pee.
d1.17 Mt 27.3-8.

€ 1.13 Céra Jacobo wame cuticaupi fiuca.
€1.20a Sal 69.25. f1.20b Sal 109.8.

buirica wame peera Ca Afiugs)
céija ca 1igu, api Matias're
jeeupa. 24To biro tiica, o biro i
juu bueupa:

—UYpu, mu, niipetirare céja
yeripu c#ija ca tugoenarijere ca
majigy, mu# majuropeera anija
puarare, mu ca beje amiricure
jaare inofia, 25cé& ca nafarije
wapa, cét ca waapa tabepura
waa, cit ca bii yai weorique
Judas paderique ca niimiriquere
ca Ta nun#jee wajoapure —Iii juu
bueupa.

26To biro 1i yapano, “¢Niipe
cé niiti Ymureco Pacu cé ca
amirice?” 1i majirugara, coa peo
buarique mena tiira, Matias're
to ca fiaapea buaro tiiupa. To
biri Jests buera pwa amo peti,
dupore jicaga penituaro ca niira
mena mac# nii eaupi Matias.
2 1Pentecostésé boje rumu ca

earo, niipetira Jesucristore
ca t#o nun#jeera jica tabera nea
poori niiupa. 2Ca niiro tujarora,
wmurecopt buaro wino paa
puu duwi doorore biro buju
duwi doo, c#ija ca niiri wiire
paa puu ame jaa dadacoaupa.
3To biro biirora, c#ja ca niiro
cororena c#ja jotoarire pecame
ca @iurore biro @u Naapea eaupa.
4To biro ca biiri tabera, céija
niipetiraparena Anuri Yeri céja
yeripure naajaa naca eaupi. To

Afiuri Yeri c# ca doorique

biro c#é ca biirora, Afiuri Yeri
cét ca boorore biro c#ja ca niiro
corora apeye wederiquere wede
j®o waaupa.

5Tii rumurire Jerusalén
macare, judios, boje rumuri
cororena ca juu buera earucura,
niipetiri yeparipa macara ca
dooricara niiupa. 6Bojoca pea
ca bujurijere tuori, nea pooma
iira, Jestds're ca two nuntjeera
corora, céija wederiquerena céija
ca wederijere tuori, do biro pee
1i majitiupa.

7Do biro pee 1i majiti, teo wcua
biima 1ira, o biro ameri Tiupa:

—¢Anija ano ca wede niira
niipetird, Galilea macara méé
céija niiti? 8 ;Do biro pee biicari,
mani yee wederiquere afiuro
céija ca wedero mani taoti?
9 Anora Partia, Media, Elam,
Mesopotamia, Judea, Capadocia,
Ponto, Asia yepare ca niiri
macari macara, 1°to biri Frigia,
Panfilia, Egipto, Africa maca
yepari macara, Cirene 00 peepu
macara, iuca Roma macara ati
macare ca niira, jicara judios,
apera judios yee pee ca bii
wajoaricara, ' Creta macara, to
biri Arabia macaraps, mani nii
anora. jNiipetirdpara mani ca
wederije mena Ymureco Pacu
afurije c# ca tiirique quetire
céija ca wedero mani tuo!
—ameri Tiupa. 12Niipetirapura
to biro ca biirijere 1a #cuari,

& 2.1 Pascua boje rumu jirore cincuenta ramuri ca earo c@ja ca tiiri boje rums, ote
ca bucwua yapanoro c#ja ca tiiri boje ramu niiupa. Afluro petira c#ja ote ca bucua
yapanoro, Ymureco Pacure afiu majuropeeca Tira c#ja ca tiiri boje rumu niiupa.

Afuri Yeri cé& ca fiaajda nuca earique. Hch 2.1-4

do biro ii majitima Tira, o biro
ameri 1i jaiflaupa:

—¢O biro c#ja ca biirijea do
biirije peti biro to biiti? —iiupa.

13 Apera pea:

—Climura biima —c#jare Ti
buicaupa.

Pedro céijare cit ca wederique

14To corora Pedro pea, cé mena
macara pwa amo peti, dupore
jicaga penituaro ca niird mena
wamu nuca, tutuaro wederique
mena o biro c#jare Tiupi:

—DMsja judios, to biri myja
Jerusalén macare ca niira

niipetird, ano ca biirije muja
ca Tarijere mujare yu wede
majioruaga. To biri afiuro tuoya,
ano mujare y# ca Iipere.
15”Anijja, “Climura tiima” muja
ca iird, “Climura méé tiima,”
climurica tabe ano méé nii,
boeri tabe jiroacara" niicd ména.
16 Ano muja ca iarijea, ca biipere
wede jugueri maju Joel, “O biro
biirucu,” c# ca i owaquirique bii
earo bii:!
17 ‘Ca twjari ramurire o biro
biirucu,” iimi Ymureco
Pacu. Ya Anuri Yerire
bojoca niipetirdpurena yu

h 2.15 Nueve de la mafiana.

12,16 J1 2.28-32.

tiicojorucu. Muja puna:
#mua, nomia ca biipere
wede juguerucuma.
Wamara, ca bii ifiorijere
farucuma. Bucura pea céja
ca biiruga tugoefarijere
quénarucuma.

18 Nuca tii ramurire yure ca
pade bojara, amua, nomia
caare yu Afuri Yerire yu
tiicojorucu. To biro yu
ca tiiro ca biipere wede
jeguerucuma.

19 Ymureco tutipure, ati yepare,
uwiorije, dii, ca @iurije, ca
bue muenerije, yu ifiorucu.

20 Muipti #mureco mac#
naitiacoarucumi. Nami
maci pea, diire biro
jeefiacoarucumi, Wiogu yaa
rams, ca nii majuropeeri
ramu, ca anuri ramu ca
eaparo juguerore.

21 To ca bii pacaro, ‘Wiogua
wame mena Ticari tii
nemorique ca jaira niipetira
ametwarucuma,’ Timi
Ymureco Pacuy,” Tiupi Joel.

22[sraelitas, atere afiuro tuoya:
Msuja ca iarora, Jesus, Nazaret
maci cié ca doti majirijere,
cét menapwu do biro ca tiiya
manirijeps Iaricaro afurije tii,
ca 1a flaafla manirije tii bau nii,
muja watoare cé ca tiirije mena
muyjare ilowi Bmureco Pacu,
teere afiuro muja ca majirore
birora. 23Céire, YUmureco Pacu
“To biro biirucumi,” cé ca
firicarore birora wedejaa eco,

324

ca biigure muja pea bojoca

flafiard juoripu céire myja

jlaws, yucw tenipu céire paa pua
tuuri. 24To biro m#ja ca tiica
pacaro Ymureco Pacu pee cé

ca cati tuaro cére tiiri, fianaro

peti puniro bii yairiquere ciéire
ametuaeneupi. Bii yairique caa,
do biro pee ciéire bii ametua
nuca majiticaupa. 25 Wiogu

David caa, Jests'rena iigh, o

biro Tiquiupi:

“Ypu to birora ya mena ci
ca niicoa niiro yu ilawu. C#,
yure cit ca tii nemoro jica
wame #no peera nafaro ys
ca biiro ywure tiitirucu.

26 To biri y# yeri gjea nii. Buaro
"jea niirique mena y# baja
gjea nii. Ya upuripu caa,
uwiricaro maniro cépure
yuecoOa niirucu.

27 Yu ca cati niirijere, ca bii
yairicara c#ija ca niiri
tabepura cliu cbaca,
tiitirucumi; fiuca cére pade
bojari maju ca fiafarije
manigs upsri niiquirique
cdare ca boa yairo
tiitirucumi.

28 M ca boorore biro nii nunta
waariquere yure mu inowd;
yu patora mu ca bojoca
cuti niirije mena, buaro yu
ca #jea niiro mu tiirucu,”’
fiquiupi David, Jests cié ca
biipere.

29Ywu yaara, didmac# mujare
ya wede majioraga, mani flicé
David niiquirics, bii yaicoa,

J 2.28 Sal 16.8-11. Catirique ca niiri maarire yu& ca majiro yare mu tiiws.

yaa coa eco, cit ca biiriquere.
Mecéripu caare cé& maja ope
mani watoara niica ména.
30David niiquiricua, ca biipere
wede jugueri maju niiquiupi.
To biri Bmureco Pacu: “Yee
méé mure y# 1i,” Tirique mena,
“Mu paramera ca nii cojorapure
jicé wiogu c# ca niiro ys
tiirucu,” céire cé ca Tirijere
majicaquiupi mee. 3! To biri,
Ymureco Pacu c# ca tiicojorica
Mestas, ca bii yaicoaricupura
cét ca cati tuarijere 1a jugueri,
o biro c# ca biiperena Tigs:
“Mesias, ciéire céija ca yaa
coarica opepura biica yerijaa
waa, c@& upuri niiquiriquea tii
opepura boa yaicoa, biitirucu,”
i wedequiupi David. 32To biri,
ani Jests'rena cit ca cati tuaro
cére tiiwi Ymureco Pacu. Teere
mani niipetirapura “To birora
biiww,” ca Tira wado mani nii.
33YPmureco Pacu cé ca tutuarije
juori, ca nii majuropeeg tii eco,
cé didmac# nuna pee cfiiu eco,
biiri jiro, fiuca, “Anuri Yerire
muyjare yu tiicojorucu,” jaare
cé ca liricure cé Pacu céire cé
ca tiicojogure feeri jiro, cé
pea jaa niipetirapure tiicojomi.
Atere mecd#re 1a, teo, myja tii.
34David'ra umureco tutipg mua
waatiupi. Biiti pacagt o biro
fiupi:

“O biro Tiwi Ypu yu Wiogure,

‘Yu didmac# nuia pee
duwiya,

35 mu waparare ciija ca doca
climuro y# ca tiirops,’
Tiupi.”k

36 Muja Israel yaa pooga
niipetira, atere aiuro majina,
yuct tenipg muja ca paa pua
tuu jia cOajagu Jests'rena,
Wiog#, Mesias,! cit ca niiro tiimi
Ymureco Paca —c#jare Tiupi
Pedro.

37To biirije Pedro c# ca iiro
tword, too ca nea pooricara
pea, niipetirapura buaro
tugoenarique pai ametuacoari,
Pedrore, fiuca c& mena macarare
o biro Tiupa:

—Jaa yaara, ¢fiee ca tiipara
jaa niiti? —c#jare 1i jainaupa.

38To biro c#ija ca Tiro, o biro
céijare 1i yuuupi Pedro:

—Nafiarije muja ca
tiirucurijere tugoena yeri
wajoari UYmureco Pacu peere tao
nunyjee, myja ca niiro corora
Jesucristo wame mena uwo
coe dotiya, muja ca fafarijere
Ymureco Pacu cié ca acobopere
biro iira. To biro myja ca tiiro,
cé pea Afuri Yerire mujare
tiicojorucumi. 3%Ate, “O biro
yu tiirucu,” cé& ca Tiriquea,
muja yee, myja puna yee, iuca
yoaroripu ca niird niipetira
Ypu mani Ymureco Pacu cé
ca juorugara yee, niiro bii atea
—c#ijare Tiupi Pedro.

40 Ate, fiuca apeye paw wameri
mena céijare wede majio, o biro
céijare 1i wedeupi Pedro:

k 2,35 sal 110.1.
ca ami dica wooricu,

” =

iiragaro ii.

1'2.36 Hebreo wederique menara Mesias firo: “Bmureco Pacu cé

—ijAnija bojoca fianarare baja peo, fiuca niipetira bojoca
camotatiya! —c#jare Tiupi. 4 To ciijare afiuro c# ca 1a mairijere
biri, Pedro cé ca wederijere bii #jea nii, bii niirucuupa.
ca tao nunyjeericara, uwo coe To canaca ramura apera,
ecoupa. Tii ramure Jesucristore Jesucristore ca teo nunujeera,
ca t#o nun#jeerd, itia mil ciija ca nii nemo nun#a waaro
peti nii nemo waaupa. 42C#ja ciijare tijupi Ymureco Pacu.

niipetira, Jests, cé yee quetire
cit ca wede doti cojoricara céijare
céija ca bue majiorijere afiuro

Ca buuricure Pedro
cit ca catiorique

tao nunyjee, c#ja ca cuorijere 3 1Jica ramu, Pedro, Juan,
ameri dica woo, nuca jicari yuct jotoa muipi c# ca
mena juu bue, pan dica woo tdja duwi waaro™ juu buerica
baa, tiirtgara nea poo, biica tabe ca niiro, Umureco Pacu
niirucuupa. yaa wiip#t juu buera waaupa.

2Pmureco Pacu yaa wii jope,
Afiuri Jope™ ca wame cutiri
jope putore, bavagupura ca

Jesucristore ca t#o nungjee
juoricara c#ja ca bii niirique

43 Jests, cit yee quetire cé buuricu ca niiricure to cdnaca
ca wede doti cojoricara, pau rumura céire ami waari, tii wii
wameri ca ia Naafla manirije ca jaa waarare wapa tiirica tiiri
céija ca tii bau niirijere ara, c#t jaijato 1ird, c#ja ca clurica
niipetirapuara do biro pee i niiupi. 3Cé& pea Pedro, Juan,
majiticaupa. 44Jesis're ca Ymureco Pacu yaa wiipure jaa
teo nunyjeera niipetirdpura waara doora c#ija ca biiro Tari,
jicari mena nii, céija ca cuorije wapa tiirica tiire c&ijare jaiupi.
mena céja majurope ameri 4To biro c#jare cié ca iiro, céija
dica woo, tii niirucuupa. pea afiuro ciéire Ta apotio, o biro
45C#ja yee ca niirijere, c&ja céire Tiupi Pedro:
ca apeye cuti niirijere, noni —Jaare Tafa —Iiiupi.
wapa jeeri, céija ca boorije ea 5To biro cére c# ca iiro, ca
tuaro, wapa tiirica tiirire ameri | buuricu pea: “Apeye uno yure
dica woorucuupa. 46To canaca tiicojora doora tiicuma,” Tigs,
ramura Ymureco Pacu yaa céijare Taupi. 6To corora Pedro
wiipa neacda niirucuupa. Nuca pea o biro céire Tiupi:
cija yaa wiijeri coro anuro —Wapa tiirica tiiri #nora, oro
yeri #jea niirique mena pan're anora, yu cuoti. Biigupua, yu ca
baa, baarique c#ja ca cuorijere caorijera mure yu tiicojorucu:
jicari mena ameri dica woo baa, | “Jesucristo, Nazaret maci cé
47Ymureco Pacure 1i nucé buo ca dotiro mena, ‘Wamu nuca

M 3.1 Tres de la tarde. ™ 3.2 Puerta llamada “La Hermosa”.

Ca buuricure Pedro c# ca catiorique. Hch 3.6

waaguja,” mure y 1i” —céire
fiupi.

7To biro céire Tigura, cét amo
didmacd nufiare feeri, céire ti@a
wamuo nacocaupi. To biro ciéire
cé ca tiirije menara, c& ficari, cé
ana tiigaari® caa, tutuacoaupa.
8To corora ca buurica pea bupu
wamsu neca waari, waa jao
waaupi. Jiro, Ymureco Pacu yaa
wiips céija mena jaa waagu cé
majurope bupurique mena jaa
nunua waa, Umureco Pacure
ii nucé buo, 1i jaa waaupi.
9Niipetira, ca waatimiricara
waa, Ymureco Pacure 1i nucé
bwuo baja peo, cit ca tiiro fara:

10—Ymureco Pacu yaa wii
jope, “Afiuri Jope” ca wame
cutiri jope pato wapa tiirica tiiri
ca jai duwirucujagara niimi —ii
ia majiri, buaro 1a ucua do biro
pee 1i majiticaupa, to biro céire
ca biirique juori.

Pedro cé ca wederique

11Ca buuricure céija ca
catioricu pea, Pedro, Juan're
camotatiitiupi. Niipetira bojoca
to biro ca biirijere ia ucua
niirara, Ymureco Pacu yaa wii,
Salomén yaa tabe Portico de
Salomén Pedro, Juan, c#ija ca
niiri tabe c#ija puto pee timaa
nea poo waaupa. 2To biro céja
ca biiro fari, o biro c#jare Tiupi
Pedro:

—Muja israelitas, ¢fiee tiira
muja ia ucuati? ;Nee tiira jaa
majuropeera jaa ca yeri tutuarije

mena, nuca céire mai iama iira
ani ca buuricure cé ca waa
majiro jaa ca tiirore biro, jaare
muja Tati? 3Abraham, Isaac,
Jacob jaa, YUmureco Pact, mani
fiicé jaa Ymureco Pacu, cé
paderi maju Jests, uparapure
muja ca tiicojo coagure, fuca
Pilato pee cii ca wieneruaga
pacaro muja ca bootigure ca nii
majuropeegt cé ca niiro cére
tiijapi. #Ca anugs, ca nanarije
manigy, ca niige peere junacari,
bojoca ca jiagu peere muja
wiene dotiw#. 15To biro tiiri
muyja jia cOaww, catirique manire
ca tiicojogure. To biro muja ca
tiimijata caare, Ymureco Pacu
pea ciire catiocawi, to biro cé ca
tiirijere ca iaricard, “Jaara jaa
nii.” 1 Ano muja ca iagy, myja
ca majigure, cé upuri ca tutuaro
ca tiirijea, Jesucristore didmac#
two nucé buoriquera to biro tii.
Ate Jesucristore didmac# tuo
nuciét buaorique ca doorijera,
afiuro diarique manigupu cé ca
niiro tii, ano muja niipetirda muja
ca Tarore birora.

17”Yw yaard, mee y# maji.
Muja, muja wiord, Jests're jiara,
to biro muja ca tiirijere majiti
pacara to biro céire muja tiicAw#.
18Biiropua, ate mena, mee
tiramupura cét yee quetire wede
jugueri maja niipetira mena,
“Yu ca tiicojo cojoga Mesias
bii yaicoarucumi,” Bmureco
Pacu c# ca 1i juguericarore
birora bii earo biiupa. 1°To

0 3.7 Dupo beari.

biri filafiarije muja ca tiirijere
to corora tii yerijaa tugoefia
wajoa, Umureco Pacure two
nuankjeeya, muja ca nanarijere
cit acobojato Tird. To coro docare
Ypw, anuro niirica yuteari
tiicojorucumi, 2°mujare iima liga
mee jicatopura cé ca ami dica
woorice Mesfas're céira Jesis ca
niigure mujare tiicojori. 2 Ména
mec#éra Jesucristo, amureco
tutipura c# ca niipera niicaro
bii, tiram# maca yutearipure
ca dooquiricara, Ymureco
Pacwy, cit yeere wederi maja
ca nafarije manira mena, “To
biro yu tiirucu” c# ca iiricarore
birora, niipetirijepurena afiuro
ca nii earo c# ca tiiri tabeps.
22Mani ficé jémuare o biro i
wedequiupi Moisés: “Upu myja
Ymaureco Pacy, jicé Bmureco
Pacu yee quetire wede jugueri
maju, yure biro ca biigare muja
watoare cé ca nii earo tiirucumi.
Mujare ci ca wederije niipetirije
céire tuo nunyjeeya. 23Cé,
Ymureco Pacu yee quetire wede
jagueri maju cé ca lirijere ca tao
nunkjeetigura, jia coacarique
niirucu” fiquiupi Moisés.?
24”Nuca niipetira Bmureco
Pacu yee quetire wede jugueri
maja niiquiricara, Samuel
jiro macara niipetirapura ati
ramuri o biro ca biiperena
wedequiupa c#ija caa. 25Mujara
muja nii, Umureco Pacwy, cé
yee quetire wede jugueri maja
mena: “To biro yu tiirucu” cé

LOS HECHOS 3, 4

ca Iiriquere cao nunygjee, fuca
Ymureco Paca muyja nicé jémua
niiquiricarapure: “O biro mani
tii niijaco” c#& ca Iiriquere cao
nunyjee, ca tiird. Ymureco Pacu
o biro Tiupi Abraham're: “Mu
parami juori niipetira ati yepa
macara bojoca poogaari afiuro
tii ecorucuma,” Tiupi.4 26 To biro
ca Tirica niiri, Ymureco Pacu,
cé Macére c#é ca cati tuaro

tiiri, mujare tiicojo jaoupi,
afuro mujare tii, muja cororena
flafiaro muja ca tiirucuriquere
to corora tii yerijaa, tagoena
wajoa muja ca biipere biro iigu
—c#ijare i wedeupi Pedro.

Pedrore, Juan're wiora putopa
ciija ca ami waarique

1Ména, Juan, Pedro,

bojocare o biro c#ja ca
wede niirora, paia, Ymureco
Pacu yaa wiire ca cotera
uwamara wioga mena, to biri
Saduceos mena eaupa. 2Pedro,
Juan, “Ca bii yairicara céja ca
cati tuarije Jesucristo menara bii
bau niicaupa,” bojocare c#ja ca
ii wederije juori buaro ajiaupa.
3To biri céijare fiee, iamipu
ca niiro maca, ape ramupt
cijare jainarugara tia ctiurica
wiips c#jare tia cliucaupa.
4To ca bii pacaro, Pedro ci ca
wederijere ca tworicara pas tao
nunygjeeupa. To biri Jests're ca
teo nunujeerd umua wadora,
jica amo cOro mil coro peti
eacoaupa.

P 3.23 Dt 18.15, 18-19.

9 3.25 Gn 22.18; 26.4.

5 Ape rumu peere Jerusalén're
judios wiora, bucura ca juo
niira, doti cliuriquere ca jao
buera, neaupa. Paia wiora
Anas, Caifés, Juan, Alejandro,
to biri paia #para yaara ca niira
niipetira, toore niiupa. 7’Nea
poo yapano, tia cliurica wiips
ca niira, Pedro, Juan're ami doo
doti, c#ija juguero céijare nucori,
o biro i jaifia jao waaupa:

—:Nee doti majirique mena,
fiiru wame mena, atere to biro
muja tijjari? —c#jare fiupa.

8To biro céija ca i jaifiaro
Pedro pea, Anuri Yeri cére cié ca
majiorije mena, o biro c#jare ii
yasupi:

—Bojocare ca doti niird, to
biri Israel macarare ca j&o niira:
9Muja, meciire, ca diarique
cutigare afnuro jaa ca tiirique
jeorira jaare jaifia, “;Do biro cé
tii catio ecojari?” jaare 1i jaifia,
muja 1i. 19To biri muja niipetirad
muja ca tao cojoro, fiuca Israel
yepa macara niipetira c#ja
ca majipere biro 1ira, ani ca
buurice ca niimirict, myja
niipetird myja ca 1a cojoro ca
niigua, Jesucristo Nazaret mac#,
yuct tenipa muja ca paa pua
tuu coaricurena, Ymureco Pacu
cé ca cati tuaro c# ca tiirica
cét ca doti tutuarije mena catio
ecojawi. 11 Jesucristoa,

“Muja, wiijeri tiiri maja,
#@taga ca afutiricare myja
ca beje cbamiricagara,

mec#ra yua #taga ca nii
majuropeerica ca nii earics,
niimi.” "
12To biri api jic& uno peera
flafiaro mani ca biipere manire
ca ametuenegd manimi.
“Nafiaro c#ja ca bii yaiboriquere
cé jaori ametwarucuma,” Tigh
Ymaureco Pacu c# ca tiicojorics,
ati yepa niipetiroparena api
manicami —c#jare 1i yaaupi
Pedro.
13Ypara pea, Pedro, Juan,
uwi tagoefaricaro maniro céja
ca wedero iara, ca buetiricara
nii,* watoa macarara niica, céja
ca biirijere 7a maji, fiee pee
1i majitica, biima 1ira, “Jesis
buerara niima,” 1i majiupa.
14Nuca ca buuricure cfija ca
catioricua pee caa c#ija menara
cé ca niiro maca do biro pee
céijare 7i boca yuu majiticaupa.
15Do biro pee c#ijare 1i majitima
iira, céijare witi waa doti, too ca
nearicard wado o biro ameri i
wede peni niiupa:
16—;Anijare do biro mani
tiirati? Jerusalén macara
niipetirdpura ca buuricure céija
ca catioriquere maji peticaima.
“To biro biicaro bii, yee Tima,”
mani i majiti. 17 Ate bojoca
watoare 0o jafiuro bii jeja naca
waare 1ira, Jesus yeere jicé
peerena cfija ca wedetipere
biro iird, “Nafiaro mujare jaa
tiirucu,” cijare mani ii uwiojaco
—ameri 1i wede peniupa.

"4.11 Sal 118.22.
witiricara.

$4.13 Judios yee doti cliuriquere afiuropu ca bue ame

18To biro Ticari, céijare juo
cojo:

—Jestlis yee maquére jica
wame uno peera bue, wede
majio, tii nemoticana yua
—c#jare Tiupa. 19To biro c#ja ca
iiro, Pedro jaa pea o biro céijare
ii ywuupa:

—¢Mujara, Umureco Pacu
cé ca 1a cojorore Ymureco
Pacu cit ca dotirije peere tao
nunyjeetirara, muja ca dotirije
peere jaa ca teo nunsjeero, to
afnucagajati? Muja majuropeera
tugoena bejeya. 20Jaa, jaa ca
fariquere, jaa ca tuworiquere, jaa
wede yerijaa majiti —c#jare i
yaaupa.

21To biro céijare cé ca Ti

yuaurijere teord, gpara pea fiuca:

—Teere myja ca wedejata,
nafiaro myja tii ecorucu
—c#jare 1i nemo, céijare
piticiupa. Nafiaro c#jare ciija
ca tiipa wamere do biro pee tii
buaticaupa, niipetira bojoca
ca biirique c#ija ca Tariquere
Ymureco Pacure c#ja ca 1i nucé
buo niiro maca. 22Ca buuricure
c#ija ca catiorica pea, cuarenta
cémari ametuenero ca caogt
niiupi.

Jesucristore ca t#o nunujeera
ciija ca juu buerique

23Pedro, Juan jaa céijare ciija
ca wienero jiro, fiuca c#ja mena
macara patops tua waari,
niipetirije paia wior4, to biri
bucura bojocare ca jgo niira

céijare c@ija ca Iirique niipetirije
céijare wedeupa. 24Teere céija ca
wedero twori jiro, jicari mena

o biro Ymureco Pacure 1i juu
bueupa:

—Niipetirije Ypw, ati
wmurecore, ati yepare, dia pairi
yaare, to biri teepure ca niirije
niipetirije ca tiirics, 25Afuri Yeri
menapu, mure pade bojari maju
jaa fiic@ David menapw, o biro
mu Tiupa:

“:Nee tiira bojoca poogaari to
coro peti cija wede meciiti?
¢Nee tiird bojoca, watoa
petira “O biro mani tiijaco,”
ciija 1iti?

26 Wiora, ati yepare ca doti
niird, jicari mena Ymureco
Pacu menare to biri mu ca
beje amirice Mesias menare,
ia junama.”®

27To birira Herodes, Poncio

Pilato, judios, judios ca niitira

mena, ati macare nea pooupa, mu

ca beje amiricu Jests, ca fanarije
manig#, mure pade bojari majure
fa junari, 28tiramupura “To biro
biirucu,” mu ca iiricarore birora,
to biijato Tira. 29Ypu, meciéira
fanaro jaare c#ja ca tiirugarijere
jana. Mu paderi majare uwiricaro
maniro mu yeere jaa ca wede
yujuro jaare tiiya. 3°To biri m# ca
yeri tutuarije mena ca diarique
cutirare catio, fiuca mure pade
bojari maju ca flafiarije manigs

Jestis wame mena, ca ia Naana

manirije jaa ca tii maji niiro tiiya

—1i juu bueupa.

£ 4.26 Sal 2.1-2; Dan 9.24f; Hch 10.38; He 1.9.

31C#ija ca juu bue yapanorora,
c#ija ca niiri tabe buaro
nanaupe. To biro ca biiro,
niipetirapura Anuri Yeri c&ja
yeripure c& ca naajaa nuca earo,
uwiricaro maniro Ymureco Pacu
wederiquere wede yujuupa.

Niipetirije ci#ja ca cuorije,
niipetira yee ca niirije

32 Jesucristore ca teo nanujeera
niipetira jicé peere birora bii,
jicdri coro tugoefla biiupa. Jic#
peera c#ja ca cuorijere, “Yu
yee wado nii,” Tiricaro maniro,
“Mani niipetird yee niiro bii,”
ameri Tiupa. 33Jesus yee quetire
wederi maja pea, Wiogt Jesus cit
ca cati tuarique quetire do biro
tiiya maniro to birora wedeca
nunaa waaupa. Bmureco Pacu
pea ciija niipetirdpurena buaro
jafiuro, afuro c#jare tii nemo
nuan#a waaupi. 34Céja watoare
jicé unora ca boo pacagu
maniupi. Yepari ca cuora,
fuca wiijeri ca cuora, aperare
noni wapa jeeri, 35wapa tiirica
tiirire Jestis buerare tiicojori,
bate dotirucuupa céja ca niiro
cororena, c#ija ca cuotirijere céja
jeejato iira. 36 To birora tiiupi,
Levi yaa puna mac# José ca
wame cutigy, Chipre yuct pooga
mac#, Jesucristo yee quetire
wederi maja, Bernabé céija ca
wameo tiirica caa, (Bernabé iiro,
“Taugoena bayiricaro ca tiigs,”
iirugaro 1i), 37 cé& yaa yepare
aperare noni wapa jeeri, wapa
tiirica tiirire Jesds buerapure
tiicojoupi.

Ananias, Safira, fiafaro
ciija ca tiirique

1 Ananias, c& numo Safira

mena, c#ja caa, céja yaa
yepare noniupa. 2Cé& n#mo
Safira mena, “To biro mani
tiijjaco,” ameri 1i wede peniri,
wapa tiirica tiirire jee dwori,
ca dujarijere Jesis buerare
noniupa. 3Pedro pea o biro i
jaiflaupi Ananias're:

—Ananias, ¢fiee tiigua Satands
mu yeripa Naajaa nucari mure
doti ametuene nuca, Afiuri Yerire
ii dito, mu yaa yepare mu ca noni
wapa taarique wapa tiirica tiirire
jee duo, tee mena tua, mu ca
jaguero, mu yaa yepa méé to
niijari? ¢;Mu ca noniro jiro, wapa
tiirica tiiri mu yee méé to niijari?
¢Nee tiigu to biirije peti mua
tiicajari? Bojocare i ditoge méé
m# tii. Ymureco Pacure 1i ditogu
m# tii —c#re iupi.

50 biirije Pedro cére cé
ca iirijere teogura, dia
flaaclimucoaupi Ananias.
Niipetira to biro ca biiriquere
ca tawora, buaro uwiupa. ¢To
biro cé@ ca biiro 1a, wamara doo,
c#ét upuri niiquiriquere jutiro
quejero mena paa timaa, cére
yaara waara amicoaupa.

7No coro mee itia horas jiro,
ca biiriquere majiricaro maniro
jaa dooupo Ananias niiquirica
numo. 8CO caare o biro core Ti
jaifaupi Pedro:

—Safira, yure wedeya: ¢Jaare
wapa tiirica tiiri maja ca noni

jaaro corora myja yaa yepare
muja noni wapa jeejari? —core
ii jainaupi.

—Hgja. To cérora jda noni
wapa jeejawu —cdire 1i yaaupo.

9To biro céire ¢o ca Ti yuurora:

—:Nee tiird muja puarapura,
Ymureco Pacu yuu Afiuri Yerire
“O biro céire mani ii fiaajaco”
muja ameri ii wede penijari?
ilafia! Tija tua dooma, mu manu
niiquiricure ca yaara waaricara.
Mu cdare fiucd ami waara doora
tiima —core Tiupi Pedro.

10To biro core ci ca Tirije
menara, Safira cia Pedro putora
dia naactimucoaupo. C6 mant
niiquiricure ca yaara waaricara
wamara jaa eard, co caare ca
bii yairicopure bua ea, core ami
waa, cO man# niiquirica patora
core yaaupa. 11 To biri niipetira
Jesucristore ca tao nunujeera,
Auca niipetira teere ca tuoricara,
bwaro uwiupa.

Ca diarique cutirare pau
ciija ca catiorique

12 Jestis buera menapt,
pat wameri bojoca watoare
ca Ia naafa manirije tii
bau niirique niiupa. Nuca
niipetira Jesucristore ca teo
nun#jeera, jicé peere biro
tugoenarique cutiri, Portico de
Salomén céija ca Tiri tabere
nea poorucuupa. 3Apera
pea buaropura céijare nucét
bwoca pacari, jicé #no peera

LOS HECHOS 5

céija mena niirucu biitiupa.
14Wiogure ca tao nungjeera
pea, pat jafiuro nomia, #mua,
nii nenwa waaupa. 5To biri, ca
diarique cutirare wiijeri watoa
waarica maaripu jee wieneri,
cani pejaricaro jotoarira, diari
majare ami waaricaro jotoarira,
cliu cojoupa, Pedro ci ca
ametua waaro petopura, céja
cuti flaapeajato ira. 1¥Nuca
Jerusalén puto maca macari
macara caa, ca diarique cutirare,
watia jaori fafiaro ca biirare,
céijare jee doora pau tii macare
earucuupa. Niipetirapura catio
ecoupa.

Jestis buerare fiafiaro
tiiragara c#ija ca nunurique

17Paia upy, c&t mena ca niira
saduceos're ca tio nuntjeera,
buaro ajiaupa. 8To biri Jesis
buerare fieeri, tia ctiurica wii,
maca maca wiips c#jare tia
cliucaupa. To biro céja ca
tiimijata caare, jicé Bmureco
Pacu puto macé famira céjare
paa wiene, o biro Tiupi:

20—Waa, YUmureco Pacu yaa
wiips ea nucdri, niipetirije
ate catirique quetire bojocare
wederdja —c#jare Tiupi.

21C#ija pea to biro cit ca dirijere
céija ca tuoricarore birora, ape
ramu meept, ca boerije mena
Ymaureco Pacua yaa wiipu jaa
waari, wede jao waaupa. To biro

U'5.12 Ymureco Pacu yaa wiiptare waru maca nufia peere wii botari ca nii tia waari

tabe niiupa. Y 5.15 Sombra.

c#ija ca 1i nii ditoye, paia upH,
to biri c& mena ca niird mena
doo, israelitas're ca juo niira
niipetirare juo neo, Jesis buera
tia ctiurica wiips ca niirare

jao doti cojoupa. 22C#ja ca juo
doti cojoricard uwamara pea,
tia ctiurica wiipa eara céijare
buatiupa. To biri o biro i wede
tua eaupa:

23—Tia ctiurica wii niipetiri
joperipura afiuro biarica joperi
wado nii, fuca tii wiire coteri
maja uwamara caa tii joperi
cororena cote, bii niijapa. To
biro c#ja ca bii pacaro, jaa
pea tii wiire jope paara, tii
wii jupeapwura jicé unora jaa
buaticdjaws —c#jare 1i tua
eaupa.

24Teere tuora, UYmureco Pacu
yaa wiire ca coterda uwamara
wiogy, fiuca paia ca nii
majuropeerd, do biro pee i majiti:

—Tee niipetirije fieepu to bii
yapanoragabuti? —ameri Tiupa.

25To biro céija ca ii niiri tabera,
jicé o biro c#jare 1i eaupi:

—Tia cliurica wiipa muja ca
tia ctiuquijara, Ymureco Pacu
yaa wiiptt bojocare buera tiima
nuca —Iiiupi.

26To biro ci ca iiro tro,
uwamara wiogt cé& uwamara
mena waa, bojocare ita mena dee
jia ecorugatiga uwima Tigs, Jesus
buerare fiafiaro céjare tiitigura
cdijare jeecoaupi. 27Ea, wiora
putopu ciijare jee waaupa. Paia
#p pea o biro c#jare iupi:

28—“Jicati uno peera c# yee
maquére wede nemoeto,” mujare

jaa iijawa doca. Muja pea, to
biro mujare jaa ca iica pacaro
muja ca bue majiorije mena
Jerusalén macare ca jeja nuca
peticoaro muja tii, fiuca to biro
muja ca 1i niirije watoara, cé ca
bii yairiquere, jaarena, “Céire
muja jlaws,” muja 1i nii —Tiupi.

29To biro cié ca Tiro, Pedro, to
biri cé mena macara:

—Jaara, bojoca céija ca Tirije
peere tii nunsjee juorica tabe
#nora, Ymureco Pacu cé ca
tii dotirije peere jaa ca tii
nun#jee jaopera niicaro bii.
30Mani fiic# jaa niiquiricara
Pmureco Pacura, Jests're, yuct
tenipt muja ca paa pua tuu
cOagure cé ca cati tuaro tiiwi.
31Cérena, Ymureco Pacu, ca
nii majuropeegu cére tii, cé
didamac# nufa pee céire ciiuri,
Wiogu, manire Ca Ametuenegs,
ciét ca niiro tiijapi, Israel bojoca
flafarije c#ija ca tii niirijere to
corora tii yerijaa, Ymureco Pacua
mena pee nii ea, nanarije céja
ca tiirijere acobo eco, c#ija ca
biipere biro Tigu. 32Jaara jaa nii,
atere ca Iaricara, fiuca Ymureco
Pacu, céire ca tuo nunujeerare
c#t ca tiicojoricae Anuri Yeri
caa, ate to biro ca biiriquere,
“To birora biiw#” ca Tiga niimi
—c#jare liupa.

33C#ja pea atere tuora,
buaropura ajia ametwuacoari,
céijare jiacarugaupa. 34To biro
céija ca biiro, jicé fariseo,
Gamaliel ca wame cutigy, doti
cliuriquere jao bueri maju
bojoca niipetira céija ca nucé

buogw, upara céija ca nea poori
tabepure wamu nucari, Jesus
buerare jica nimaro céjare
wiene cojo doticaupi. 35C#ja ca
witi waaro jiro o biro iiupi:

—Israelitas, anijare muja ca
tiirugarijere tugoeifla bojoca
catiya. 3¢ Tugoenana tiramupure
Teudas ca wame cutiga, “Yu yu
nii ca nii majuropeegs,” cé ca
iiro, cuatrocientos peti c# ca
firijere tuo nunyjeeupa. To ca bii
pacaro c#re jiacaupa. Cére céja
ca jiarora, ctire ca nanumiricara
waa bate peti, to cOrora niipetiro
peti nucacoaupa. 37 Jiro jaiiuro
fuca, cé#tja wame céija ca owa
peori rumurire, Galilea mac#é
Judas caa, to birora firi, bojoca
céire céija ca teo nunujeero
tiimiupi. Nuca cé caare jia
codacaupa. To biro c#ija ca tiirora,
céire ca nunumiricard caa waa
bate peticoaupa. 38“Mec# peera,
anijare to birora céijare facana,”
mujare y# 1i wede majio. jCéjare
piticafia! Ano ca biirije bojoca
céija ca dotirije to ca niijata,
peticoarucu. 3*Ymaureco Pacu cé
ca dotirije to ca niijata docare,
do biiro pee muyja tii ametua
n#cd majitirucu. Bojoca catiya,
Ymureco Pacae menara myja
ameri quéeca niire —c#jare
fiupi Gamaliel, c& mena macara
wiorare.

To biro ci ca Tirije mena, cé&
mena macarare c#ja ca tagoena
wajoaro tiiupi.

40To biri Jests buerare juo
cojo, céijare bape yapano,

“Jeslis yee maquére wede

LOS HECHOS 5, 6

nemoticafa,” c§jare iiupa. Jiro
céijare piticaupa. 4 Jests buera
pea, upara puto ca niiricara witi
waara: “Jesis yee quetire mani
ca wederije juori, manire céija
ca bapero manire tiimi Ymureco
Pacws,” 1i wjea niica witi waaupa.
42To canaca raumura, Ymureco
Pacu yaa wiips, wiijerips,
bojocare bue, Jestis'ra Mesias ca
niige yee maqueé anurije quetire
wede, tiica niirucuupa.

Ca pade nemoparére
ciija ca bejerique

6 1Tii cimarire Jests yee

quetire ca teo nunyjeera
pau nii nunwa waama 1ira,
griego bojoca pee, hebreo
bojocare:

—Jaa yee wedera romiri ca
mant jémua bii yai ecoricara
griega romirire, manire c#ja
ca tii nemorijere baarique dica
woora, “Afuro c#jare tiitima”
—1i wede pai juo waaupa.

2To biri Jestis buera pwa amo
peti, dapore praga penituaro
ca niiricara pea, niipetira
Jesucristore ca tao nunujeerare
neori, o biro c#jare Tiupa:

—Jaa Jests buera ca niiricara,
baarique bato coterugarara,
Pmureco Pacu yeere jaa ca wede
yerijaaro anuti. 3Jaa yaara,
myja majuropeera muja mena
ca niirare, “Anijara afiluma”
muja ca 1ird, ca majirare, Afiuri
Yeri ca cuorare, jica amo peti,
ape amore puaga penituaro ca
niird umua tee paderiquere ca
tii niiparare c#jare amafa. 4Jaa

pea, juu bue, Ymureco Pacu cé
ca Tirijere bojocare wede, jaa
tiicd nuns#a waarucu —c#jare
iupa.

5To biro c#ja ca iiro,
niipetirapura “To birora mani
tiijjaco” 1i, buaropura didmac#
tagoefia tutua, Anuri Yeri cso,
ca biigu Esteban're, Felipere,
Précoro, Nicanor, Timén,
Parmenas, to biri Antioquia
maci Nicolés, juguero peera
judios yee peere ca tii nacé
buorucuricure, juoupa. 6Céjare
beje yapano, Jests buera putopu
céijare jee waaupa. Céja pea
Ymureco Pacure céijare jai boja,
cfija amori mena c#jare fia peo,
céijare tiiupa.

7Ymureco Pacu yee queti pea
buaro jafiuri jeja nuca waaupa.
To biri Jesis yee quetire ca two
nundjee waara pau januro nii
nunka waaupa Jerusalén're.
Nuca paiapu cda, pau Jests yee
afurije quetire teo nunsjeeupa.

Esteban're ciija ca fieerique

8Esteban, Ymureco Pacu anuro
cé ca tiirije, c& ca yeri tutuarije
cuocari, bojoca watoare ca ia
flaafia maniri wameri tii bau
nii niiupi. °Jicara nea poo juu
buerica wii, Pade Coteri Maja
Ca Ametuaricara, ca wame
cutiri wii macara, jicara Cirene,
Alejandria, Cilicia, to biri Asia
yepa maca macari macara mena,
Esteban mena ameri tuti jao
waaupa. 1°To biro i pacara,

Esteban're do biro pee cére i
ametaa n#ca majitiupa, Anuri
Yeri c& ca majiorije mena cé

ca wedero maca. Do biro i
majitima 1ird, jicarare wapa
tiiupa, watoara, “Moisés c@&

ca doti cliuriquere, Ymureco
Pacure, Esteban fiafiarije c# ca
ii tutiro jaa twojaww,” céija Tijato
iira. 12To biro c#ja ca tiiricara
niiri, bojocare, bojocare ca jao
niirare," doti ciiuriquere ca juo
buerére, céijare wede mecéo
petica cojoupa. To biri Esteban're
timaa nea poo, cére fiee, upara
ciija ca nea pooropu cére
amicoaupa. 13Nucd yeera, “ ‘Ania
Moisés ci ca doti cliuriquere,

to biri ati wii Ymureco Pacu
yaa wii ca fhanarije maniri
wiire fiafiaro 1i yerijaati
majuropeecimi.’ 14‘Nuca Jests,
Nazaret mac#, ati wii Ymureco
Pacu yaa wiire cdacd, mani ca
tii niirije Moisés manire c# ca
cliuriquere wajoaca, tiirucumi’
cét ca Tirijere jaa tuojaws,” ca

ii dito wedejaa nemoparare
amaupa. 5To cOrora upara,*

to ca duwira niipetirapura,
Esteban're Tara, Ymureco Pacu
puto macdire biro c# ca didmac#

cuatiro Taupa.
7 1To corora paia wiogs pea
o biro céire 1i jainaupi:
—¢Ano mure c#ja ca
wedejaarije didmac#ra to niiti?
—1iiupi.

Esteban c# ca wederique

W 6.12 Ancianos.

X 6.15 Sanedrin. Hch 6.13.

2C# pea o biro 1i yauupi:

—Yu yaard, yu pacua, yure
teoya. Mani Bmureco Pacu do
biro ca tiiya manig#, mani ficé
Abraham're, Haran pee cé ca
niigs waaparo juguero, ména
Mesopotamiapura cé ca niiro
céire baua eari, 3“Mu yaa yepare,
mu yaarare witi weori, mure y
ca iflopa yepapu waaguja,” céire
fiupi.y 4To biri caldeos yaa yepare
witiri, Haran yepa pee niigu
waaupi. Toopu c# ca niiro, cé
pact cit ca bii yairo jiro, YUmureco
Pacu ati yepa, mecéire muja ca
niiri yepare, céire ami dooupi. 5To
biro céire tii pacag, ati yepare
cét yee ca niipe c#re tiicojo, fiuca
jica tabe unoaca ci ca niipa tabe
anora cére tiicojorucu, tiitiupi.
Biigupua, “Mure y# tiicojorucu
mu ca bii yairo jiro mu# paramera
yaa yepa ca niipere biro Tigs,”
céire Tiupi, ména Abraham
tii tabepura cé ca puna mani
pacaro. $Nuca Ymureco Pacu o
biro céire Tiupi: “Mu paramera ca
nii nenwa waara, c#ja yaa yepa ca
niitiropt ape yepa macarare biro
niirucuma, cuatrocientos cémari
peti pade coteri maja nii, iafiaro
tii eco, cdija ca bii niiparopure.
7Yu pea céijare ca pade doti
eperdre fiafnaro c#jare y# tiirucu.
Jiro mu paramera tii yepare witi
weori, ati yepapu yure tii nucé
bworucuma,” Tiupi Ymureco Pacu
Abraham're.”? 8mureco Pacy,
Abraham're, “O biro mani tii
niirucu,” céire cé ca Tirijere ca

LOS HECHOS 7

bii ifiorije to niijato iigw, jeyua
quejero yapare wide taatiriquere®
céire tii dotiupi. To biri c& macé
Isaac ci ca bauaro jiro jicd amo
peti, ape amore itiaga penituaro
ca niiri ramuri ca nii waaro,
ciét jeyua quejero yapare wide
taaupi. Nuci Isaac cda cé macé
Jacob're to birora tiiupi. Jacob
caa to birora tiiupi, c& puna Israel
macara pwa amo peti, dupore
pwaga penituaro niiri poogaari ca
niipara pacua caare.

9”Anija Jacob puna mani fiic#
jaa ca niiricara c#ja bai Josére
fa tutiri, pade coteri majure biro
céija ca noni coagure, Egiptopu
céire ami waaupa. To biro céire
c#ja ca tii pacaro, Umureco Pacu
pea c& menara niiri, °niipetirije
cé ca tugoenarique pairijere cére
tii nemo ametueneupi. To biro tii,
buaro ca majigu c# ca niiro céire
tiiri, Faraén, Egipto mac# upH,
Josére Egipto macara wiogt ci ca
niiro, fuca upw c# ca niiri wiire
ca dotigu c# ca niiro céire tiiupi.

11”Tii tabere, Egiptore, to biri
Canadn yepare aua nii, fafiaro
tamuorique nii, biiupa. To biri
mani ficé jaa niiquiricara pea
céija ca baape uno cuoticaupa.
12 Jacob, “Egiptore baarique
niijato,” céija ca Iirijere tuori,
cét puna, mani nicé jaa
niiquiricarare toopu céjare
tiicojo jaoupi. 13Jiro c#ja ca
waa nemoro, José pea ci jliwt
jaarire céire c#ija ca majiro tiiupi.
To biri Faraén pea Josére “Tii

Y7.3Gn12.1. #7.7Gn15.13, 14.

pooga mac# niijapi,” 1i majiupi.
14Tee jiro José, cé& pacu Jacob,
cé puna niipetira, setenta y
cinco bojoca ca niirare, Egipto
pee ciijare jee doo dotiupi. 15To
biro biima Tig#, Egipto yepapu
niiga waaupi Jacob. Toopu bii
yaiupi. Nuci cé puna, mani fiicé
jaa niiquiricara caa, tii yepapura
bii yaiupa. 16Jacob niiquirica
cié ca bii yairo c# upuri
niiquiriquere Siquem'ps ami
waa, Abraham, Hamor punare
cé ca wapa tiirica maja opepu
céire yaacoaupa.

17”Ymureco Pacu Abraham're,
“To biro y# tiirucu,” cé ca
firica cuu ca ea nunua waaro,
Israel yaa pooga macara
Egipto yepap# niird pau bojoca
buuupa. 18To biro c#ja ca biiri
céimarire, Josére ca majitig,
Egipto yepare wiogu jaaupi. °To
biri cé pea, mani yaa pooga
macarare 1i dito, mani nicé
jaare fanaro c#jare tii epe, céja
puna wama ca bauara caare ia
nunyjee dotiti, c#ija ca bii yairo
tiiupi. 20To biro c#jare ci ca
tiiri cuurena bawaupi Moisés.
Ymureco Pacu ci ca a biijejagu
afnugu niiupi. Cé& pacua pea
itiara muipiia peti c#ija yaa wiira
céire majo niiupa. 21Jiro cére
jlarema ima Tira, diapu céija ca
poo yuu cojogure, faraén maco
céire amiri c6 macé majuro
peere biro céire majoupo. 22To
biro c6 ca tiiricu niiri, Egipto
macara yee majiriquere bue

majio ecori, cié ca wederije, c@
ca tiirije caare buaro ii bayi,
niipetirije ca tii maji petigua bii
maja nacaupi Moisés.

23”Cuarenta ctmari caogt,
cét yaara israelitas're: “Ca Tagu
waape niicu,” Tiupi Moisés.
24Céjare Tagae waagu, jicé
Egipto mac#, jicé céja mena
mactre nanaro c# ca tiiro iari,
céire camotaga waama Iigura,
Egipto macéire quée jiacaquiupi.
25“C#a juori, ‘Umureco Pacu
manire ametwenerucumi,’ Ti
tagoefiarucuma y# yaara,” 1i
tugoenamiupi Moisés. Ciija pea
to biri wame tugoenatiupa.
26Nucd ape ramu cé yaara puard
israelitas wado c#ija ca ameri
quée niiro iari, afuro c#ja ca
niiro tiiregama iiga, “Muja
jica majara muja nii, /fee tiird
fiafiaro muja ameri tiiti?” c#&jare
fimiupi. 27 To biro cé ca Tirora,
cét mena macére ca quée niijagsa
pea, Moisés're tumicda cojo, o
biro céire fiupi: “;Niru jaare ca
dotips, jaare ca ia bejepu, mure
cié tiijari? 28 ;Namica, egipcio
bojocure mu ca jiajarore birora,
y#& cdare jlarugs mu tiiti?”
ciire Tiupi.? 29To biro céire cié ca
firijere teo uwima fige, Madian
yepapt duticoaupi Moisés. Tii
yepapure ape yepa macdre biro
niirucuupi. Toopw niigw, puara
puna cutiupi.

30”Cuarenta cétmari jiro, ca
yuct maniri yepa Sinai étagu
puto, jicé Ymureco Pacu puto

b7.28 Hch 2.14.

mac#, yucugs ca pota cutirica
ca #@iurije watoapu ciéire baua
eaupi. 31 Moisés pea to biro ca
biirijere Tag#, a #cuacoa, aiuro
ia quenorugu puto jaiiuro waa
nunua waagu, Umureco Pacu
o biro céire ci ca Tiro taoupi:
32“Ywa, mu ficé jaa Ymureco
Pacu yu nii. Abraham, Isaac,
Jacob jaari Ymureco Pacu
y# nii,” céire Tiupi.¢ To biro
céire cé ca Iiro twogu, cit pea
uwi nana yai waama ligy, 1a
cojori méé biicaupi. 33To biro
cé ca biiro, Moisés're o biro
ctire Tiupi Ymureco Paca: “Mu
dupo jutire tuu weeya. Mu ca
nucliri yepa ca nafarije maniri
yepa nii. 34Yw yaara Israel yaa
pooga macara Egiptopu ca
niira, flafaro c#ja ca biirijere
ia, ‘Nafiaro peti mani tamuoca
anore niird,’” c§ija ca iirijere yu
tao, to biri cfijare ametuenerugu
ya duwi doojaws. ‘Dooya. Nuca
Egiptopura mure tiicojoga
doogu yu tii,” ” céire Tiupi
Umaureco Pacu.4

35”Ani Moisés, “;Niru jaare
ca dotipw, jaare ca ia bejepy,
mure cé tiijari?” c#@ja caiiia
junaricurena fiuca, Ymureco
Pacu pea céijare ca ametuenepd,
céijare ca juo niipy, céire
tiicojoupi Umureco Pacu
puto mac#, potagu ca @urica
watoapu ca baua earicu cé ca
doti tutuarije juori. 36To biri
Moisés'ra tii yepare ca ia flaafia
manirije tii bau nii, Dia Pairiya

LOS HECHOS 7

Ca Jiari yaare juo tia, fiuca ca
bopori yepapu caare cuarenta
cémari peti ca 1a Naand manirije
tii bau nii, ca tiiricura, mani
fiicé jda niiquiricarare c#jare
juo witi nacaupi. 37Nuci céra,
israelitas're: “Muja watoare jicé
cét yee quetire wede jugueri
maju yure biro ca biigu c# ca nii
earo tiirucumi Ymureco Pacwy,
céire muja teo nunygjeerucu,”
céijare Tiupi.¢ 38Nucd ani,
Moisés'ra, ca yuct maniri
yepapt Israel bojocare juo niigs,
Ymaureco Pacu puto mact,
Sinai buurop# niigu céire c@
ca Iirijere, mani fiicé jaa peere
wedecojo niiupi. Nuci ciira,
catirique maqué wederiquere
Ymaureco Pacu ci# ca tiicojorije
caare neeupi, manipure cé ca
wede ametuenepere.

39”Mani fiicé& jaa niiquiricara
pea, ciijare cét ca wederijere
teo nunujeerugati, teere
two juna, fiuca Egipto peera
tuacoarugaupa. 40To biri:
“Jéguéa, manire ca juo
waparare quenoiia. Ani Moisés,
Egiptops mani ca niiro manire
ca juo witimirica cdare mani
majiti. Do biro peti biicAbumi
doca,” Tiupa Aarén're.f 1 To
biro Ticari jicé wecwa maciéire
biigat weeri, waibucura jia,
ciéire tiicojo nucé buo, boje
ramu queno peo, tii #jea nii
niiupa, céija majuropeera céja
ca quenoricurena. 4>Ate juori
Ymaureco Pacw, céijare camotati,

€7.32Ex3.6. 97.34Ex3.5,7 8, 10.

amureco tuti macara fiocoarena

c#ija ca tii nacé buoro c#jare

tifupi. O biirijera 1i owarique nii

Ymureco Pacu yee quetire wede

juagueri maja céija ca owarica
ptiuropure:

“Israelitas, ¢muja, ca yuct
maniri yepapure cuarenta
cémari peti niira, oveja jiari
joe juti au muene, myja ca
cuorijere tiicojo, yure muja
tii nucé buo niiri?

43 ”Muja tiitiws. To biro tii
nuc#é buoricaro uno, jigué
Moloc peere cé yaa wii
menara cére pgja waarucu,
fiuca jiégué Refan yuu
fioco caare to birora tii,

ii nucé buorugara myja
majuropeera muja ca
weericararena tii nucié buo,
muja tiicoa niiws. To biri
Babilonia 6o peepu mujare
y# tiicojo batecarucu,” 1i.8
44”Mani nic# jaa ca bopori
yepare niira, mureco Pacy,
bojoca watoare ci ca niirijere ca
bii ifori wiire, Moisés're, “Mu
ca Tarica wiire biiri wii tiiya,”
Ymureco Pacu céire cé ca lirica
wiire biiri wii c#& ca tiirica wiire
caoupa. ¥°Mani fiicé jaa pea tii
wiire fieeri jiro, ape poogaari
macara yaa yepare Ymureco
Pacu céjare tiicojorugs, céija ca
ia cojorora c#jare coa wiene,
ci ca tiiri yepare Josué céjare
cét ca doti niiro mena émar3,
cfija menara tii wiire ami nunsa
waaupa. David c# ca niiri cuups,

tii wii toora niicaupa. 46 David

pea, Umureco Pacu afuro c# ca

tiirijere bua eaupi. To biri, Jacob
cét ca teo nunujeerice Ymureco

Pacu yaa wiire quenorugu céire

jaiupi. 47 Biigupua, Salomén'pu
quenoquiupi Ymureco Pacu

yaa wiire. 48Ymureco Pacu ati

amureco niipetiropare Ca Doti

Niigua, bojoca c#ija ca quenorica

wiijeri unorena niitimi, ca

biipere wede jugueri maju cé ca
firicarore birora:

49 “Umureco quejeroa, yu ca
doti duwiri climuro nii.

Ati yepa pea yu dupori yu
ca wuta cfiuri tabe nii. ¢To
docare do biri wii #no pee
yure m#ja queno bojarati?
¢Noo pee yu ca yerijaa niipa
tabe to niiroti?

50 ;Ate niipetirije yu, ya ca
tiirique méé to niiti?” Timi
Upu.h

51”iMuja pea ca ametaene
n#ca paira, Ymureco Pacure ca
majitirare biro amoperi cuti,
yeri cuti, myja bii! To canaca
tiira, Afiuri Yerire muja junaca.

Muja nicé jémua niiquiricarare

birora muja biica. 52Muja ficé
j@mua niiquiricara, niipere

Pmureco Pacu yee quetire wede

jugueri majure, ¢hanaro c#ja
tiitiupari? Ca nanarije manigua
cét ca doopere ca wede juguera
dooricarare, c#ijara jia bateupa.
Mecd#ra yua, ca fafarije
manigura ca dooricurena, muja
pea ciire wedejaa, jia cda, myja

87.43 Am 5.25-27. 17.501s 66.1-2.

tii yerijaawa. 53Muja, Ymureco
Pacu puto macara menaps doti
cliuriquere ca neericara, teere
myja tii nunyjeeti tee caare”
—c#jare Tiupi Esteban.

Esteban ci ca bii yairique

54 Atere tuord, c#ja upire
baca dapo tuuri nucéripa
ajiaupa Esteban menare.
55Esteban pea, Afiuri Yerire ceo
ametuene n#cacoa, #mureco
pee ia muene cojogk, Ymureco
Pacu c#é ca boe baterijere,
nuca Jesus, Ymureco Pacu
didmac# nufa pee ca nuciigure,
faupi. 56To corora o biro Tiupi
Esteban:

—ilafia. Umureco tuti paa
nacacoa! jCa Nii Majuropeegu
Mac# Ymureco Pacu didmac#é

nafa pee ca niigare yu ia!
—c#jare Tiupi.

LOS HECHOS 7, 8

57C#ija pea buaro acaro bui,
céija amoperire paa biato, tiicari,
to ca niira niipetirdpura timaa
nea poori céire fieeupa. 58 Cére
fiee, maca tujarops ami witi
waari, #td mena céire dee jao
waaupa. Cére ca wedejaara
pea, jicé wamu Saulo ca wame
catigure, céija juti jotoa c#ja ca
janarijere cote dotiupa. 59 Ciéire
céija ca deero watoara, o biro Ti
juu bueupi Esteban:

—Wiogu Jests, yu yerire
fieefia —iiupi.

60To biro 1i Naanuu waa, o
biro 1i acaro buiupi: “Wiogs,
o biro nafiaro yure céija ca
tiirijere c&ijare acoboya.” Atere
ii yapanogura, bii yaicoaupi
Esteban.

1Saulo céaa, toora
Esteban're c#ja ca jiaro,

“Mee afiuro tiima,” i cote niiupi.

Estaban're #td mena dee jlaupa. Hch 76.54-60

Jestis yaarare Saulo
cit ca nunurique

Tii ramura Jerusalén macara
Jesucristore ca te#o nunyjeera
menare fanaro tiirugara, céja
ca nunurije bii jaoupa. To
biri niipetira Judea, Samaria
yeparip& waa batecoaupa.

Jests buera ca niiricard wado
ametgaupa.

2Jicara umua ca bojoca
afiura, Esteban niiquigure
buaro oti, céire yaa cda, tiica
yerijada waaupa. 3Saulo pea
wiijeri coro waari Jesucristore
ca tao nunyjeerare cija yaa
wiijeripura, nomia, amuare fiee,
wee nunsa waari, céjare tia ctiu
doti niiupi.

Felipe Samariare afiurije
queti c# ca wederique

4Jerusalén ca niimiricara ca
waa batericara pea, noo céija
ca waari taberi coro afurije
quetire wedeca nunua waaupa.
5Felipe pea, Samaria yepa
pee waari, ca nii majuropeeri
macare Jesus yee quetire céijare
wede jao waaupi. 6Felipe cé ca
firijere two, ca 1a flaafia manirije
cit ca tii bau niirijere Tari, pas
bojoca ci ca wederijere afiuro
teo nunyjeeupa. 7Pau bojoca ca
watia jaa ecoricard ametuene
eco, watia c&japure ca niira,
céijare witi waarucura buaaro
acaro bui, fiuca pau ca buuricara,
flica yuriri caa catio eco, biiupa.
8 Ate juori, tii macare buaro gjea
niirique niiupa.

342

Simoén ciimu

9Tii macare niiupi jic&, mee,
jugueropura climu niiri ca nii
majuropeegtre biro biicari,
Samaria macarare ca 1i dito
epe niirucurice Simén ca wame
cutigua. 10To biri niipetira, ca nii
majuropeera, fiuca ca nii cotera
caa, c# ca lirijere afluro cére
teo nunyjeeri, “Ania Ymureco
Pacu c# ca yeri tutuarije niimi,”
céire i nucé buworucuupa.

11 Climu c#& ca niirije mena

pau céimari c@jare cé ca 1i

dito niiro maca, cé ca iirore
biro céire tii nungjeerucuupa.
12Felipe, Ymureco Pacu cé

ca doti niiri tabe maqué, to

biri Jesucristo yee afiurije
quetire cé ca wederije peere
teo nunyjeema 1ird, vmua,
nomia, uwo coe dotiupa. 3Nuca
Simén ciimupura, Felipe cé ca
wederijere teo nuntjee, uwo coe
dotiri jiro, ca Ta fiaafia manirije
Felipe ci ca tii bau niirijere ia
"jea niiri, ctire camotatiri méé
céire bapa cuti yujuupi.

14 Jestis buera Jerusalén ca
niira, Samaria macara Ymureco
Pacu yee quetire c#ija ca tao
nunyjeerijere queti twori, Pedrore,
Juan're céija putopu cijare
tiicojoupa. 1> C#ja pea toopw eara,
Samaria macara Cristo yee quetire
ca tao nunyjeericara Anuri Yerire
c#ja neejato 1ird, céjare juu
bue bojaupa, $ména, jicé ano
peerena Afuri Yeri céjapure cé
ca Naajaa nuca eatirique ca niiro
maca. Wiogu Jestis wame mena

wado uwo coe ecoupa ména.

17To biri Pedro, Juan, c#ja amori
mena c#jare fiia peo, Afiuri Yeri
céijapure cé ca faajda nuca earo
céijare tiiupa. 1¥Nuci Simén pea
Jests buera céija amorire bojocare
c#ija ca fia peorora, Anuri Yeri

cit ca dooro c#ja ca tiirijere iari,
wapa tiirica tiiri céjare tiicojo,

190 biro c#jare Tiupi:

—To biro tii majiriquere yu
caare tiicojoya, niipetira yu
amori mena yu ca fiia peora
Afuri Yerire c#ija ca neepere
biro Tird —c#jare Tiupi.

20To biro c# ca Tiro twog,
Pedro pea o biro cére ii yaaupi:

—UYmureco Pace wapa maniro
cé ca tiicojorijere mu ca wapa tii
amirugarije wapa, mu yee wapa
tiirica tiiri ma menara fafaro
to tii yaio ecoc@jato. 21Jaa ca
majirije #nore ca ceopa méé
mu nii mua. Ymureco Pacu ca
faro, mu yeri afiuti majuropeeca.
22 Ate nafarije mu ca cuorijere
to corora tii yerijaari, Ymureco
Pacure jaifia. Ape tabera o
biirije m# ca tugoefarijere mure
acobocabocumi. 23Yu ca iajata,
flafarije wado tugoeiia, fiafiarije
pee wadore tii nungjeecd yai
waa, biirique wado mure niica
—cidire Tiupi Simo6n climure.

24To biro ci ca Tiro twogy, o
biro cére ii yawupi Simén:

—Mujara Umureco Pacure yure
jai bojaya, ano yure muja ca Tirije
jica wame uno peera yure ca
biiticapere biro ira —c#jare Tiupi.

25Pedro, Juan, Jesus cé ca
tiirijere céija ca Iariquere wede,

LOS HECHOS 8

Ymureco Pacu wederiquere
céijare bue, tii yapanora,
Jerusalén pee tuacoaupa. To
biro bii, tua nunua waara
Samaria yepare ca niiri macari
pau macaripare aiurije quetire
céijare wede, 1i nunta waaupa.

Felipe, Etiopia mac#re afiurije
queti cé ca wederique

26 Ate jiro jick Ymureco Pacu
puto maci o biro Tiupi Felipere:
“Joc# jiro maca nufla peere,
Jerusalén mena Gaza pee ca nii
bua waari maa, ca yuct maniri
yepare ca nii waari maare
waaguja,” céire Tiupi. 27 To biro
ciét ca Tiro two, waacoaupi Felipe.
Too waa nunta waagu bua
eaupi jicé Etiopia mac#, tii yepa
macara wiogo Candace ca wame
cutigo yee wapa tiirica tiirire
1a nunyjeeri maju ca niigure.

C#é pea Jerusalén'pw, Ymureco
Pacure ca 1i nuciét buogu earicu
niiupi. 28 To biro bii tua waags,
cét tunurica caballoa céja ca
téari coropa duwiri, Ymureco
Pacu yee quetire wede jugueri
maju Isaias cé& ca owariquere
bue nunta waaupi. 29 Afiuri Yeri
pea o biro Tiupi Felipere:

—Ii coro, ca tunuri coro pato
jafiuro waaguja —Iiiupi.

30To biro c# ca Tiro Felipe tii
coro putoacd eagu, Etiopia mac#
pea Isafas c#& ca owaquirica
pliurore cé ca bue nunua
waarijere twori, o biro céire ii
jaifaupi:

—¢Too mu ca buerijere mu tuo
puoti? —Iiiupi.

Etiopia macdére anurije queti wedeupi Felipe. Hch 8.27

31To biro Felipe ci ca i jaifiaro:

—¢Jicé uno peera yure cdja
ca wede majioro coro, do biro
tiicari yu tao puobogajati?

—cdire 1i yauupi.

To biro 7i, Etiopia mac# pea ci
puto Felipere ea jaa dotiupi.
32Etiopia mac# cé ca bue

nunsa waarije pea o biro ii

owarique niiupa:

“Jicé ovejare biro, c#ija ca
jiapa tabepu ami waa ecowi.
Jicé oveja mac#re c#ja
ca poa juaro, c# ca acaro
buitirore birora wederucu,
tiitiwi.

33 Nafiaro tii epe ecowi. Nafiaro
céire ca tiirdre flanaro céjare
tiitiwi. ¢Niru pee c# ca bii
juo dooriquere c& wede

peotibogajati? Ati yepare
cé ca cati niimirije éma
ecocoawd,” ca lirijere bue
janaupi.

34Etiopia maci pea Felipere o
biro 1i jaiflaupi:

—Yure wedeya petopura.
¢Atera, firu pee cit ca biipere ci
fiupari Isafas? ¢C#& majuropeera
cé ca biipere Tigu c# Iijapari?
¢Apipu ciét ca biipere Tiga pee cé
ijapari? —c#re 1i jaifilaupi.

35To biro ciire ci ca i jaifiaro,
Felipe pea ci ca bue nunua
dooriquere ciire wede juo waa,
afiurije queti Jesus yeepu ciéire
wede yapano eaupi. 3¢To waa
nunt#a waara, jica tabe oco ca
niiri tabe eagura, o biro Tiupi
Etiopia mac#, Felipere:

18.33 Is 53.7-8.

—Tafia, anore oco nii. ¢Ca bii
camotarije #no to niibogajati
ydre mu ca uwo coejata? —cére
fiupi.

37To biro c# ca iro:

—Mau yeri niipetiro menapura
mu ca teo nundjeejata, mure
y& uwo coe maji —c#re Tiupi
Felipe.

To biro ci ca Tiro:

—Jesucristoa, Ymureco Paca
Macéra niimi; céire yu two
nunwjee —cére Ii yaaupi.

38To biro 1i, c#ija tunuricare
tua nuca doti, cfija puarapura
duwi flaanuca, diapa wau wia
waa, Etiopia mac#ire uwo coeupi
Felipe. 39Céire uwo coe yapano,
céija ca maa nucari tabera,
Ymureco Pacu yuu Afuri Yeri
pea Felipere amicoaupi fiuca.
Etiopia mac# pea puati céire
ia nemotiupi yua. To biro bii
pacagt, baaro gjea niirique
mena waaca nansa waaupi.
40Felipe pea, Azoto c#ija ca Tiri
macaps nii yerijaaupi fiuca.

To ca niiri macari coro afiurije
quetire wede nunta waagt,
Cesarea macapu wede eacoaupi.

Saulo, ci ca tagoefia wajoarique
(Hch 22.6-16; 26.12-18)

1Ména Saulo pea,

Jesucristore ca tao
nunyjeerare yerijaari méé
jlaruga nunyjee niigura, paia
wiogu putopw eari, 2cére cé
ca doti cojori pliurorire “Yure
owa bojaya” céire 1i jaiga
eaupi, Damascop# nea poo juu
buerica wiijeripg, Wama Maa

maqueére ca teo nunsjeera,
nomia, #muare, céjjare ama
buari, Jerusalén'pu céijare ami
waaguda Tigu. 3Teere tii yapano,
waagy, mee Damasco macare
ea waagt doog# cit ca biiro, ca
niiro twjarora wmurecopu ca
doorije buaro ca boe ajiyaarije
cét wejare boe flaaclimu eaupe.
4To biro ca biiro Saulo, yepapu
flaaclimu waagu:

—Saulo, Saulo, ¢fiee tiiga yure
mu nunuti? —cére ca Tirijere
taoupi. 3To biro ca irijere tuori:

—¢:Wiogu, firu mu niiti? —ii
jaifiaupi. To biro c# ca iiro, too
ca wederije pea:

—Yua Jests, fiafiaro mu ca
tiirega nunujeegura y# nii.

Mu majuropeera potagare

naté puagure biro tiigt mu

tii —iupa. 6Cé& pea nanaguara
buaro uwirique mena o biro
Tiupi: “;Wiog#, fiee y# ca tiiro
mu booti?” cére Tiupi. To cé ca
iiro Jesus'pea: “Wamu nucari,
maca pee piya waaguja. Toopua
mu ca earo, m#u ca tiipere mure
wederucuma,” i yauaupi.

7Saulo mena ca waaricara
pea, bojoca bauti pacaro ca
wederijere twori, buaro #cua
uwirara tua nacaupa. 8Jiro, Saulo
wamsu nuca, cé capere ia paags,
faticaupi. To biri c& amoript fiee,
Damascopu céire amicoaupa. °Tii
macare itia rumu peti iati, baati,
jiniti, bii niiupi Saulo.

10 Damascore niiupi jicé
Jesucristore ca teo nunujeegt,
Ananias ca wame cutigs.
Quénagure biro ci ca bii oto

wetirops, Wiogu céire baua eari,
o biro cére Tiupi:

—ijAnanias! —iiupi.

To biro ci ca Tiro:

—Anora y4 nii Wioga —céire
ii yauupi c@ pea.

1To biro c# ca 1i yuuro, o biro
céire Tiupi Wiogu:

—Wiijeri caa, Didmac#& Maa
ca wame cutiri maapy, Judas
yaa wiipa waari, “/Tarso mac#
Saulo ca wame cutigu cé niiti?”
ii jaiflafia. Juu buegw tiimi.
12Quénaricarore biro bii oto weti
waagt, jicé Ananfas ca wame
cutigy, ctt putopu jaa eari, iuca
cé Tajato iga c& amori mena
céire ca fia peo ea nucagure
fami —cére Tiupi.

13Teere teogt, o biro Tiupi
Ananias:

—Wiogu, pat cé yee maqueére,
fucd mu yaara ca nanarije
manira Jerusalén ca niirare,
niipetirije flaflaro c#ja ca biiro
cié ca tiirijere yure wederucuma.
14Mec#ira ano pee doojapi,
mu wamere ca 1i nacé baora
niipetirare, paia wiora c#ja ca
doti cojoro mena tia ciiurica
wiips c#ijare jee waaruga —Iii
yaaupi.

15To biro ci ca iiro, Wiogt pea
o biro c#ire Tiupi fiuca:

—Waaguja. Bojoca, ape yepari
macarapure, fiuca c#tja wiorare,
to biri israelitas bojocare, yu
yee quetire ca wede yujupt yu
ca ami dica woojagu niimi. 16Yu
yee juori, buaropura fafiaro
tamuoriquere céire yu ifiorucu
—Ifiupi Ananias're.

17To biro cé ca Tiro tuo, Saulo
c#t ca niiri wiips waacoaupi
Ananias. C& putopu jaa ea, cét
amori mena ciire fiia peo, o biro
ctire Tiupi:

—Yu yee wedegu Saulo,
Wiogt Jestis, maa mu ca dooro
mure ca baua earict, ano mu
putopw yure tiicojojawi, fuca
ia, Anuri Yerire boca ami, mu
ca biipere biro Tige —cire
Tiupi.

18To biro céire ci ca iirora
wai nutiire biirije cé capepure
ca niirique ca fiaarora, anuro
facoaupi fiuca Saulo. To cOrora
wam#u n#ca, UWo coe ecoupi.

19 Jiro, baa, upw tutua, biicoaupi
fiuca Saulo. To biro bii cati,
Damasco macara Jesus yee
quetire ca t#o nunyjeera mena
jica rumauri niiupi.

Damascore Jestis yee quetire
Saulo ci ca wederique

20 Jiro Saulo c#ja ca nea poo
juu bueri wiijerips, “Jests
PYmureco Paca Mac#éra niimi” Ti
wede jao waaupi. 21 To biro cé&
ca 1i wedero ca tutora niipetira
do biro pee 1i majitica, o biro ii
jainarucuupa:

—¢Ania Jerusalén'pu Jests're
ca teo nunyjeerare ca jiaruga
nunyjeerucujags méé cé niiti?
¢Ano macara caare fiee waari,
paia wiorapure tiicojorugu ca
doorict méé ci niiti? —ameri
iupa. 22Saulo pea c#ijare cé ca
wederije corora 0o pee jafiuro
uwiricaro maniro c#jare wede
nunua waa, “Jestis Umureco Pacu

ca Tirije mena Damasco macara
judios're, do biro pee céija ca ii
majitirops c#ijare tiicaupi Saulo.

Judios're Saulo c# ca dutirique

23Pau rumuri jiro judios,
Saulore jiarugara ameri wede
peniupa. 24C# pea teere queti
taoupi. Cére jlarugara, namiri,
amurecori tii macare witi
waarica joperi cororena cére
climurucuupa.k

25To biro céire c#ija ca
tiiragarijere majiri, Saulo c#&
ca wederijere ca tao nungjeera
pea, piiwapu cére jaari, iamira
tii macare c#ja ca wee camota
amojoderica tadipura céire yoo
duwioca cojoupa. To biro bii,
duticoaupi Saulo.

Jerusalén'pa Saulo cit ca earique

26Saulo, Jerusalén'pu eagu,
Jests're ca teo nun#jeerd
mena niiregamiupi. Cé&ja pea
niipetirapuara céire uwi januupa.
“Bii ditogs biimi. Jests're ca t&o
nuny#jeega méé niicumi,” cére
ii uwi tugoefiari. 2 To biro c#ja
ca i pacaro, Bernabé pea, Jests
buera putopu céire ami waaupi.
Toop# céire ami ea, “Maapu,
Wiog# Jests ciire cit ca baua
earo c# ca iariquere céire c# ca
wederiquere, Damascop Jesus
yee quetire uwiricaro maniro c#é
ca wederiquere, yure wedejawi
ani Saulo,” c#ijare 1i wedeupi
Bernabé.

280 biro bii, c#ija mena
Jerusalén macare tuari, ape
tabe pee waacoarucu, uwiricaro
maniro, Wiogu Jesis yee quetire
wede, 29judios, griego ca wedera
mena wede peni, tutuaro mena
céijare wede majio, tii niiupi;
ciija pea céire jlacarugaupa.

30 Jesucristore ca teo nunsjeera
pea to biro ciire céija ca
tiirugarijere majiri, Cesareapu
céire ami bua waa, Tarso pee
cdre tiicojoca cojoupa.

31To corore Jesucristore ca
teo nunyjeerd, Judea, Galilea,
to biri Samaria yepari macara
niipetirapw anuro jicari coro nii,
Pmureco Pacu yee quetire buaro
jafiuro tugoefia bayi, bii mua
naca nuns#a waa, Wioguare anuro
tii nacé bworique mena, Afuri
Yeri cé ca tii nemoro mena, pat
Jesucristore ca two nunujeera nii
nunwa waaupa.

Eneas're Pedro ci ca catiorique

32Pedro, Jesucristore ca
teo nunwjeerare ca ia yuju
waarucugt niiri, Lidapu ca niira
Jesucristore ca teo nunujeera
caare iagw waaupi. 33Toopure
bua eaupi jic#, Eneas ca wame
cutigy, buurcari waari méé,
jica amo peti, ape amore itiaga
penituaro ca niiri cémari peti,
cani pejarica tabepu ca peja yai
waagure. 34Ciéire o biro Tiupi
Pedro:

—Eneas, mu ca diarique
cutirijere Jesucristo mure

jo.22 Mesias, Cristo.

k9,24 Vigilar o esperar.

ametaenemi. Wamu nucari, mu
ca pejaritore quenona —cére
fiupi.

To biro ci ca Tirije menara,
wamu nacacoaupi Eneas.
35Niipetira Lida, Sar6n macara
Eneas c# ca catirijere 1ari,
Jesucristo peere tao nunyjeeupa.

Dorcas c¢0 ca cati tuarique

36Nuca tii cémarirena
Jope macapsre niiupo jico,
Jesucristore ca tao nunujeego
Tabita, ca wame cutigo. Griego
wederique menara Dorcas
wame cutiupo. CO pea anurijere
tii, ca boo pacarare tii nemo,
tii niirucuupo. 37 Tii ramurira
diarique tamuo bii yaicoaupo
Dorcas. Co ca bii yairo 1a, co
upsri niiquiriquere coe yapano,
jotoa maca jawi pee peocaupa.
38Pedro cit ca earica maca
Lida pea, Jope maca putoacara
niiupa. To biri Jope macara
Jesucristore ca tao nunujeera,
“Lida macara niijaga Pedro,”
céija ca lirijere twori, “ “Yoari
méé Jopepu dooya,’ ciire Tirdja
1ira,” pwara umuare tiicojo
cojoupa.

39To biri Pedro pea yue mani
waaricaro maniro céja mena
waacoaupi. Tii macapu c# ca
earo, cO upwuri niiquiriquere
c#ija ca peorica jawipu cére
juo waaupa. Toop c# ca earo,
niipetira ca manu jémua dia
weo ecoricara romiri, Dorcas
catigo juti, jotoa jafarique

céijare c0 ca tii bojariquere
Pedrore ifiori, oti amojodeupa.
40Pedro pea too ca niira
niipetirare céjare witi waa
doti, c# ajuro jupeari mena ea
nuu waa, juu bueupi. Juu bue
yapano, ca bii yairico peere
amojode 1a cojo, o biro Tiupi:

—iTabita, wamu nucana!
—core Tiupi.

To biro core cié ca iirora, c6
capere 1a paa, Pedrore iagora
wamu nuucoaupo. 41 To corora
Pedro pea c6 amorire fiee, core
téta wamuo nucocaupi. To biro
core tii, Jesucristore ca tao
nuntjeerare, ca manu jémua dia
weo ecoricard romirire jgo cojo,
ca catigopure c#jare iioupi.

42Teere Jope macara niipetira
queti tuo, pau bojoca Jests're
teo nunyjeeupa. 43Pedro pea
pat rumuri Jope macare, Simon,
ca wame cutigy, waibucura
quejeri paderi maju yaa wiipa
niicaupi.

Cornelio, Pedrore cit

ca juo dotirique
1 0 1Cesarea macare

niiupi jic#, cien niira
uwamara ups,! uwamara céja ca
niiri tabe Italiano ca wame cutiri
tabe mena ca padegu Cornelio
ca wame cutigu. 2Céa, cé yaa
wii macara niipetira menara, ca
bojoca afiugs, YUmureco Pacure
ca 1i nuc@ buogw, judios céija

ca boo pacarijere tii nemogu
pairo wapa tiirica tiiri tiicojo,

110.1 Centurién.

Ymureco Pacure to birora juu
buecda nii, ca tiiga niiupi. 3Jica
ram#, muipi buaro c# ca aji coa
cliu duwi waari tabe ca niiro,
quénaricarore biro bii oto weti
waagy, jick Ymureco Pacu yuu™
céire queti wede bojari maju, bau
niiro c#é ca niiri tabepu jaa eari:

—Cornelio —cidire ca i
jainagure faupi.

4To biro ciire ci ca 1i jaifiaro,
Cornelio pea Ymureco Pacu
pato macire Ta, buaro uwirique
menara:

—Wiogu, fieere mu booti?
—cdre 1i jaifiupi.

To biro cé ca Tiro, o biro céire
fiupi:

—M# ca juu buerucurijere,
ca boo pacarare mu ca tii
nemorijere, céire mu ca tiicojo
nuci buorijere biro Tami
Ymureco Pacu. 5To biri Jope
macapu jicarare tiicojoya, Simén
ape wame Pedro ca wame
cutigure c#ija juora waajato Tigs.
6Waibucura quejeri ca padegu
dia tujaro ca niigs, céire birora
Simén ca wame cutiga yaa wiire
niimi —fiupi.

7Ymureco Pacu puto mac#é
ciét mena ca wede niiricu cé
ca waaro jiro, Cornelio pea cé
paderi maja puarare, to biri jic#
uwamu to birora cé mena ca
niicoa niige Ymureco Pacure ca
nucét buogure, juo cojori, 8ca
biirique niipetirije céijare wede
yapano, Jope macapu c#jare
tiicojoca cojoupi.

LOS HECHOS 10

Pedrore ca bii ifiorique

9Ape ramu c#ija pea maapu
waa nanta waara, Jope macare
céija ca ea nunta waaro, Pedro
pea, muipii jotoa decomaca
eagu doogt cit ca biiro, juu
buegu waags, wii jotoa maca
yepa pee mua waaupi. 1°Buaro
queyari, baarugaupi. Cére céija
ca baarique queno boja ditoye,
jica wame quénaricarore biro bii
oto weori céire ca bii ifiorijere
Taupi. "Ymureco quejero ca
paa nwcaro juti quejerore
biiri quejero pairi quejero, tii
quejero yaparire bapari taberi
jiarica quejero yepa pee ca
flaafiumu duwi dooro aupi. 2Tii
quejeropure, bapari dupori ca
cuord waibucura céija ca niiro
coro, yepa ctiari ca waara, ca
wutrd, niiupa. 3To biro cére
ca biiri tabera o biro ca irijere
twoupi Pedro:

—Wamu nucana Pedro.
Waibucurare jiari baaya —iiupe.
14To biro ca Tiro, Pedro pea o

biro i yauupi:

—Biiticu nija, Ypu. Yua jicati
unora flanarare, docuorare, yt
baa naati —fiupi.

15To biro cé ca Tiro, wederique
pea o biro céire 7i nemoupe fiuca:

—UYmureco Pacu afiurd cé
ca tiiricarare, “Nafiard niima,”
iticafia mu#a —1iiupe.

16]tiati peti to biro biiupe. Jiro
tii quejero smurecopa muacoaupe
fiuca. 17Pedro pea to biro céire

™M 10.3, 22 Angel de Dios.

Pedrore ca bii Tfiorique. Hch 10.9-15

ca bii ifiorijere, “;Nee uno petire
firugaro to biibuti yéé?” cé ca ii
tagoenarique pai niirucurora,
Cornelio c# ca juao doti cojoricara
pea Simén yaa wiire ca jadifla ama
nunwa waaricara, cé yaa wii jope
petire ea yerijaaupa. 18To earara,
tutuaro mena:

—{CAji! ¢Ati wiira to niiti
Simén Pedro c# ca caniri wii?
—I1i jaiflaupa.

19Ména Pedro pea, ciire ca bii
iforijere c# ca tugoefa niirora,

Afiuri Yeri pea o biro céire Tiups:

“Tafia. Umua itiard mure amara
eama. 20Wamu nuca duwi waa,
‘Yu waati,’ Titigara, cfija mena
waaguja. Yara yu ca tiicojojara
niima,” céire Tiupi. 2! To biro c@
ca Tiro Pedro pea duwi waa:

—Anora yu nii. Yura y nii,
muja ca amagu. ;(Neere muja i
doojari? —c#jare Tiupi.

22To biro cié ca Tiro, o biro cére
ii yauupa:

—Uwamara wiogs Cornelio,
ca bojoca afiugs, Ymureco
Pacure ca nuc# braogu, judios
niipetira c#ija ca nucé buogu cé
ca doti cojoro jaa doojaws. Jicé
Ymaureco Pacu yuu, céire queti
wede bojari maju ciéire baua eari,
céire juo doti cojoya Tijapi mure,
ciét yaa wiipa waari, mu ca
firijere cé ca twopere biro Tigu
—c#dire Tiupa Pedrore.

23To biro ciire c#ija ca Tirijere
tao, “Jaa dooya” c#jare 1i, tii
flamire toora cani, ape ramu
céija mena waacoaupi Pedro.

Jicara Jope maca macara
Jesucristore ca two nunujeera
céire bapa cuti waaupa.

Cornelio yaa wiipu
Pedro cié ca earique

24Jica rumu jiro Cesareare ea
waaupa, Cornelio pea c# yaara,
cé mena macara majurope c# ca
juo neoricarda mena yue niiupi.
25Pedro, wiipt cié ca earo,
Cornelio cére jai bocagua witi
waagt, céire 1i nucé buorugs,
cé ajuro jupeari mena ea nuu
waaupi. 26 To biro cé ca biiro
ia, Pedro pea céire wamu ntca
dotiri, o biro Tiupi:

—Wamu nucana. Ya cada mure
birora bojoct y& nii —cére
Tiupi.

27To biro Ti, c& mena wede
peni jaa waagu, patt bojoca ca
nea pooricarare bua eaupi. 28Jaa
ea, o biro Tiupi Pedro:

—DMuja afuro myja maji,
jaare ca dotirije, judios ca
niitird mena nii dotiti, c@jare
ia yuju dotiti, jaare ca biirijere.
Ymureco Pacu pea jicé uno
peerena, “ ‘Naﬁagu, docuogu
niimi,” fiticafa,” yure 1i
majiojawi. 22To biri yure ca
jueora waaricarare, “To biro
mure 1i cojojawi,” yure céja
ca Tirijere taogh, “Yu waati”
iitigura, ya dooca doojaw.

To biri yu majiruga ¢fieere Tira
ydre myja juojari? —c#jare iiupi
Pedro.

30To biro Pedro ci ca Ti
jaifiaro, o biro cére 1i yaaupi
Cornelio:

LOS HECHOS 10

—Mee bapari ramu ametua,
ano corora muipi buaro cé ca
aji coa cliu duwi waari tabe
ca niiro, ano y# yaa wiira juu
buegu yu tiiww. Tee jaa ca
iifla maniri tabera jicé umu
yu juguerore juti ca ajiyaa boe
baterije jaflacaricua baua ea,

319 biro yure iwi: “Cornelio,
Ymaureco Paca mu ca juu
buerijere two, ca boo pacarare
mu ca tii nemorijere majimi.
32To biri Jope macapw jicarare
tiicojoya Simén, cé buirica
wame peera Pedro c#ija ca Tigu,
api Simén, waibucura quejeri
ca padegu dia t#jaro ca niigu
yaa wiips ca niigure c#ja jaora
waajato Tigs,” yure Iiwi. 33To
biri yue mani waaricaro maniro
mure yt jao doti cojojaws. Mu
pea afiuro mu doojapa. Mec#ira
anore, niipetira Ymureco Pacu
jaguerore mani nii, to biri Ypu
mure cit ca 1i doti cojorique
niipetirije jdare mu ca wedero
jaa taoruga —cdére 1i yaaupi
Pedrore.

Pedro Cornelio yaa wiipa
cit ca wederique

34To corora Pedro o biro i
wede jaoupi:

—Mec#ira didmacéira Ymureco
Pacu bojocare ci ca ia dica
wootirijere y& maji. 35Niipetiri
poogaari macara cére 1i nucé
buo, ca niirore biro afiurijere
tii, ca tiirdre afiuro c#jare lami.
36Ymureco Pacs, niipetira
Wiog#u ca niiga Jesucristo mena,
Israel yaa pooga macarare jicari

cOro anuro niirique anurije
quetire tiicojoupi. 37 Muja maji
ate aflurije queti, uwo coerique
maquére Juan cé ca wedero
jiro Galilea mena bii jeo
waaro, Judea yepa niipetiropa
ca bii jeja nucad waariquere.
38Ymureco Pacu, Jesiis Nazaret
mac#re Afiuri Yeri juori,
niipetirije cé ca tii majipere

cé ca tiicojoricu niiri, fuca cé
menara Ymureco Pacu cé ca
niiro maca afurije maquére
bojocare tii boja, niipetira
Satands fafaro ci ca tiird caare
ametuene, cé ca tii yujurique
cdare muja maji. 3°Jaara jaa
nii, niipetirije Judea yepare, to
biri Jeusalén'pure Jests cé ca
tiiriquere ca Iaricara. Jiro yucua
tenipu c#ire paa pua tuu, cére
tii jia cbacawa. 4°To biro céire
céija ca tii coacamijata caare,
Ymureco Pacu pee itia rumu jiro
cé ca cati tuaro tiiri, jaare cé
ca baua noro tiiwi. 4 Biigupua
niipetirapurena baua ifiotiwi.
Mee jugueropura Bmureco
Pacu, to biro ca biiriquere

ca wedepara jaare ci ca beje
jeericara wadore baua ea ifiowi.
C# ca cati tuaricaro jiro, cé
mena baa, jini, jaa tiiws. 42To
biri céira, “Bojoca ca catirare,
ca bii yairicara caare ca ia
bejept ci ca niiro céire tiimi
Ymureco Pacw,” 7i wede dotigu
jaare tiicojowi. 43Ca biipere
wede jugueri maja niipetira,
mee Jesls yee maquérena wede,
“Cére ca tuo nunsjeera corora
cé juorira nanarije c#ja ca

tiiriquere acobo eco, biirucuma,”
iiupa —c#jare i wedeupi Pedro.

Judios ca niitirare Afuri
Yeri ci ca earique

44Ména, Pedro to biro cé@ ca i
wede niirora, cé ca wederijere
ca tuo niird niipetirapure
Afuri Yeri c#jare fiaajaa naca
eaupi. 45To biri Jesucristore
ca two nunyjeera judios Pedro
mena ca waaricara, Afiuri Yeri
judios ca niitiraps caare ci ca
flaajaa nuca earijere iard, ia
#cwacoaupa, “6ca tuoya manirije
wederique wede, Ymureco
Pacure baja peo nuci buo, céija
ca Iirijere tuori.

47To corora Pedro pea o biro
Tiupi:

—Anija manire birora Afiuri
Yeri ca fiaajda nuca ecora,
0CO mena uwo coericaro céja
bootibogajati? —iiupi.

48To biro 1i, Jesucristo wame
mena ci#ija ca uwo coe dotiro
tiiupi. Jiro, “Jica ramuri jaa
mena tuaya mena,” cére iiupa
Pedrore.

C# ca bii niirijere Pedro
cit ca wederique
1 1 1Jesus buerad, to biri
Judea yepa niipetiro
macara Jesucristore ca teo
nun#jeerd, judios ca niitira
Ymureco Pacu yee quetire
ciija ca teo nunyjeerijere
queti twoupa. 2To biri Pedro
Jerusalén'pu cé ca tua earo,

judios c#ija ca tii nacé buo
niirucuriquere ca teo nunyjee

niirucuricara, 3o biro cére 1i
wede pai jaifiaupa:

—:Nee tiird judios ca niitira
yaa wiipu jaa waa, c#ija mena
baa, muja tiijari? —céire Tiupa.

4To biro céire c#ija ca Tiro,
Pedro pea ca bii nanua
waaricarore biro céijare wede
juo waaupi:

5—Jope macapu yu ca
juu bue niiro, jicd wame
quénaricarore biro yure bii oto
weo 1nows: Ymureco tutipa
jutiro quejerorore biro bapari
taberi peti jiarica quejero
flaafilumu duwi doo, y# puto ca
earo yu faws. 6 ;Nee uno peti
to niiti tii quejero pupeapure?
iigw, ahuropu ya lacaws.

Tii quejeropure waibucura
bapari dupori ca dupori cutira,
waibucurd macanucé macara,
ca paira, ca wuaura, niiwa.
7Jiro o biro yure ca Tirijere yu
teoww: “Wamu nucaia Pedro.
Waibucurare jiari baaya,” iiws.
8”To biirije yure ca iro yu
pea o biro yu i yauwu: “Ypu,
biiticu. Ywa, jicati uno peera
flafarare, ca docuorare yu
baa fiaati majuropeeca,” yu
fiww. 2To cOrora smurecopt
ca wederije pea o biro yure ii
nemow# fiuca: “Bmureco Pacu
afiura cé ca tiiricarare ‘Nafiara
niima,’ iticafia mua,” yure Tiws.
10]tiati peti to biro bii, jiro tee
niipetirijepara amurecopu tuaca
mua waaww nuca.

11”To biro yure ca bii niiri
tabera, itiara Cesarea macara
yure céija ca ama doti cojoricara,

LOS HECHOS 11

wii peera ea yerijdaupa. '2Anuri
Yeri pea, “ ‘Yu waati,’ Titigura
céja mena waaguja,” yuare Tiwi.
Nuca anija mani yaara jicd amo
peti, ape amore jicaga penituaro
ca niird caa y& mena waawa.
Niipetirdpura c& yaa wiire jaa
jaa waaws. 13Cé& pea Umureco
Pacu puto macé cé yaa wiire to
biro bii baua eari, “Jope macapu
jicarare tiicojoya Simoén, buirica
wame peera Pedro, ca wame
catigure céija juora waajato
figu. 14C#, mure wederucumi,
mu, Mm# yaa wii macara muja
ca ametuapere,” cé ca liriquere
jaare wedewi.

15”C@ijare yu ca wede juo
waarora, Afiuri Yeri manire
cit ca bii juoricarore birora
ciija caare ctijapure flaajaa
nuca eawi. 16To corora Wiogu
Jests: “Juan, oco mena uwo
coeupi, muja pea Afuri Yeri
mena muja uwo coe ecorucu,”
cé ca Iiriquere yu tugoena
buawu. 7 To biri, YUmureco
Pacu, mani, Wiogu Jesucristore
didmac# ca two nunyjeericarare,
Anuri Yerire manire cé& ca
tiicojoricarore birora ci#ja caare
c#t ca tiicojorijere 1a pacags,
¢firu yw niiti yaa, Ymureco
Pacu c# ca tiirijere ca 1i
camotapu? —c#jare Tiupi.

18To biro Pedro céijare cé ca
iirijere twora, Jerusalén macara
Jesucristore ca teo nunujeera
pea wedetirara, Ymureco Pacure
o biro 1i nuc# buo baja peoupa:

—iJudios ca niitira caare
Ymureco Pacy, fanarije céja

ca tii niirijere tagoefia wajoa,
cé peere tao nunyjeeri ca
ametuapara c#ija ca niiro céjare
tiicdjapi! —iiupa.

Antioquia macara Jesucristore
ca tao nunsjeera

19Esteban ci ca bii yairo jiro,
Jesucristore ca te#o nunujeerare
nafaro c#ja ca tiiragara ca
waa batericara jicara, Fenicia,
Chipre yucu poogaps, apera
Antioquiapy, duti waaupa.

Tii macaripure, aperapura
wedetirara judios wadore
afiurije quetire wede eaupa.
20To biro c#ja ca bii pacaro, céija
watoare niiupa jicara, Chipre to
biri Cirene macara, Antioquiapu
eard, judios ca niitirdre Wiogsa
Jests yee anurije quetire ca
wedera. 21 Wiog# ci ca yeri
tutuarije c#ja mena niiupa. To
biri pas, c#ija ca teo nunsjee juo
dooriquere camotatiri, Wiogt
peere two nunyjee jaoupa.

22 Jerusalén macara
Jesucristore ca tao nunujeera
tee quetire tuora, Bernabére
tiicojo cojoupa Antioquiap#.
23Bernabé pea toopt eagt,
buaropura Ymureco Pacu
anuro c#jare c# ca tiirijere Iari
buaro gjea niiupi. To biri cé&ija
niipetirare:

—Mauja yeriptt mena “O biro
mani biijaco” 1i tugoena bayi,
mani Wiogure to birora tao
nuany#jeecoa niifla —c#jare
ii wede majioupi. 24Cia,

ca bojoca afiugs, Afluri
Yeri ca cuogu, didamac#é ca
tagoefa tutuagy, niiupi. To
biri pau bojoca Jests're tuo
nangjeeupa.

25 Ate jiro Bernabé, Tarsopu
waaupi Saulore amagu waagt.
26 Céire bua ea, Antioquiapu
ctire amicoaupi. Toopure
jica cétmapu Jests're ca tuo
nén#jeera mena nea poori,
pau bojocare bue majio niiupa.
Antioquiara Jesucristore
ca teo nunsjeerare, “Cristo
yaara,”" c@jare 1i wameo tii
jaoupa.

27Tii remurirena jicara ca
biipere wede jugueri maja
Jerusalén macara waaupa
Antioquiaps. 28Jicé céija
mena maci# Agabo ca wame
cutigh wamu nuca, Anuri
Yeri c& ca majioro mena, “Ati
yepa niipetiropa buaro auwa
niirucu,” céijare 1i wedeupi,
wiog# Claudio cé ca doti niiri
cuure ca biiriquere. 2°To biri
Jesucristore ca two nunujeerd
Antioquia macara, c#ija ca
niiro coro tii nemora c#ja ca
tiicojorijere, “Mani ca tiicojoro
coro ca tiicojoparda mani niicu
Judea macara Jesucristore ca
teo nunyjeerare tii nemora,”
fiupa. 30To birora tiiupa, tii
nemora c#ja ca tiicojorijere,
Bernabé to biri Saulo jaa mena
tiicojo cojoupa Cristore ca tuao
nunyjeerare ca juo niird Judea
macarapure.

" 11.26 Cristianos.

Pedrore ciija ca tia ciiurique
1Tii cuurena wiogs

]. 2 Herodes,? jicara

Jesucristore ca two nunujeerare

céjare jlarugh, nunt jao waaupi.

2Juan yee wedegt Santiago
peera niipii mena c#re paa taa
cdaca dotiupi. 3To biro cé ca
tiirijere judios c#ja ca gjea niiro
fari, Pedro caare fiee dotiupi.
Atea, pan're ca wauarije ca
ayiaya manirijere c#ja ca baari
boje rumaurire to biro biiupa.
4Cére fieeri jiro Herodes,
Pedrore tia cliurica wiipa
uwamara bapari puna peti, jica
punare bapari niird wado ca
niiri punari c#ja ca ia cote niiri
wiipst Pedrore cliuupi. Pascua
boje ramuri jiro, “Bojocare yu
iflorucu,” 1i tugoefiaupi. 50 biro
tiiri, Pedrore tia cliurica wiips

355 LOS HECHOS 12

cto niiupa. Jesucristore ca two
nuenkjeera pea yerijaaricaro
maniro Ymureco Pacure cére jai
boja niiupa.

Pedro ci ca witirique

6Herodes, Pedrore bojoca
menapt jaina bejerugu cé
ca ami wienepa ramu# maca
flamire, pgara uwamara
watoapy, pua daa come daari
mena c#ja ca jiacarica cani
cliaupi Pedro, apera uwamara
pea jope peere c#ja ca cote niiro
ano. 7Ca niiro twjarora jicé
Ymaureco Pacu yuu, céire queti
wede bojari majua? baua eaupi.
Tia cfiurica wii pea afiuro boe
peticoaupa. Ymureco Paca puto
mac# pea Pedro warure padeiia
wacori, o biro céire Tiupi:

—Yoari méé wamu nucafa
—Tiupi.

MM}

¢ e

i
=t u‘\

“iPedro, wacana!” Hch 12.7

012.1 Judea yepa upa Roma macé.

P 12.7, 15 Angel.

To biro céire cé ca Tirije
menara, Pedro amorire
come daari cdija ca jiarique
flaacoaupa.

8YPmureco Paca puto mac# pea
o biro c#ire Tiupi fiuca:

—Juti jaina, dapo juti jaia,
tiiya —Iiupi.

Pedro pea ci ca iirore biro
tiiupi. Umureco Pacu puto mac#
pea o biro céire 7i nemoupi fiuca:

—Jotoa mu ca janarito caare
jana, yuare nunt dooya —ciire
fiupi.

9Pedro, YUmureco Pacu puto
maci to biro c# ca tiirijere, “To
biro y# biicu,” i majiti pacags,
cé jiro nuna witi waaupi.
Queénaricaro ca biirore biro pee
céire biicaupe. 1°Too witi waara,
ca nii juora, fiuca jiro macara ca
coterd uwamarare ametaa, come
jope wiije watoa maca maare ca
niiri jopere eaupa. Tii jope pea
tee majuropeera paacoaupe. Tii
jopere witi, jica caa wiijeri caare
waa yapano eagura, Ymureco
Paca puto mac# pea ca niiro
twjarora jicéira céire ctiu, waa
weocoaupi. 11 To coropa Pedro
pea tugoena maji bojoca cati ea:

—Mec# docare diamacira,
Herodes, to biri judios, fiafiarije
yuare céja ca tiiragarijere yure
ametueneruga ctét puto macére
tiicojojapi Bmureco Paca —Iiiupi
Pedro.

12Teere 1a maji, Juan Marcos
céija ca 1iga paco Maria yaa wii,
patt bojoca nea poocari céija ca
juu bue niiri wii pee waacoaupi.
13Tii wiipua eags, wiijeri caa pee

ca niiri jope pee eari, jaoupi.
C# ca juoro tuori, jicoO wamo
Rode ca wame cutigo, Tago witi
waaupo. 4Co pea, Pedro ci ca
wederijere teo majiri, buaro
#jea niima iigo jope paatigora,
“Jope niimi Pedro,” céjare Tigo
waago toopura timaaca jaa
waaupo. To biro ¢6 ca iiro, céija
pea:

15—Mecéigo mu 1i —core boca
ficaupa. Co pea:

—Yee méé yu ii. Céira niijjawi
—c#jare iimiupo. Céja pea nuca:

—C#& méé niicumi. Cé yuu
cére coteri maju niicumi —core
iupa.

16To biro céija ca i niiro
uno, Pedro pea jope peera
jaogw tiiupi. To biro cé ca
iiro tuo, céire jope paama
1ird, a wcuacoaupa. 7Cé pea
wedeticana igy, ct amori mena
tii coona, tia ctiurica wiips ca
niigure Wiogu céire cé ca ami
wieneriquere céijare wede, fiuca
“Santiagore, to biri Jesucristore
ca tuo nunyjeera caare, atere
céijare wedeya,” Tiupi. Teere
ciijare 1i yapano witi, aperops
waacoaupi Pedro.

18Boeri tabe ca niiro uwamara,
Pedrore ca cotericara pea Pedro
cét ca biiriquere majitima iird, no
ca boorora ameri 1i mec#caupa.
19Herodes pea jadifia ama
dotiflami Pedrore buatima Tigs,
cdire ca cotemiricararena tee
jaori céijare jia bateca dotiupi.
Ate jiro Herodes, Judea yepa ca
niirice waari, Cesarea pee niiga
waacoaupi.

Herodes ci ca bii yairique

20Herodes, Tiro, Sidén macari
macara mena bwaro ajiaupi. To
biri céija pea cé putopt céija ca
waapere ameri wede peni, “O
biro mani biijaco” ameri i, céire
fara waaupa. Wiogu Herodes're
pade nemori maju Blastore,
“Jaare mu 1i nemowa,” cére Ti,
cét juoripu wiogu Herodes're,
“Afiuro mani niijaco” céire ii
jaiupa, c# ca doti niiri yepa
maqué baariquere ca baa niira
niiri.

21To biri Herodes:

—Tii ramu ca niiro, céja
mena y& wede penirucu —c#é
ca iirica rumure, c& wioga
jutire janacari, cé ca doti duwiri
climuropu ea nuu ea, bojocare
wedeupi. 22To corora, bojoca pea
o biro 7i acaro buiupa:

—ijAno ca wedegta bojoct
méé niimi. J&gué niimi! —Tiupa.
23To biro ciire c#ija ca 1i nucé
buori nimarora, Ymureco Pacu
yu#, céire queti wede bojari
maju? pea cit ca dia flaaro ciére
tiicaupi, Umureco Pacure c# ca
ii nucé buotirije juori. To biri
becoa baa eco biica yai waaupi.

24gmureco Pacu yee queti pea
0o jafuri bate ntca nunua waa,
niipetiri tabeript wede bato
nun#a waarique nii, biiupa.

25Bernabé, Saulo, Jerusalén're
céija paderique yapanori, too
ca niiricara Antioquia pee
tuacoaupa fiuca. Juan, fiuca

LOS HECHOS 12, 13

céirena Marcos c#ija ca Tiga
caare, ctija mena céire ami
waaupa.

Bernabé, Saulo afiurije quetire
céija ca wede yujura waa jaorique
1 Antioquiare

1 3 Jesucristore ca tao

nun#jeerd, ca biipere wede
jugue, bue majio, ca tii niira,
Bernabé, “Ca iiiige” céija ca

iige Simén, Cirene macé Lucio,
Galilea yepa wiogt ca niirica
Herodes ména ca bucuaricu
Menahem, to biri Saulo, niiupa.
2 Jica rumu betiri, YUmureco
Pacure 1i nucié buo juu bue, céija
ca tii niiri remure:

—“Tee ca tiipara niirucuma”
iigw, yu ca juojara Bernabére to
biri Saulore, yure jee dica woo
bojaya —c#jare Tiupi Afiuri Yeri.

3To biri betiri juu bue yapano,
cfija amori mena c#jare fiia peo,
céijare waarique uwica cojoupa.

Chiprepu c#ja ca earique

4Anuri Yeri cé ca doti cojora,
Bernabé, Saulo, Seleucia pee
bua waa, too menara ctimua
mena Chipre yuct poogapt
waaupa. 5Salamina macare eara,
judios céija ca nea poo juu bueri
wiijeripg Ymureco Pacu yee
quetire céijare wede jao waaupa.
Juan Marcos caa c#jare tii nemo
yujuragy, céija mena waaupi.

6Tii yuca poogare waa yuju
petica, Pafos c#ija ca Tiri macapu
eaupa. Tii macare baa eaupa

912.23 Angel del Sefior.

jict majiri maju judios bojocs,
watoara “O biro biiruga,” 1i

ditori maju Barjesis ca wame
cutigure. 7C#, climu pea, wiogs
Sergio Paulo ca wame cutigs,
buaro ca tugoefia majigs mena
niiupi. Wiogs pea, Ymureco Pacu
yee quetire taoruagt, Bernabé,
Saulore juo doti cojoupi. 8Climu,
griego wederique mena peera
Elimas ca wame cutigt pea,
“C#ija ca wederijere wiogt tao
nungjeeremi” Tigw, c&jare 1i
camotaupi. 2To biro c#é ca iiro,
Saulo, romano wederique mena
peera Pablo ca wame cutigt pea
Anuri Yerire ca caog# niiri, afuro
céire Ta apotio, 100 biro céire Tiupi:

—iCa ii dito paig#, nafiags,
Satands mac#, niipetirije
afiurijere ca junagu! ;Nee tiiga
Ymureco Pacut didmaci ci ca
wederijere mu 1i maa wijio niiti?
11 Mec#ra Ymureco Pacu fianaro
mu ca biiro mure tiirucumi.

Ca Tatiga mu tuarucu. Jica cuu
coro muipii cé& ca boerijere mu
fatirucu —c#re liupi.

To biro ciire ci ca Tirije
menara, ciimu Elimas pea
didmacdira ca fatigaps tuacaupi.
To biri ca Tatiget niima Tigu, céire
ca téa waapure amaupi. 2To
biro ca biirijere iari, Wiogu yee
maqueére ci ca buerijere tuo gjea
nii, dfdmac# two nunyjeeupi
wiogu Sergio Paulo.

Pisidia yepare ca niiri maca
Antioquiap# c#ija ca biirique

13Pablo c& mena macara
mena, Pafos ca niiricara bua

jaa, waara, Panfilia yepare ca
niiri maca, Perge c#ja ca liri
macapu eaupa. Céja mena ca
waamirice Juan Marcos pea,
toora c#ijare camotati, Jerusalén
pee tuacoaupi. *Céja pea, Perge
ca niiricara waarara, Pisidia
yepa maca maca Antioquiapu
eaupa. Yerijaarica ramu ca niiro,
nea poo juu buerica wiipt jaa
waa, ea nuu waaupa. 5Doti
ctiuriquere, Ymureco Pacu yee
quetire wede jugueri maja céija
ca owariquere bue yapano, nea
poo juu buerica wii wiora pea o
biro c#jare i jao cojoupa:

—Jaa yaara, bojoca c#ija ca
tugoefia bayiro tiiragara muja
ca wederugajata, meciira iifia
—c#jare liupa.

16To biro c#ja ca Tiro Pablo
wamsu nuca, “Wedeticafa,” Tigy,
cét amori mena tii coofia, o biro
citjare Tiupi:

—M4ja, israelitas, fiuca judios
ca niitira Ymureco Pacure ca
ii nuc#é buora, tuoya. 17Israel
yaa pooga macara mani ficé
jaaripure beje jeeupi Ymureco
Pacu. Ména Egiptopure ape
yepa macarare biro céja ca
niiro, pat céija ca bojoca buuro
tiiupi Ymureco Pacs. Jiro, cé
ca tutuarije mena, tii yepa ca
niiricarare juo witiri, 8fiafiari
wame céija ca biirique cuti
nii pacaro, ca yuca maniri
yepapure cuarenta cémari peti
céijare 1a nan#jee naca niiupi.
19Canadan yepare jica amo peti,
ape amore p#aga penituaro
niiri poogaari tii yaiori jiro,

cét yaarare tii yepare céijare
tiicojoupi. 20 Ate niipetirije
cuatrocientos cincuenta cémari
peti, to biro bii niiupa. Jiro
fuca c#jare ca juo niiparare
céijare tiicojoupi. Céja pea
Samuel, Ymureco Pacu yee
quetire wede jugueri maju c@
ca niiri rumuripu céijare juo nii
eyoupa. 21 C#ja pea jicé céjare
ca juo niipa wiogure jaiupa.
Ymaureco Pacu pea, Quis” mac#
Sadl, Benjamin yaa puna mac#
cuarenta céimari peti céijare ca
juo niiricare c#ijare tiicojoupi.
22 Jiro Ymureco Pacu, Satl're,
wiogu c# ca niirijere €mari,
David peere ciija wiogu ciéire
joeneupi, o biro c# ca Tiricure:
“Isai mac# David're yu bua, yure
birora ca yeri cutigure, c#, yu ca
boorije niipetirore tiirucumi,” c#
ca Iiricure.

23”Ani David niiquirica
paramirena, “To biro yu
tiirucu,” cé ca Tiricarore birora
Ymureco Pacy, Israel bojocare
ca ametuenepure tiicojoupi
Jesucristore. 24Jesus cé ca
dooparo juguero, Juan, niipetira
Israel bojocare, “Nafarije
muja ca tii niirijere tii yerijaa
tagoena wajoa, Ymureco Pacu
peere tao nunyjee, UWO coe
dotiya,” céjare 1i wedeupi.
25C# ca bii yaipa tabe ca ea
nuén#a waaro, o biro Tiupi Juan:
“;Muja, ‘Niru niicumi,’ yure
myja 1iti? ‘C& niicumi,” muja ca
ii tugoefiaga méé yu nii. Tafa.

LOS HECHOS 13

Yu jiro doomi jic#, yua cé dapo
juti wnorena ca tuu weept méé
y# nii,” Tiupi.

26”Yw yaara Abraham
paramera, muja judios ca niitird
Pmureco Pacure ca nucé buora,
ate ametuarique queti mani yee
nii. 27 Jerusalén macara, to biri
céija wiord, Jesis're 7a majitiupa.
To biri céire jia coara ca biipere
wede jugueri maja céija ca
iirique, yerijaarica ramuri
corora céija ca buerije ca Tirore
birora tiira tiiupa. 28Jica wame
anora ca jia ecops c# ca niipe
flafaro cé ca tii bui cutiriquere
buati pacara, Pilato céire c@é
ca jia cda dotiro booupa. 2°C#t
yee maqué niipetiro c#ja ca
owarique ca iirore biro céija ca
tii yapano peotiro jiro, yucs
tenips c#ija ca paa pua tuu
coOaricure ami duwio, céire yaa
cOacaupa. 3°Ymureco Pacu pea
ca bii yairicara watoare cére
catiocaupi. 31Galilea ca niiricu,
Jerusalén pee cé ca dooro
céire ca bapa cuti dooricarare
pau ramuri c@ijare baua ea ifio
niiupi. Mec#ra, céjara niima,
“To birora biiww,” bojocare ca i
wedera.

32”To biri ate afiurije quetire
mujare jaa wede, mani flicé
jaapure, “O biro yu tiirucu,”
Ymaureco Pacu c# ca 1i cliurique
maqueérena. 33Ymureco Pacua,
mani, céija paramerare, cé ca
firicarore birora tiimi, Jesas cé
ca cati tuaro tiiga. Salmos ca nii

"13.21 Cis.

juori ptiuro jiro maca ptiuro o
biro 1i owarique ca Tirore biro:

“Mua, y& macé mu nii,
mecéira mure ya mac# jaa,”
ca Tirore biro.*

34Jicati #no peera c# upuri ca
boa yaitipere biro Tigu ca bii
yairicara watoare c# ca cati
tuaro ci ca tiipe peera o biro
fiupi:

“David're, ca fhanarije
manirije, didmac#
ca niirijere, mure yu
tiicojorucu yu ca Iiriquere,
y# ca Tiricarore biro yu
tiirucu,” Tiupi.t

35To biri ape tabe o biro i
owarique nii:

“Céire pade bojari majy, ca
nafarije maniga upurire, ca
boa yairo tiitirucumi,” 1i.“

36”Diadmaci petira David, cé
ca niiri cuu macarare Ymureco
Pacu ciire cit ca dotiricarore biro
c#tjare juo niiri jiro bii yai, cé
fic# jaa niiquiricara mena yaa
coa eco, cét upuri pea boa, biica
yai waaupa. 37 Umureco Pacu
cé ca cati tuaro c# ca tiirica
upuri pea boatiupa. 38To biri yu
yaara, Jesucristo jaori, fanarije
tiirique wapare acobo ecoriquere
mujare jaa ca wederijere majifia.
39C# juori, niipetira cére ca tao
nun#jeerad, ca nafiarije manira tii
ecoma, niipetirije Moisés c# ca
doti cliurique juori, ca fiafiarije
manird muja ca tii ecotiriquere.
40Ca biipere wede jugueri maja o
biro c#ija ca Tirique, mu#jarena ca

biitipere biro 1ira, bojoca catiri
niifa:
41 “Tgoya muja, boborije ca 1i
bui tutira.
Ta ucua yaicoa, yai nacicoardja.
Ati rumurire, jica wame tiigu
doogupt y tii, jicé mujare
cét ca wedemijata caare,
didmac# muja ca taotipere,’
ii¥ —c#jare Tiupi Pablo.
42Pablo, c& mena macara
mena, nea poo juu buerica wiire
céja ca witi waaro, “Ano jiro
maca ramu yerijaarica ramu
caare ate maquérena jaare muja
wedewa fiuca,” céijare Tiupa.
43Nea poo juu buerica wiipa
céija ca nea poo juu buerije ca
petiro, pau judios, to biri judios
c#ija ca tii nucé buorijere ca tii
nun#jeerd, Pablo, Bernabé jaare
nuny# waaupa. Céja pea:
—UYmureco Pacu cit ca
mairije juori ca juo ecoricara
muja ca niirijere, to birora tao
nunyjeecoa niifia —c#jare i
wede majioupa.
44Nuca tii semana yapare
yerijaarica ramsu ca niiro,
Ymureco Pacu yee quetire
tworugara tii maca macara
niipetira jafiuripara neaupa. 45To
coro pau bojoca ciija ca nearo
fara, judios pea buaro 1a ajiari,
Pablo ci ca Tirijere ii camota,
céire acaro bui tuti, 1i juo waaupa.
46To biro c#ija ca Tiro tro,
Pablo, Bernabé jaa pea céijare
uwi tagoeflaricaro maniro wede,
o biro c#jare Ti yuuupa:

U

—Msuja judios'rena, Ymureco
Pacu yee quetire jaa ca wede
jeopera niimiws. Teere booti,
to birora catic6a niirique ca
cuorugara uno méé nii, myja
ca biirije juori, mecéra judios
ca niitird peere jaa wedera
waarucu. 4 Mee, to birora jaare
doti cojowi Wiogw o biro Tiri:

“Bojoca poogaarire ca
boepara mujare yu ciiu,
ati yepa niipetirops yu ca
ametuenerije quetire myja
ca wedepere biro Tigy, jaare
fiwi”" —fiupa.

48To biro c#ja ca Tirijere tuor3,
judios ca niitira pea, “Wiogu yee
queti afiurije nii,” 1i ¥jea niiupa.
“Caticoa niiriquere ca bua
eapara niirucuma,” cé ca iiricara
niipetira teo nungjeeupa.

49To biri tii yepa macara
niipetirapure, Wiogu yee
quetire wedeupa. 50Judios
pea ciija ca Tirore biro ca tii
nuén#jeera romirire, c#ja ca ia
nucé buora romirire, to biri tii
maca macara amua gpara ca
niira mena wede peniri, Pablo,
to biri Bernabére fianaro céijare
céija ca tiiraga nunsjeero céjare
tiiupa. To biro tiicari, tii yepare
céijare coa wienecaupa. 51 Céja
pea, “Muja yee wapa nanaro
myja tamuorucu,” 1ird, céja
duporire jita ca ea tuariquere
paa bate cfiu, Iconio pee
waacoaupa. 52Jeslis yee quetire
ca teo nunyjeericara pea, Afiuri

Yerire cuo, buaro #jea nii, bii
niiupa.

Iconio macarare afiurije

queti c#tja ca wederique
1 4 1Iconiore Pablo,

Bernabé, céija ca

biirucuricarore birora judios
céija ca nea poo juu bueri wiipu
jaa waari, afiurije quetire cé
ca wedero judios, judios ca
niitird, paw teo nunwjeeupa.
2Judios Jesucristore ca t&o
nunkjeetird pea, judios ca
niitirare, Jesucristore ca tao
nuanyjeera menare c#ja ca ajiaro
céijare tiiupa. 3To ca bii pacaro,
Pablo, Bernabé jaa pea Wiogu
cé ca tii nemorijepure tugoefia
tutuari uwiricaro maniro, toora
yoaro afiurije quetire wede, tiica
niiupa. Wiogu pea, Ymureco
Pacu cé ca mairije maquére c#ja
ca wede niirijere, “To birora nii,”
céijare 1i majiogy, céja juorips
ca ia flaafia manirije tii bau
nii, tii niiupi. 4Tii maca macara
bojoca pea, jicara judios céija
ca Iirijere two nunyjee, apera
Pablo jaa céija ca Tirije peere teo
nunygjee, ameri bii dica watica
niiupa. 5To biri judios, judios ca
niitira, c@ijare ca dotird mena
neari, Pablo jaare #ta mena
dee, nafaro c#jare tii, tiirugara,
ameri wede peniupa. éPablo,
Bernabé jaa pea teere majiri,
Listra, Derbe, Licaonia* yepa
maca macarips, to weja ca niiri

W13.47 Is 49.6.
céija ca wederijere teocaupa.

X'14.6 Licaonia macdra apeye ca wedera niiupa. Bii pacara griego

macari pee duticoaupa, 7afiurije
quetire to birora c#ja ca wedeca
nuénya waaricaropure.

Listrapa Pablore @ta
mena cija ca deerique

8Listrare niiupi jicé umu ca
waa majitighs, upa suquéro ca
bauaricu, waari méé, to birora
ca duwi yai waagu. 9Cé pea
Pablo ci ca wederijere anuro
two duwiupi. Pablo pea, “Jests
yure catiocarucumi,” didmac#é
cé ca 1i tugoenarijere 1a majiri,
1otutuaro wederique mena o biro
céire Tiupi:

—Wamu nuca, didmacé ea
nu#ca waagaja —Iiupi.

Cit pea to biro céire c# ca Tirije
menara bupu wamu nuca, waa
jeo waaupi.

11Pablo to biro ci ca tiirijere
fard, bojoca pea Licaonia macara
wederique mena o biro 1i acaro
bui jeo waaupa:

—iJ#iguéa, bojocare biira
jeefiacari manire fara duwi
doojapa yéé! —ii acaro buiupa.
12To biri Bernabére cdija jigué
Zeus wamere ciire wameo tii,
Pablo peera, bojocare ca wedegu
cé ca niiro maca api c#ja jagué
Hermes wamere cire wameo tii,
tilupa.Y 13Zeus yuu pai, maca
piya waarica tabera Zeus're 1i
nucié buorica wiire ca caogt
pea, wecua, oori daari jee
dooupi. Ci# pea cét bojoca mena,

Pablo jaarire tii nuc# buogs,
wecuare jiari joe juti aflu muene
nucét baorugaupi. 14Pablo,
Bernabé jaa pea to biro c#jare
c#ija ca tii nucé buorugarijere 1a
majiri, céja jutire yega, bojoca
watoara o biro 1i acaro bui jaa
waaupa:

15__;Nee tiird atere to biro
muyja tiiti? Jaa caa, myjare
birora bojoca jaa nii. Ano
afurije queti mujare jaa
ca wederijea, ate ca wapa
manirije muja ca tii niirijere tii
yerijaari, to birora ca caticoa
niige Ymureco Pacw, ati
yepare, diare, teepure ca niirije
niipetirije ca tiirice peere c#ja
teo nunwyjeejato 1ird, jaa ca
wederije nii. 6Ména juguero
maca cuupura, bojoca poogaari
céija ca niiro cororena c#ja ca
tiirugarijere biro c#ja tiijato
ficaupi Ymureco Pacu. 7 To biro
bii pacagu, Umureco Pact ci
ca niirijere Iogy, afurije tii
yerijaatiupi, #mureco tutips
ca niirijere oco tiicojo, yucu ca
dica cutiri yuteari tii, baarique
tiicojo, fiuca yeri #jea niirique
tiicojo, c# ca tii niirije mena
—c#jare liupa.

18 Ate niipetirije cé&jare
c#ija ca 1i wederije mena do
biro tii majifia maniro ca bii
pacaro, céjare c#ija ca tii nucé
buorugarijere biirique peti
ciijare i camotaupa.

Y 14.12 Zeus, Hermes griegos yaara jéguéa niiupa; romanos pea fiuca céjaren
Jupiter, Mercurio, céijare wameo tiiupa. Zeus niiups céja jéguéa ca nii majuropeegs.
Nuca Hermes pea jéiguéare queti wede yuju bojari maju niiups.

19To biro céija ca bii niiri
tabere jicara judios, Antioquia,
Iconio macara eari, bojocare
céija ca tugoena wajoaro tiiupa.
To biri Pablore @#ta mena dee,
“Mee, ctire mani jlacacu” 1i
tagoefari, maca tujaropu cére
wee witi waa cbacaupa. 20To biro
céire c#ija ca tiiro, Jesucristore ca
teo nunyjeera pea, cére céja ca
nea poo amojoderora, cati wamu
n#cd, maca peera piyacoaupi
fiuca. Ape ramura Bernabé mena
Derbe maca pee waacoaupi.

Siria yepare ca niiri
maca Antioquia pee ciéja
ca tua waarique

21Tii macare afurije quetire
wede, pat ciija ca teo nunsjeero
tiiri jiro, Listra, Iconio, Antioquia
macarire 22Jesucristore ca teo
nunkjeerare c#ja ca tugoena
tutuaro tii, “Didmacé muja ca
tao nucié buorijere to birora
tugoefia tutuacoa niifia” c&jare
1i, Nuca “YUmureco Pacu cé ca
doti niiri tabepure ea waarugara,
flafiaro tamuoriquera niiro bii,”
cjare 1i, 1i tua waaupa. 23 Nuca,
Jesucristore ca teo nunyjeera
c#ija ca niiri taberi corora, c#jare
ca juo niiparare beje, betirique
mena juu bue, Wiog# céija ca
teo nunyjeericupure cjare 1a
nunyjee doti, tii tua waaupa
Pablo jaa.

24Pisidia yepare ametua
waarara, Panfilia yepapure
eaupa. 25Perge macarare afurije

quetire wede yapano, Atalia
maca pee bua waaupa. 26Tii
macare bua ea, climuapt ea jaa,
Ymureco Pacu cé ca mairije
quetire ca wedepara niirucuma
ligw, Afuri Yeri c@ijare cé ca jee
dica woo dotirica maca Antioquia
peera, tee anurije quetire

wede yuju yapano, tuacoaupa
fiuca. 2 Antioquiare tua eara,
Jesucristore ca teo nunyjeerare
neori, niipetirije Ymureco Pacu
cfija mena c# ca tiiriquere, iuca
judios ca niitird caa didmac# céija
ca teo nunwjeero c# ca tiiriquere,
wedeupa. 28Tii macara Pablo,
Bernabé jaa Jests yee quetire

ca teo nun#jeera mena yoaro
niicaupa.

Jerusalén'pu ciija ca nea poorique
1Tii cuure Judea

1 5 macara, Antioquia pee

ca waaricara: “Moisés ci ca doti
cliurique ca iirore biro, jeyua
quejero yapare? myja ca wide taa
dotitijata, my#ja ametwaatirucu,”
c#ijare Ti bueupa Jesucristore ca
tao nunwjeerare. 2Ate juori, Pablo,
Bernabé, afiurora firicaro maniro
cfja mena ameri tuti jafluripu tee
maquére ameri wede peniupa. To
biri, “Pablo, Bernabé, apera jicara
cfja mena macara, Jesucristore ca
tio nunyjeera mena Jerusalén'pu
citja waajato, Jests buera ca
niiricard mena, to biri Jesucristore
ca tao nunujeerare ca juo

niird mena, ate maquére wede
peniragara,” Tiupa.

215.1 Circuncision.

3To biri Antioquia macara
Jests're ca two nunyjeera céja ca
tiicojo cojoricara, Fenicia, to biri
Samaria yeparire ametua waara,
judios ca niitira, afiurije quetire
taora Ymureco Pacu peere two
nuan#jeerugara, tiraumupu cija
ca tao nuntjee juo dooriquere
céija ca tii yerijaariquere, céijare
wede ametta waaupa. Tii
yepari macara Jesucristore ca
teo nunyjeera pea teere tuora,
buaro gjea niiupa.

4Pablo, Bernabé Jerusalén'pu
céija ca earo, Jesucristore ca
teo nunyjeerd, Jesis buera ca
niiricara, to biri c#ijare ca jao
niird, céjare bocaupa. Céja
pea niipetirije Umureco Pacu
céijare c# ca tii nemoriquere
céijare wedeupa. 5Teere
céija ca wedero tuora, jicara
fariseos Jesucristore ca t#o
nunsjeericara wamsu nucari, o
biro Tiupa:

—Judios ca niitira Jesucristore
ca tao nunyjeera caare, ctja
jeyua quejero yapare wide taa,
Moisés ci ca doti cliurique ca
firore biro c#jare tii nunsjee
doti, ca tiipera niiro bii —iiupa.

6To biro céija ca Tiro tuo, tee
maquére wede penirugara,
Jestis buera ca niiricara, to biri
Jesucristore ca tao nunujeerare
ca juo niird, neaupa. 7 Tee
maquére yoaro ameri wede
peniri jiro, Pedro pea wamu
nuca, o biro c#jare Tiupi:

—Yu yaara, myja maji, maja
mena ca niigure jicitopura
Ymureco Pacu yure beje

amiwi, judios ca niitird, afiurije
quetire y& ca wedero tuori,
didmac# céija two nuntgjeejato
iigu. 8Ymureco Pacu, yeri
cutiriquepure ca majigs, “Yu
yaara niima,” cé& ca Tirijere
iflog#, manire c# ca tiiricarore
birora céija cdare Afiuri Yerire
tiicojowi. *Ymureco Pacua, jica
wame #no peerena, manire,
céija menare ia dica wooricaro
maniro, didmacé tuo nucé
buorique juori, céija yeripure ca
flafiarije manird céja ca niiro
tiiwi. 10Too docare muja pea
¢hee tiird Ymureco Pacure muyja
ii ametua nucarugati, anija
Jesucristore ca two nunujeerare,
mani majuropeeca, nuca mani
fiicé jaa caa, c#ja ca tii nungjee
bayitiriquerena c#jare tii
dotira? 11 To biro méé bii. Céjare
birora mani cia, mani Wiogu
Jestis wapa manirora ci ca tii
bojarique jrori, mani ametuene
eco, mani ii maji —c#jare ii
wedeupi Pedro.

12Niipetirapura, Pablo,
Bernabé, céija juori, YUmureco
Pacu judios ca niitird watoapure
ca 1a naana manirije c# ca tii
bau niiriquere c#ja ca wedero,
wederucuri méé taoca duwiupa.
13Cdija ca wede yapanoro,
Santiago caa o biro Tiupi:

—Tuoya yu yaard. “YBmureco
Pacu, judios ca niitirare,
céire ca 1i nuc@é buoparare
jeegwa anuro c#jare cé ca tii
jeoriquere manire wedemi
Pedro. 15Ate mena, ca biipere
wede jugueri maja o biro céja

ca 1i owarique ca Tirore birora
bii:

16 “ ‘David c# ca doti niirije ca
petiro jiro,
cét paramera ca nii nunsa
waara
céija ca doti niimirije ca
petiro jiropuare fiuca,

jic#, David parami ca nii
nunka waagupure
ca doti niigh c# ca niiro
céire ywu tiirucu,

17 apera bojoca ca nii cojora,
ati yepa macara bojoca
poogaari niipetira,

y# wamere ca i nacé baora
mena Ypure céija amajato
iigua,” 1imi Ypw,

18 firamupy maca yutearipura,
atere, ‘To biro y# tiirucu’ ca
firicw,” 1i.

19”To biri judios ca
niitira, Ymureco Pacure
ca tao nunyjeerare c#ja ca
tiitipe wnorena c#jare ca Ii
maa wijiotipard mani nii.
20“Waibucura dii weericarare
c#ija ca tiicojo nuc#
buoriquere, muaja nemoa ca
niitirdpurena tii epericara
cutiriquere, waibucura fiee taa
jiaricara diire, diire, baarique
docare to corora tii yerijaafia,”
c#ijare ca 1i owa cojopara
mani nii. 21Mee, tiramupura
macari cororena nea poo juu
buerica wiijeripure Moisés
cét ca doti cliuriquere wede
majio, yerijdarica rumuri ca
niiro coro teere juo bue, ca
tiird nii jao dooupa —c#jare Ti
wedeupi Santiago.

LOS HECHOS 15

Judios ca niitirare céja
ca owa cojorique
22To biri Jests buera,
Jesucristore ca tao nunujeerare
ca juo niird, Jesucristore ca
teo nun#jeera niipetird mena
wede peniri, “Jicara mani mena
macarare jeeri, Pablo, Bernabé
jaa mena Antioquiapu céijare ca
tiicojope niicu,” ameri 1i wede
peniupa. To biri, céija mena
macara ca nii majuropeera ca
niird Judas, ape wame Barsabés
céija ca ligure, api Silas're
jeeupa. 23Céija mena o biro 1i
owarica pliuro tiicojo cojoupa:
“Jaa, Jesus buera, to
biri Jesucristore ca two
nunyjeerare ca juo niira,
muyja jaa yaara judios ca
niitird Antioquia, Siria, to biri
Cilicia macarare, jaa afiu doti
cojo.
24Jicara jaa mena macara
jaa ca doti cojotira nii pacara,
muja patops waacari, myjare
céija ca wede maa wijio pato
wacoriquere jaa tuo. 25To
biri ameri wede peni yapano,
jicara jaa mena macarare
jeeri, myja putopa mani
yaara Bernabé, Pablo, 26mani
Wiogu Jesucristo yee jaori,
bii yairicaro uwioro fiaflaro
ca tamuoricara mena mujare
cija 1ard waajato 1ira, céjare
ca tiicojope niicu,” jaa 1i. 27 To
biri Judas, Silas jaare, muja
putopu céijare jaa tiicojo cojo,
mujare jaa ca owa cojorijere
cfija majuropeera mujare c#ja

wede majiojato Tira. 28 Afiuri
Yerire, to biri jaa caare,
mee paw wameri mujare tii
dotitirara, ano mujare jaa ca
tii dotirije wadora mujare
jaa ca tii doti cojoro afiuca:
29“Waibucura dii weericarare
céija ca tiicojo nuc# buoriquere
baati, waibucura fee taa
jiaricara diire, fuca céja dii
caare baati, m#ja nemoa ca
niitirdpurena tii epericara
cutiti, biiya,” mujare jaa ii cojo
tee docare. Ate mujare jaa ca
tii doti cojorijere muja ca tii
nundjeejata, afluro tiird muja
tiirucu.
Afiuro mujare to biijato,
ii owa cojoupa.
30To biri jicatora c#jare
waarique wui, Antioquia pee
bua waa, Jesucristore ca tio
nuan#jeerare neori, tii pliurore
céijare tiicojoupa. 3! Jesucristore
ca tao nunyjeera pea, tii
pliurore buerd, buaro #jea
niiupa, c#ija ca tagoefia bayiro
ca tiiro maca. 32To biri Judas,
Silas jaa caa, ca biipere wede
jugueri maja niiri, c@jare céja
ca wederije mena, buaropura
tugoena bayi gjea nii, céija ca
biiro céjare tiiupa. 33Toore
jica cuu c#ja ca niiro jiro,
Jesucristore ca tao nunyjeera
pea, c#jare ca tiicojo cojoricara
putopura c#ja tua waajato 1ira,
afluro mena c#jare waarique
wui tuenecojoupa. 34Silas pea:
“Anora yu tuarucu,” Tiupi.
35Pablo, Bernabé jaa pea apera
pas mena, Antioquiara Wiogt

yee afiurije quetire wede, bue
majio, tiicoa niiupa.

Pablo, Bernabére cit
ca camotatirique

36Ca yoa waaro jiro, iuca
Pablo, Bernabére o biro céire
Tiupi:

“Jamu, Wiogw yee anurije
quetire mani ca wederica macari
niipetiropare mani ia yujuco,
Jesucristore ca teo nunujeera,
‘Do biro c#ja bii niimiti, 7ird”
céire Tiupi. 37Bernabé pea,
cfija mena Juan Marcos're
ami waarugaupi. 38Pablo pea,
céijare pade nemo bapa cuti
yapanotigura, Panfilia macara cé
ca tua weoca doorique ca niiro
maca, céire cé ca ami waaro
bootiupi. 39To biri jicari coro
ciija ca tagoenatirije ca niiro
maca, ameri camotaticoaupa.
Bernabé pea Juan Marcos
mena climuaps ea jaa, Chipre
pee waacoaupi. 4°Pablo pea,
Silas're juo, Jesucristore ca tto
nunwgjeerd, “Bmureco Pacu anuro
mujare cé cotejato,” cijare céija
ca iiro jiro, 41Siria, to biri Cilicia
yepari ca niira, Jesucristore ca
tawo nunyjeerdre wede majio
queno, ciija ca yeri tugoefia bayi
gjea niiro c#jare tii, tiicad nanua
waaupa.

Pablo, Silas jaare Timoteo

cit ca bapa cuti waarique

1 6 1Pablo, Derbere eari
jiro, Listra macare

eagw, jick Jesucristore ca tao
nunyjeega Timoteo ca wame

cutigy, judio bojoco Jesucristore
ca tao nunyjeego mact, griego
bojocure ca pacu cutigure

bua eaupi. 2Jesucristore ca

teo nunyjeerd Listra macara,
Iconio macara, Timoteo ci& ca
biirijere, “Ca bojoca afiugs peti
niimi,” 7i nacé bworucuupa.

3To biri Pablo, céire cé ca bapa
cuti waaro booupi. Ména céire
ami waarugt juguero judios tii
taberi macara fiafiaro i wede
pairema Tigy, cé& jeyua quejero
yapare wide taa doticaupi, mee
niipetirapura, griego bojoct
mac# c# ca niirijere céija ca maji
peticarije ca niiro maca. 4Waa
nén#a waara c#ja ca ametsa
waari macari cororena, Jesus
buera ca niiricara to biri Jests're
ca teo nunyjeerdre ca juo niira
Jerusalén macara, “O biro mani
tiijaco,” c#ija ca liriquere c#jare
wede majio nanua waaupa, tee
ca iirore biro c#ja tii niijato Tira.
5To biro c#ja ca Tiro, Jesucristore
ca tao nunyjeerd didmaci céja
ca teo nuc#ét buorijere buaro
jafuri tegoefa bayi, Jesucristore
ca tao nunyjeera to canaca
ramura pas jaiuri bua nenua
waaupa.

Macedonia maciire
Pablo cit ca iarique

6 Anuri Yeri, Asia yepa maca
macari macarare anurije quetire
céija ca wedero ci ca bootiro
maca, Frigia, Galacia yepari pee
téo taa waaupa. ?Misia yepa
puto ea waarad, Bitinia yepa pee
ametua waaragamiupa; Jesus

LOS HECHOS 16

yuau Afiuri Yeri pea bootiupi.
8To biri Misia yepare to birora
ametua waari, Troas maca pee
buacoaupa. °Tii macare fnamipu
cét ca quéiiaro jicé Macedonia
mac# c# puto nuclicari:
“Macedonia pee doori, jaare tii
nemofia,” céire ca ligare Taupi
Pablo. °Teere ci ca iaricaro
jirora, “Macedonia macarare
afiurije quetire céija wedejato
iigw, manire jaomi Bmureco
Pacws,” 1i majiri, Macedonia pee
tia waarugara, jaa yee apeyere
jaa jeyows.

Pablo, Silas, Filipos'pu afiurije
queti c#tja ca wederique

11'Troas ca niiricarara cimuapt
ea jaa, diamac# Samotraciapt jaa
tlacoaws. Ape rumupt Nedpolis
jaa ea waawws. 12Too macarara
Filipos maca, Roma macéra céja ca
doti niiri maca, Macedonia yepare
ca nii majuropeeri macapu jaa
waaw. Tii macare jica rumuri jaa
niiww. 13Yerijaarica rams ca niiro,
maca tgjarops jaa waaws, “Dia
putore judios céija ca nea poo juu
bueri tabe niibocu,” 1i tugoefiari.
Toopt ea, ea nuu waari, nomia
too ca nea pooricara romirire
afiurije quetire jaa wedeww.
14 Jicd céija mena macd Lidia ca
wame cutigo, Tiatira maca maco,
juti piiri ca wapa pacarije juari
moiliri ca niirijere ca noni wapa
taago, Umureco Pacure ca ii nucét
buorucugo niiupo. Afiurije quetire
cét ca wedero ¢0 ca tuorucuro,
Wiog# pea, Pablo ci ca iirijere co
two nunyjeejato ligw, teere aiuro

¢0 ca tuo feero core tiiwi. 15To biri
¢0 yaa wii macara niipetird mena
uwo coe doti ecori jiro, o biro jaare
iiwo:

—“Didmaciira, Wiogu Jests're
ca teo nunyjeego niimo,” yure
muja ca Tijata, y& yaa wiipsa
canira dooya —jaare 1i, jaa ca
booti pacaro, “Yu yaa wii pee
dooya,” jaare iicoawo.

Pablo, Silas jaare céja
ca tia cliurique

16 Jicati jaa ca juu buerucuri
tabep# jaa ca waaro, jicd wamo,
pade coteri majo ca biipere i
bua majiriquere ca yeri cutigo,
jaare bocawo. To biro ¢o ca i
bua majirije mena, c6 wiora
peera pairo c#ja ca wapa taaro
tiirucuupo. 7Co, Pablore to
biri jaare, o biro 1i acaro bui
neny#jeewo:

—Anija Ymureco Pacu ati
amureco niipetiropare Ca Doti
Niigure pade coteri maja niima.
To biri ametwarique maqué
quetire mujare wedema —iiwo.

18Paw remuri to biro jaare Ti
nunsjee niiwo. Teere two jutima
iigw, Pablo pea amojode ncari,
to biro c6 ca i yeri tutua niigure
o biro Tiwi:

—Jesucristo cé& ca dotiro
mena, “Core witi waaguja” mure
yua 11 —Tiwi.

To biro ci ca Tirije menara,
cOpure ca niigt to biirije co ca
ii yeri tutua niiga pea core witi
weocoawi.

19To biri c6 wpara pea teere
majiri, “Do biro pee tiiri mani

wapa taa nansa waaricaro
mani,” Tima iird, Pablo, Silas
jaare fieeri, maca decomacare ca
niiri yepa bojocare c#ija ca jaina
bejeri tabe upara putopu céijare
jeecoawa. 20Ca jaifia bejera puto
céijare jee eari, o biro iwa:

—Anija judios nii pacara, mani
yaa maca macarare wede meco,
2lc@ja Nick jémua cja ca tii juo
doorique peere bue, tiima, mani
romanos niiri teere booti, tee ca
iirore biro tii nun#jeeti mani ca
biirijerena —iwa.

22To corora bojoca pea Pablo,
Silas jaari menare ajiacoawa.
c#ijare juti tuu wee dotiri, wéajori
mena céijare bape dotiwa.
23Buaro ciijare bape yapanori
jiro, tia cliurica wiipu c#jare tia
ctiuri, tii wiire ca cotegare aiuro
céijare, ciire 1a cote dotiwa. 24To
biro c#ire c#ija ca Tiro maca, tii
wiire ca cotegd pea jupea maca
jawipu c#ijare jee jaa waari, céija
duporire yucs pii, pta pii watoa
cliu dupori, cdijare jia tuu ctiuupi.

25Tii Namire lami decomaca
ca niiro, Pablo, Silas jaa,
Bmureco Pacure jai juu bue,
baja, cdija ca tii niiro, apera c#ja
ca tia cliuricara caa teere tao
niiupa. 26To biro céja ii niiro,
ca niiro tajarora buaro yepa
nanaupa, tii wiire céja ca wee
fieerica yepa menapura cagueri
nuciéips. To biro ca biirije
menara, joperi niipetirijepara
paa peticoa, fiuca c#ja ca jia
cliuricara caare niipetirdpurena
come daari popi fiaa peticoa,

Yucs piiri pwa pii watoa céija dapori cliu dapori
c#ijare jia ctiuups. Hch 16.24

biiupa. 27Tii wiire ca cotegu

pea waca eagw, tii wii joperi
niipetirijepura paarica joperi ca
niiro Iari, “C#ja ca tia cliuricara
duti witi peticoajacupa,” 1i
tugoenari, cé& niipiire téa wee
amiri c& majuropeera jade puaca
yai waagwa doogw tiimiupi. 28To
biro c# ca tiiro Pablo pea o biro
céire i acaro buiupi:

—Mu majuropeera fiafiaro
tiieto. Anora jaa niipetica
—Tiupi.

29To corora tia cliurica wiire
ca cotegt pea jia boericaga jai,
timaa jaa waa, uwigu nanaguara
Pablo, Silas jaa puto flaanuu

waaupi. 30Jiro, c#ijare jao witi
waa:

—:Nee yu tiiguti,
ametuaraga? —c#jare 1i
jaifaupi.

31To biro céijare cé ca i
jaifaro:

—Wiogu Jestisre didmac# tao
nunygjeeya. To biro tiigw, mu,
mu yaa wii macara caa, muaja
ametuwarucu —c#ére Ii yaaupa.

32Jiro cére, c& yaa wii macara
niipetirare Ymureco Pacu yee
quetire cijare wedeupa. 33Tii
flamira tia cliurica wiire ca
cotegt pea Pablo jaare juo waa,
céija camire coeupi. Jiro c#,

El Nuevo Testamento en waimaja de Colombia, 1ra ed. ©2010, Wycliffe Bible Translators



LOS HECHOS 16, 17

cé yaa wii macara, uwo coe
ecoupa. 3*Uwo coe doti yapanori
jiro tia cliurica wiire ca cotegu
pea cé& yaa wiipu c#jare juo
waari, céijare baarique eca, c@
yaa wii macara niipetird mena
buaro #jea niiupi, Ymureco
Pacure c@ ca two nungjeerije
juori.

35 Ape rumu boeri tabe, wiora
pea, jicara uwamara coteri
majare, tia ctiurica wiire ca
cotegure, “ ‘Pablo, Silas jaare
wienefia,’” céire irdja,” c#ijare 1i
cojoupa. 36To biri tia ciiurica
wiire ca coteg# o biro Tiupi
Pablore: “C#jare wienecafa
yure 1i cojojapa upara; to
biri uwiricaro maniro witi,
waacoardja,” cétre Tiupi.

37To biro ci ca Tiro twog,
Pablo pea o biro Tiupi
uwamarare:

—¢Do biro? Jaa romanos jaa
ca nii pacaro, pat bojoca c#ja
ca 1a cojoro jaare bape dotiri,
jaare tia cfiu dotijawa, fanarije
jaa ca tiiriquere jaare jaifia
beje juoti pacara. To biro tii
pacara, mec#ra: ¢(Bojoca céja ca
fatiropwt jaare céja wienerugati?
Jaa waaticu. Cé#ja majuropeera
doori, jaare céija jee wienera
doojato —c#jare Tiupi.

38Uwamara pea atere
wiordpure céijare wedeupa. Céja
pea Pablo, Silas jaa romanos
céija ca niirijere majira, tao
gwcuacoaupa. 3°To biri, bojoca
cija ca ameri tii niirijere ca
jdifia bejera pea waa, “Nafiaro
mujare jaa tiijapa; teere jaare

ajiaticana,” c#jare i, cijare
wiene, “Ati macare waacoargja,”
céijare Tiupa. 4°Pablo, Silas jaa
pea, tia cliurica wii ca niiricara
witi waard, Lidia yaa wii pee
waacoawa. Jests're ca tio
nunxjeerare ia, c#ija ca tugoena
djea niiro c#jare tii yapano, to
ca niiricard waacoawa.

Tesalénicap# céija ca biirique

17 1Pablo, Silas, Anfipolis,

Apolonia yeparire
ametua waa, Tesalénica macére
eard, judios c#ija ca nea poo juu
bueri wii ca niiri tabere eawa.
2Pablo pea ci ca biirucuricarore
birora nea poo juu buerica
wiipa waa, yerijaarica ramuri
itia ramupurena, céja mena
wede peniwi. 3Umureco Pacu
wederique cdija ca owarique
menap# iicari, “Umureco Pacu
cit ca tiicojo cojoricu bii yai,
fiuca ca bii yaicoaricupura cati
tua, ci ca biipera niiupa,” c@ijare
i wede niiwi. O biro Tiwi:
Ano mujare yu ca wedegu
Jestis'ra niimi, Ymureco Pacu
c#t ca tiicojo cojorick —c#jare 1i
wedewi.

4Jicara judios teere two
nuntjeeri, Pablo, Silas jaa
mena neawa. Nuca pau griegos
Ymureco Pacure ca 1i nucé
buorucuricara, to biri apera
ca nii majuropeera romiri caa
pau romiri teo nungjeewa. >To
biro c#ja ca biiro, judios ca tao
nunwyjeetira pea, céja mena
buaro ajiari, jicara ca bojoca
nafiara fee tiiri méé macare

ca bii amojoderare juo neori,
macare acaro bui amojode,
bojocare i mec#o, céija ca tiiro
tiiwa. Nuca Pablo, Silas jaare
bojocapure c#ijare tiicojorugara,
céijare amara, Jas6n yaa wiire
timaa jaawa. ¢Tii wiire c@ijare
buatima Tira, Jasén're to biri
apera jicara Jesucristore ca two
nun#jeerare fneeri, wiora patops
céijare jee waara:

—Anija, ati umureco
niipetirops waacari bojocare ca
ii mec#o yujurd, anopu caare
eacad dooma. 7To biro ca i
mecéo nunua doorare, “Yu puto
niifia,” c@ijare Tijapi Jasén. Céja
niipetirapara, wioga api niimi
Jestis ca wame cutigs Ticari,
Roma mac# wiogt César cé ca
dotirijere bii ametuene nuca
niima —ii acaro bui, c@ijare wee
nend#a waawa.

8To biro c#ja ca iiro tuora,
bojoca, wiorapw caa, tao
meciicoawa. 9To cOrora Jasén're,
fuca apera caare c#jare
pitiragara wapa tiirica tiiri
cjare jaiwa.

Bereapu ciija ca biirique

10Ca naiorije menara
Jesucristore ca two nunujeera,
Pablo, Silas jaare Berea pee
c#ijare tiicojoca cojowa. Tii
macare ea biira, judios céja
ca nea poo juu bueri wiips
waacawa. 1Berea macara pea
Tesal6énica macara ametienero
afuro ca tugoefarique cuatira
niiwa. To biri Pablo jaa c#jare
céija ca wederijere afiuro two

nunyjee, “Céija ca buerije
didmacdéra to niimiti,” 1ird, to
canaca ramura Ymureco Pacu
wederiquere bue niirucuwa.
12To biri pau judios, ca nii
majuropeera ca niira griega
romiri, pas amua, teo
nunujeewa. 13Nucd Tesalénica
macara judios, Berea macarare
Ymureco Pacu yee quetire
céijare wedegu tiijaga Pablo
c#ija ca Tirijere tuocarapua
toopu waari, too macara
bojocare céjare ii mecé&o
ajienecawa. “To biro céija ca
ii earo, Jesucristore ca two
nunyjeerd pea Silas, Timoteo
jaa tii maca céja ca tuaro
uno, yoari mééra, Pablo peera
dia pairi yaa puto pee ciire
tiicojoca cojowa. 15Pablore

ca bapa cuti waaricara pea,
Atenas macapu cére juo
eacoawa. Jiro “Timoteo,

Silas yoari méé jaiurira c#ja
doojato,” c# ca ii cojoriquere
queti cuti tua eawa.

Pablo Atenas'pu cit ca biirique

16Pablo, Atenas'pu, Silas,
Timoteo jaare yue niigs, tii
macare c#ija ca weericara céja
ca dadacarijere Tari, c@ yeripa
buaro tugoenarique paiwi.
17To biri nea poo juu buerica
wiips, judios, griegos, Ymureco
Pacure ca 1i nucé buord mena
buaro wede penirucuwi. Nuci
to canaca ramura wiijeri watoa
maca yepare ca neara mena,
buaro wede penirucuwi. 8Nuca
jicara filésofos epictireos, to biri

estoicos, Pablo mena wede peni
jeo waawa. Jicara o biro fiwa:

—¢Ani ca wederique peti
majitigua fiee unore lirugu cé
fibuti? —cidre Tiwa.

Apera fiuca:

—Jéguéa apero macarapure
wede boja yujuri yéé maju
niibumi —c#re Tiwa.

Atere to biro iwa, Pablo, afiurije
queti Jesis yee maquére, ci ca
cati tuarique maqueére, céjare cé
ca wedero maca. 19To biri c#ija
ca nearo Areépagopt céire ami
waari, o biro ii jailawa Pablore:

—¢Ano jaare mu ca wederijea,
fiee wama wame buerique
to niiti? ¢Jaa teere jaa

majitibogajati?@ 20 ;Jaa ca tuo
faatirijere m# wede, jaa caa,
jda majiruga, do biro Tirugaro to
1iti? —iiwa.
21 Atenas macara niipetirapura,
fiuca aperori macara tii
macare ca niira caa, apeyepura
tiiricaro maniro, wama queti
ca biirijerena two, teerena
ameri wede peni, tiica duwi
yujurucuupa. 22Pablo pea, dotiri
maja Are6pago watoapt wamu
nuca, o biro céjare Tiwi:
—Atenas macara, y« ca
iajata, muja pas wamerire ca
ii nucé buora peti myja niica.
23Muja ca 1i nucé buori taberire
Ta waarucugs, jica tutu wee

Ymureco Pact ca majifia manigure Ti nucé buorica tabe. Hch 17.22

@17.19 Jaa caa teere jaa majiraga.

n#corica tutupuare: UMUBRECO
PACHE CA MAJINA MANIGYRE
1 Nuc& BUORICA TABE, ii owa
tuurique ca niiri tuture ya bua
eajaws. To biri majiti pacara
muja ca tii nacé buogu yee
maquérena mujare yu wedegu
doo.

24”Ymureco Pacwu ati yepare,
to biri ati yepare ca niirije
niipetiro ca tiiricara niimi,
ati yepa, ati amureco, Ypu.
Bojoca c#ja ca tiirica wiijerirena
niitimi, 25Auca jic& uno peera
jica wame uno peerena cére
cié ca tii bojarije uno caare
ama bua flaatimi. Céira niimi,
niipetiraparena catirique, yeri
janarique, fuca apeye niipetirije
manire ca tiicojogs.

26”Nuci jic& bojocu menara,
bojoca poogaari niipetirdparena
tiiupi, ati yepa niipetiropure
céija niijato Tigu. Nucd céja
ca nii mua nucapa yutearire
cliu, c#ija yaa yepari ca nii
eyopa taberire ciiu, tiiupi.
27 Atere to biro tiiupi Ymureco
Pacw, niipetira céire ama, ape
tabera ciire padefia jafiuripu
buacabocuma fima fige. Afiuro
petira Ymureco Pacua, mani
niipetirdparena mani patoacara
niicami. 28C& juorira cati, cé
juorira act, c& juorira nii, mani
bii. Jicara griego muja mena
macara c#ija ca tagoenarijere
ca owara, o biro ii owaupa:
“Ymureco Pacu paramera mani
nii,” Tiupa. 22To biri, Ymureco

Pacu paramera nii pacara,
“Umureco Pacua, oro, plata, @ita
mena, bojoca c#ija ca tugoefari
wamere biro cdija ca tiiricu
niicumi,” ca 1i tagoenatipara
mani nii. 30 Tiramupura
Pmureco Pacy, bojoca ciija ca
majitirije juori, to birora céjare
facaupi. Mec# peera, niipetirare
niipetiro macarapure yeri
tagoefia wajoari, cé peere two
nungjee dotimi. 31 Mee jica ramu
ati yepa macara niipetirare
ca niirore biro, jicé cé ca beje
amirice menaps, cé ca ia bejepa
ramu caare cliu yerijaaupi. To
biro ci ca tiipere niipetirapure
ifloupi, ca bii yaicoaricupurena
c#t ca cati tuaro cére tiiga
—c#jare i wedewi.

32Ca bii yairicara c#ja ca cati
tuarije maquére c& ca wedero
tworara, jicara céire buiwa.
Apera pea, “Jiro ate maquére
mu ca wedero taworique niirucu
fluca,” ciéire Tiwa.

33To corora toopu ca niirica
witi waacoawi Pablo. 34Jicara cé
mena waa, cét ca wederijere tao
nunyjeewa. Cija menare niiwa:
Dionisio, Aredpago ca nearucura
mena mac#, fiuca jico nomio
Démaris ca wame cutigo, to biri
apera niiwa.

Pablo Corintopw ci ca biirique
1 8 1 Ate jiro, Pablo, Atenas
ca niirica, Corinto maca

pee waacoawi. 2Tii macapure
jicé judio Aquila, ca wame

b 17.28 Poetas.

cutigy, Ponto yepa mac#, cé
numo Priscila menare bua

eawi. Italiaps ca niirica, wiogua
Claudio, judios niipetirare,
“Roma ca niira c#ja waacoajato,”
c#t ca Tirique ca niiro maca, ca
dooricara Pablo jugueroacara

ca earicard niiupa. Pablo céjare
faga waawi.

3C# cda, céijare birora waa
yujura céija ca wiijeri buari
quejeri tiiriquere ca paderique
cutigw niiri, céja mena tuawi,
céija mena jicari paderugs.
4Yerijaarica ramuri ca niiro
corora, nea poo juu buerica
wiips waari, judios're, fiuca
griegos cdare, tugoefla wajoa
cija ca teo nunwjeero tiiraga
céijare wederucuwi Pablo.

5Silas, Timoteo, Macedonia ca
niiricara c#ija ca earo, Jests yee
queti wadore to macarare wede,
fiuca judios're:

—Jestis'ra YUmureco Pacu cé
ca tiicojorica niimi —c#jare 1i
wede majio niiwi Pablo. 6Céja
pea c# ca lirijere 1i camota, cére
acaro bui tuti, cdija ca iiro Pablo
pea “Muja yee jeori nanaro muja
biirucu,” c@jare 1igs, cé jutire
paa bate, o biro cdijare Tiwi:

—DMuja yee wapa muja
majuropeera fiafiaro muja ca bii
yaipe niirucu. Yu yee wapa méé,
to biro muja biirucu. Mec& ména
judios ca niitira peere afurije
quetire yu wedega waarucu
—c#jare Tiwi Pablo.

7To biro i, tii wii ca niiricu
witi waa, Ticio Justo ca wame
cutigye, Ymureco Pacure ca 1i

nucét buogu, nea poo juu buerica
wii pato ca wii catiga yaa wii
pee waacoawi. 8Nea poo juu
buerica wii wiogs Crispo pea, cé
yaa wii macara niipetira menara
Wiogu Jests yee quetire tao
nunujeewi. Nuci pau Corinto
macara Pablo cé ca wederijere
ca tuoricara, teo nunyjee,

uwo coe ecowa. 2Jica fiami,
quéiaricarore biropu bii oto
weti waagu ci ca aro, Pablore o
biro c#ire Tiupi Bmureco Pacu:

—Uwiticana. Yerijaatigura,
afiurije quetire to birora
wedeca nuntta waaguja. 1°Yua
mu menara y# niica. Jicé uno
peera fafnaro tiirugara mure
flaatuatirucuma. Pau yure ca
teo nunyjeerare yu cuo, ati
macare —c#re Tiupi.

11To biri Pablo jica cétma
decomaca Corinto macarare
Pmureco Pacu yee quetire wede,
tiica niiwi. 12Acaya maca wiogs,
Galién c# ca niiri rumurire,
judios nea poo, Pablore fiee,
wiord putopw céire ami waari, o
biro ciire 1i wedejaawa:

13_—Ania, doti cliurique ca
tii dotitiri wamepu, “Bmureco
Pacure ca nuc#t buopara myja
nii,” bojocare Tiri, tee peere céija
ca tao nunyjeero tii yujumi
—1iiwa.

14Mee, Pablo wedegu doogu
cd ca tiirora, o biro Tiwi Galion,
judios're:

—DMsuja judios, fiafiaro cé ca
tiiriquere, cé ca jiarique snore,
muja ca wedejaajata, mujare yu
taobojacupa. 5Wederiquerena,

bojoca wamerena, mujare ca
dotirije maquérena, muja ca
ficarije ca niiro maca, myja
majurope ameri quenona; yaa
tee #norena ca jaifia bejegu yu
niiragati —c#jare Ticawi.

16 To biro 1i, bojoca c#ja ca tii
bui cutiriquere ca jaifia bejera
céija ca nea poori wiipt ca
niirare Galién c#ijare wieneca
cojowi. 17To corora, nea poo juu
buerica wii wiogu Séstenes're
céire feeri, jaifia bejeri maja céja
ca ia cojorora céire quéewa. To
biro c#ja ca tiirije Galién peera
fieacape ciire biiticawd.

Pablo Antioquiapu cié
ca tua waarique

18Ména, Pablo, Corintora
yoaro niicawi. Jiro Jesucristore
ca tao nunygjeerare waarique
wui, Priscila, Aquila jaa mena
climuapu ea jaa waacoawi
Siria yepa pee waaga. Ména,
Cencreapu niigh, waarugu
jaguero, “O biro yu tiirucu,”
c#t ca Tiriquere c# ca liricarore
biro tiigw, c& dupugare poa
pedecawi. 1°Efeso eard, Pablo
pea Aquila, Priscila jaare
camotati, nea poo juu buerica
wiiptt waa, judios too ca nea
poora mena wede peniwi.
20C#ja pea, “Yoa januro jaa
mena niifia,” cére iimiwa.
Cit pea bootiwi. 21Biigupua,
citjare waarique wuigs, o biro
c@jare Tiwi: “Ymureco Pacu
cét ca boojata, jiro mujare yu
fags doorucu fiuca,” c#jare
fiwi. To biro 1i, Efeso ca niiricu

LOS HECHOS 18

waacoawi. 22Cesarea yepare tia
eagy, Jerusalén pee Jesucristore
ca tao nunyjeerare céjare

faga waa, jiro Antioquia pee
waacoawi.

Itiati Pablo c#& ca waarique

23Toore jicad cuu niiri jiro,
Galacia, Frigia yepari macara
Jesucristore ca two nunujeera
c#ija ca niiri macari cororena
ciija ca tugoefa tutuaro cijare
tii, Ta yujugs waags waacoawi
fiuca.

Apolos Efesore afiurije
queti c# ca wederique

24Tii rumurire Efesore eaupi
judio bojocu Apolos ca wame
cutigy, Alejandria macé. Afuro
two yeri jafiaricaro ca wedegt,
Ymureco Pacu wederiquere
afiuro ca majigw, niiupi. 25Céa
Ymaureco Pacu yeere c#ja ca
bue majiorict niiupi. To biri
#jea niirique mena ca niirore
biro, Jesucristo yee afiurije
quetire wedeupi, Juan cé ca
uwo coerique queti wadore ca
majigh nii pacags. 26Nea poo
juu buerica wiipsre, uwiricaro
maniro afurije quetire wedeupi
Apolos. To biro ci ca iiro tuora,
Aquila, Priscila jaa pea apero
pee ciéire ami waari, buaro
jafiuri Umureco Pacu yee quetire
ca niirore biro céire wede
majio nemoupa. 27 Jiro Apolos,
Acaya c#ja ca 1iri yepa pee c@
ca waarugaro, Jesucristore
ca tuo nunyjeera pea, cé ca
tagoena #jea niiro cére tii,

fiuca Acaya macara Jests're ca
teo nunyjeerare, “Afiuro cére
fieefia,” 1i owa cojoupa. Acaya
macapu eagya, Ymureco Pacu
cét ca afurije juori Jests're
ca two nun#jeericarare baaro
céijare tii nemoupi. 28 Niipetird
céija ca tuo cojoro, judios “Yee
iimi,” c&ja ca 1i majitiri wameri
mena, Ymureco Pact wederique
menapt Tiri, “Jestis'ra niimi,
Ymureco Pacu c# ca tiicojo
cojoricw,” céijare 1i wede majio
niiupi Apolos.

Pablo Efesopu ci ca biirique
19 1 Apolos Corinto maca

pee cii ca nii ditoye,

Pablo pea, ca #ta yucu cutiri
yepa maca macarire waa yuju
petica, téo taa waa, Efeso
macare eawi. Tii macare pau
Jesucristore ca tao nunujeerare
bua ea, 20 biro c#jare ii jaifiawi:

—¢Jesucristore teo nunyjeera,
Anuri Yerire muja fieeri? —Iiwi.

Céja pea:

—Jaa neetiwy; jaa jicati uno
peera Afuri Yeri yee maquére
céija ca wedero jaa two faati
—cdére 1i yaawa.

3To biro c#ja ca Tiro, Pablo pea
o biro c#jare 1i jainawi:

—To docare ¢fiee #no uwo
coeriquere muja tii dotiri?
—Iiiwi. To biro c# ca Tiro céija
pea:

—Juan c# ca uwo coerique
anore jaa tii dotiwa —cére i
yaawa.

4To biro c#ija ca Tiro, o biro
c#tjare Tiwi Pablo:

—Juan, nanarije c#ja ca
tii niirijere ca tagoefia yeri
wajoarare uwo coeupi. To biro
tii pacags, ci jiro ca doopw,
“Jeslis peere two nuntjeeya,”
céjare Tiupi —c#jare Tiwi.

5To biro c# ca iiro tuora,
Wiogu Jestis wame mena uwo
coe ecowa. ¢Pablo cé& amori
mena c#éjare c# ca fiia peoro,
Anuri Yeri c@ijare flaajaa naca
eawi. To biro c# ca biiro, céija
pea wederique ca taoya manirije
wede, ca biipere wede jugue,
tiiwa. 7 Céja niipetird niira,
pua amo peti, depore praga
penituaro #mua niiwa.

8Pablo pea itiara muipiia peti
nea poo juu buerica wiips waari,
uwiricaro maniro afurije quetire
wede, fiucd YUmureco Pacu cé ca
doti niiri tabe maquére wede,
firucuwi bojocare, tugoefia wajoa
t'o nunyjee, cdija ca biiro tiirugt.
9Jicara teere junard, ametuene
n#ca, two nunyjeerugati, biicari
bojoca c#ija ca teo cojoro Wama
Maa maqueére tao nunygjeeriquere
fafiaro i tutiwa. To biri Pablo
céjare camotati, Jesucristore
ca teo nungjeerare buerica wii
Tirano ca wame cutiga yaa
wiipu c#ijare jee waari, to cdnaca
ramura céijare bue majioca
niirucuwi. 1°Pua céima peti to
biro tii niiwi. To biri niipetira
Asia yepa macara, judios, judios
ca niitira, Wiogu yee quetire teo
peticawa. "Hmureco Pacu pea
Pablo menapw, do biro ca tiiya
manirijeps ca ia iaafa manirije
tii bau nii niiwi. 12Tuu coerica

quejeri,® juti c& upure ca céorique
menapura, ca diarique cuatirare
teere jee waari, céija ca padefia
dotiro céija diarique ametwa, fiuca
watia c#ijapure ca niird caa witi,
biicawa.

13 Jicara judios, wiije watoa
waarica maaript bojocapure
ca niira watiare ca coa wiene
amojodera caa, bojocapure ca
niira watiare coa wienerugara,
Wiogt Jestis wame mena Ticari,
o biro Timiupa: “ ‘Pablo ci ca
wedegu Jess cit ca dotiro
mena witi waaguja,” mure yu
ii,” firucuupa. “Atere to biro
tiirucuupa, jicd amo peti, ape
amore pwaga penituaro ca niira,
judio bojocu paia upu Esceva
puna.

15To biro c#ija ca 1i waarucuro,
jica rumu o biro c#jare 1i yuuupi
watl yeri pea:

—Yua Jesis're y& maji, Pablo
caare yu maji, msja pea, ¢iirua
H#NO muja niiti? —c#jare iiupi.

16To biro Tigura, ca wati jaa
ecori pea c#jare quéega waa
yerijaaupi, buaro c# ca tutuarije
mena, c#ja niipetirare quée
yaioca, tii wii ca niiricara juti
manird, ca cami paca waaricara
ctja ca duti waari nucfipu céijare
tiicaupi. 17 Efeso macara niipetird
judios, judios ca niitira tee quetire
taora, buaro uwiupa. O biro ca
biirije juori, Wiogua Jests wame
buaro jafuri Ti nacé buorique
nii nanua waaupa. 8Nuci pau

LOS HECHOS 19

Jestis're ca teo nunyjeericara,
jegueropure nanarije c#ja ca tii
niirucuriquere pau bojoca céija

ca tao cojoro, wede ametuenera
eawa. 19Nuca pau majiri maja
bajeriquere ca tiirucuricara caa,
céija ca bue bajeri yaiarica piiurire
jee neori, patt bojoca céija ca ia
cojoropt teere joe batewa. Tii
pliurori ca wapa cutirijere c#ija ca
cOonajata peera yua, wapatirica
tiiri plata tiiri cincuenta mild niiri
tiiri coro peti ca wapa cutirije ca
niiriquere majiwa.

200 biro bii, Wiogu Jests yee
queti 0o pee jafiuri bii jeja nuca
nenk#a waa, cé ca tutuarijere
bii ifio, bii nunua waaw.

21 Ate niipetirije ca biiricaro
jiro, Pablo, “Macedonia, Acaya
yepari macarare ia ametua waa,
Jerusalén'pu ca waapu y# niicu,’
fiwi. Nuca, “Jerusalén waari jiro
Roma caare ca waapsu y# nii,”
iwi. 22To biri cé pea jica cuu
cOro Asiaps tua naca nunta
waagt unora, céire pade nemori
maja puara, Timoteo, Erasto
jaare, Macedoniapw céijare
tiicojo cojowi.

’

Efeso macara c#ja ca
wede mecérique

23Tij rumurire Efesopure Wama
Maa maqueére tao nunygjeerique
juori, peetora biiricaro maniro
afiutiri wameps cdija ca acaro bui
wede mecdiro tiiupa, 24to macé
jic& Demetrio ca wame cutigs,

€19.12 Pafuelos.
coro ca wapa ctirijere joe batera tiiwa.

419,19 Dracmas. Cincuenta mil ramuri pade wapa taaricaro

Céja ca bue bajeri yaiarica piiurire joe batecaupa. Hch 19.19

plata mena paderi maju yee juori.
Ani Demetrio pea plata mena
Artemisare® 1i nucé buora ciija
ca neari wiire biiri wiijeriaca c#&
ca tiirije mena, c# mena paderi
majare pairo céija ca wapa taaro
tiirucuupi. 25To biri cé mena
ca paderare, fiuca apera ciijare
birora ca paderique cutirare juo
neori, o biro Tiupi:

—Yu mena macara, ate mani
ca paderije mena afiuro mani
ca wapa taarijere muja maji.
26Two, Ta, myja ca tiirora ani
Pablo, “Jiiguéa, bojoca ciija ca
weericara, tii nucé buoricara
méé niima,” 7i wede majiori, pau
bojocare ano Efeso wado méére,
Asia yepa niipetiro macarapure
céija ca tagoena wajoaro tii
yujumi. 27 To biri mec#ira mani
paderique wado méé manire
yairuga, do biro ca tiiya manigo
jlguéo Artemisare 1i nucé
buorica wii caa, fiuca jéguéo, Asia
yepa niipetiropt macara, to biri
ati yepa niipetirop# ca niira c#ja
ca 1i nuacé buogo menapura, core
ciija ca 1i nucét buorije menapura
yai nucacoaruaga —c#jare Tiupi.

28 Atere o biro c# ca Tiro tuora,
buaro ajia, o biro 1i acaro buiwa:
—Ffeso macira yoo Artemisa
do biro ca tiiya manigo niimo

—ITiwa.

29To corora tii maca macara
niipetirdpura, “;Nee tiira céija
1iti?” 1i mec#&caupa. To biri
Macedonia macara Pablore
ca bapa cuti waaricara, Gayo,

LOS HECHOS 19

Aristarco jaare fieeri, bojoca
c#tja ca neari tabepu céijare wee
waawa. 3°To biro c#ja ca tiiro,
Pablo pea bojocare wederugu
toopu jaa waaragamiwi;
Jesucristore ca teo nunujeera
pee bootiwa. 31Nuci Asia
yepa macara wiora Pablo
mena macara menapura, “Cé
dooticajato,” céire 1i wede doti
cojoupa. 32Too ca nearicara pea,
mec#cawa. C#ja ca niiro corora
bojorica wameri wado acaro bui
biicari, to ca nearicara niipetira
januripura, “Teere 1ird mani
neajacupa,”’ 1i majiticawa. 33To
biri judios pea bojoca watoa
ca niigu Alejandrore decomaca
pee ciire tumicoa wiene
nucowa. Cé pea to biro céija ca
tii nucogu bojoca céija ca tuo
cojoro judios're wede bojarugt,
ctt amori mena tii coofari,
“Wedeticana,” c@ijare Tiwi. 3¢Céja
pea cit caa judios bojocura cié
ca niirijere majiri, niipetirdpura
jicari coro pua horas coro peti:

—iEfeso macara yoo Artemisa
do biro ca tiiya manigo niimo!
—1i acaro bui niiwa.

35To corora tii maca macara
wiora c#ja ca iirijere owa coteri
maju pea c#ija ca acaro bui
yerijaaro tiiri, o biro c#&jare Tiwi:

—FEfeso macir3, ati yepa
macara niipetirapura, Efeso
macara yoo jéiguéo do biro ca
tilya manigo Artemisa yaa wii
nea poo juu buerica wiire, fiuca
core biigo ca baugo amureco

€ 19.24 Griego wederique mena Artemisa; romano wederique mena peera Diana.

tutipua ca duwi dooricore ca
ia nunujeerd mani ca niirijere
majima. 3*Mee atera jicé #no
peera, “Yee iima,” i majitima.
To biri to corora yerijaa waaraja.
Afiuro tugoeiiati pacard, to biro
tiiticana. 3’ Muja, anija, mani
jiguéo Artemisare nanarije

core Ti wede pai, core Ti nucé
buorica wii maqué caare ca tiiya
manirijera tii, ca tiitirarena
muja jee doojapa. 38Demetrio,
cét mena ca pader3, jicara mena
céija ca ajiarije to ca niijata,

mee teerena 1ira, jdifia bejeri
maja, gpara macari juo niiri
maja, niima. Céja putopa waari,
muja ca ameri wedejaarijere
quenordja. 3 Ape wame muja

ca Tirugarije to ca niijata,

wiora ci#ija ca nea poori tabepu
wede quenoia. 4°Ano meci ca
dotirijere junari ca bii ametuene
nucara niima, manire c#ja ca 1i
wedejaaro uwioro tiird mani tii.
Manire c#ija ca jainajata, “Tee
jeori to biro jaa tiijjaw#,” mani

ca lipe mani majuropeeca —iiwi.

41To biro c#ijare 1i yapano, to
ca nea pooricarare: “Waargja,”
céjare Ticawi.

Macedoniare, Greciare Pablo
cit ca waa yujurique
2 O 1Céija ca wede mec#
yerijda waaro, Pablo

pea Jests're ca teo nenujeerare
j&o cojo doti, jica wameri céijare
wede majio, c@ijare paabario

tyja yapano, waarique wuli,
Macedonia pee waacoawi.

2Tii yepa maca yepari macara
Jesucristore ca tao nunujeerare
buaro céijare wede majio waa
yuju yapanori jiro, Greciaps
eawi, 3itiara muipiia c# ca
niiricaropure. Mee, Siria pee
waagt doogu climuapt ea jaa
waarugt bii niigura, judios
fafaro cére c#ja ca tiirugarijere
majiri, “Macedonia peera ca
tuacoapu y# niicu,” Tiwi. 4Cé

ca waaro, Berea mac#é Sopater
mac# Pirro, Tesalénica macara
Segundo, Aristarco, Derbe
mac# Gayo, api Timoteo, apera
Asia macara, Tiquico, Tréfimo,
céire bapa cuti waawa. 5Anija,
Jesucristore ca teo nunujeera
pea jaa juguero waa, Troas'pu
jaare yueupa. ¢Jaa pea pan'ref
ca wauarije ca ayiaya manirije
baarica boje ram# jiro, Filipos
ca niiricard cimua mena waara,
jica amo coro niiri ramuri jiro
Troas'pu cijare ému ea, toopure
jica semana jaa niiwu.

Troas macarare Pablo
cit ca iagua earique

7 Ape semana ca nii jaori
ramure pan bato baarugara jaa
neawd. Pablo pea ape rumura
ca waaps niiri, Jesucristore ca
teo nunyjeerare wedegw, flami
decomaca eyocawi. 8Ca emuari
wiipure ca niiri jawi, pau jia
boericagaari ca niiri jawipure
jaa neaws. *Toopure jicé

f20.6-7 Wuabe poti ca ayiaya maniri too, bojero #no niiupa.

wams, Eutico ca wame cutigs,
tii jawire to boe joenejato Tira
céija ca tiirica jopereé duwiwi.
Pablo yoaro c# ca wedero maca,
cét ca wedero tworucufiami,
wigoa céire ca earo canica

nuu waarucuwi. To biima Tigs,
itia cajawo” jotoapura céni
ametuaca flaaduwi waawi yua.
Ca dia waaricupure céire ami
wamuowa. 19To biro cé ca biiro,
Pablo pea duwi waa, ci jotoa
ea pea waa, céire paabario, o
biro Tiwi Jesucristore ca tao
nunwjeerare:

—Ta ucuaticafia. Caticami
—c#jare Tiwi.

11 Jiro fiuca Pablo mua waa,
pan're pee bato, jaare juo baa
yapano, wedeca nanta waawi
fiuca. Ca boerije mena wede
yapano, waacoawi. 12Wamu, ca
Naapaa jiaricu peera, ca catigure
ami waawa. To biro c# ca biirije
pea, niipetirapurena c#ja ca #jea
niiro tiiws.

Pablo Miletopu ciét ca waarique

13 Jaa pea, Pablore jaa
ca jaaparopure cé juguero
climua mena Asén macapt jaa
waacoaw#. Mee, “To biro yu
biirucu,” c# ca Tirique ca niiro
maca, tii tabeacare maapu
waaragawi. 1*Asén'pe ameri bua
ea, céire jaa, Mitilene maca pee
jaa waacoaws. 15Too ca niiricara
waara, ape ramure Quio
apotifiaro jaa eaws. Nuci ape
ramure, Samos pee tia waa, jica

LOS HECHOS 20

rumu jirope Mileto macare jaa
ea waaw# yua. 16Pablo, Efesore
didmacéira ametuacoarugawi,
Asia yepare yoaro bii nunua
waarugatiga. Ape tabera yu

ca bii bayijata, “Jerusalén'pure
Pentecostés boje rumure yu

eacoabocu” lima Tig#, pato waca
januwi.

Efeso macara Cristo yaarare ca
juo niirare Pablo c# ca wederique

17Pablo pea Miletopura niigt,
Jests're ca two nunujeerdre ca
juo niird Efeso macérére jao doti
cojowi. 18C#ja ca earo ia, o biro
céjare Tiwi:

—DMuja maji, myja mena yu
ca niiri ramuri coro Asia yepare
y# ca ea jaori ramupura yu ca
biirique cuti niiriquere. 19“Ca
nii majuropeegs y# nii” iiricaro
maniro, yacé menara muja
watoare Wiogu yeere yu pade
niiws, pau tiiri judios fiafiaro
yure c#ija ca tiiraga cote pacaro.
20 Afluro muja ca niipe maqué
peera jica wame #no peerena
mujare wedetica, yu biitiwa.
Noo muja ca nea poori taberips,
muyja yaa wiijerips, mujare
ya wederucuws. 2! Judios're,
judios ca niitira caare, “Tagoefia
yeri wajoa, Ymureco Pacu
mena pee nii, mani Wiogs
Jesucristore teo nunyjee, tiiya,”
y liwsa. 22Mecéira Anuri Yeri
yure cé ca dotiro maca, toopu
yure ca biipere majiti pacagu
Jerusalén'pu yu waa. 23Ys ca

820.9a Ventana. " 20.9b Itia piso.

waari macari corora, Afiuri Yeri,
“Tia cliu ecocoa, nafaro tii eco,
biirique mure yue,” yure cé ca
firije wadore yu maji. 2¢To biro
cé ca lica pacaro jica wame
#No peerena two nunyjee, ya ca
cati niirije caare, “ ‘Ya, yu ca
cati niirije nii,’ 7i mai,” y Titi,
y# ca tii niirijere afiuro #jea
niirique mena tii yapano nuca,
fiuca Wiogu Jests afiurije queti
Ymaureco Pacue manire cé ca
mairije quetire yure cé ca wede
dotiricarore biro tii, yu ca tii
yapano earugarijera ca niicaro
maca.

25”Tuoya. Mec# docare
Ymureco Pacu ci ca dotiri
tabe maqué quetire yu ca wede
yujurica taberi macara jicé
muja mena mac#é #no peera
yuare 1a nemotirucuma. 26To
biri mec#ira “Yu yee wapa méé
flafiaro biirucuma,” y# 1i. 27 Mee,
jica wame uno peera wede
duaricaro maniro Ymureco
Pacu cé ca tiiragarijere yu
wede peoticaws. 28To biri muja
majurope caa, bojoca catiri nii,
Afuri Yeri, Umureco Pacu yaara
Jesucristore ca tao nunujeerare
c#t majuropeera cé ca bii yai
boja ametuenericarare ca ia
nunyjeepara mujare cé ca
cliuricarore birora afiuro c#jare
ia nunyjee, tiicoa niina. 2°Yee
méé yu 1i. Yu ca waaro jiro, ca
bojoca fiafiard’ muja watoare
earucuma, Jesucristore ca
teo nunyjeerare ca 1a nucé

buotipara. 3°Nuci jicira muja
mena macara Jesucristore ca
teo nun#jeerara, jaa peere cija
two nunyjeejato 1ird, ca ii dito
buera nii bau nii earucuma.
31To biri bojoca catiri niifa.
Tugoefiana, itia céima peti yacd
cape cuticari, yerijaari méé
flamiri, amurecori myja ca niiro
coOrorena, mujare yu ca wede
majio niiriquere.

32”Yw yaard, mecéira, Ymureco
Pacure cé ca mairije maqué
afurije quetire, ca tagoena
bayira muja ca niiro tii, fiuca
niipetira ca nafiarije manira cé
ca tiiricarare c#ija yee ca niipere
céija ca buaro ca tiirijepure
mujare ca ia cote niiro yw tii.
330ro, juti, wapa tiirica tiirire,
jicé uno yee peerena ia ugo,
yu tiitiwsa. 3#Muja majuropeera
muja maji, ya yee yu ca
boorijere, fiuca y# mena macara
céija ca boorijere, buarugu yu
majuropeera ati amori mena
yu padew. 35To biro y# ca tii
niirije mena, ca boo pacarare tii
nemorxgua, tutuaro ca padepe
nii myjare yu 1i wede majiows,
Wiogu Jests: “Ca tiicojogt
pee, ca ieege ametuenero
gjea niimi” c@& ca Tiriquere
tugoeflacari —c#jare iiwi Pablo.

36 Ate ci#tjare 1i yapano, Pablo
céija niipetira mena, cé ajuro
jupearips ea nuu waa, juu
buewi. 37 C#ja niipetirapara
Pablore paabario, yerijaari méé
do biro tiiya maniro otiwa.

120.29 Lobos feroces.

38“Yure muja Ia nemotirucu,”
céijare c# ca Iirique ca niiro
maca, buaro tugoenarique
paiwa. Jiro petapu ciéire bapa
cuti bua waa, climuapu ciire
waarique wui tuja cojo, tiicawa.

Jerusalén'pu Pablo
cit ca waarique

21 1Céjare camotatiri jiro
bua jaa, didmacdéira
Cos'pu jda waacoaws. Nuca
ape rum# Rodas'pt waa, to
macarara Patarapu jaa waawt.
2Patara earara, Fenicia pee ca
waari climuare bua ea, tiigara
ea jaa, jaa waacoaww. 3Too
waara, Chipre yucu poogare ca
aco nufia pee 1a ametua waara,
didmacdira Siria yepapu waa,
ctimua pea Tiro macare ca apeye
cliupe ca niiro maca tii maca
pee jaa paa waawu. *Tii macare
Jesucristore ca two nunujeerare
bua ea, cfija mena jica amo peti,

N

K

ape amore pxaga penituaro
niiri rumuri jaa niiwa. Céja pea
Afiuri Yeri céjare c# ca wede
majioro maca, “Jerusalén'pure
waaticana,” iimiwa Pablore.
5To biro c#ja ca ii pacaro, jica
amo peti, ape amore praga
penituaro ca niiri ramuri jiro
jaa waacoaww fiuca. Niipetira
ciéija numoa, c#ja puna mena, tii
maca twjaropu jaare bapa cuti
taja cojowa. Toopt jita dupari
yepapu djuro jupeari mena ea
nuu waari, jaa juu buews. 6Jiro
céijare waarique wui, cimuapu
jaa ea jaacoawu. C#ja pea céja
yaa wiijeripa tuacoawa fiuca.
7Tiro maca mena bua jaa
waa nunua waara, Tolemaida
macapu jaa eawd. Jesucristore
ca tuo nunyjeerare lara waa,
céija mena jica ramu jaa niiws.
8 Ape rumu waarara, Cesarea
macare ea, Felipe afnurije queti
wederi maju, jicé Jests buera ca

-

niiricarare pade nemori maju,
jica amo peti, ape amore puaga
penituaro ca niird mena mac#
yaa wiire jaa caniws. 9Felipe
pea wamara romiri bapari

peti ca manu jémua manira
Ymureco Pacu cié ca Tirijere
wede jugueri maja romiri puna
cuatiwi. 1°Mee, toore pau ramuri
jaa ca nii waaropy, Judea mac#
ca biipere wede jugueri maju
Agabo ca wame cutigy, eawi.
11C# pea jaare iagu eari, Pablo
wéfarica daare ami, c& amorire,
cét duporire jia, tiicari, o biro
iwi:

—Ate 1imi Afuri Yeri: “Ati
daa wéfiarica daa upure
Jerusalén macara judios o biro
ciéire tii jiari, apera bojocapure
tiicojorucuma,” Timi —iiwi
Agabo.

12 Atere twori, jaa, to biri
Cesarea macara:

—Jerusalén'pure waaticana
—jaa fimiww Pablore.

13To biro céire jaa ca iica

pacaro Pablo pea o biro 1i yuuwi:

—¢Nee tiird muja otiti? Yu
ca cati niirijepura buaro yu ca
tagoefarique pairo muja tii.
Yua, Wiogu Jests yee juori, jia
ecorique wado méé, bii yairique
caare Jerusalén'pura ca bii
yaipura niicagsa yu tii —Iiwi.

14Do biro pee tii, cé ca tegoena
wajoaro tii majitima 1ira, o biro
céire jaa liwwa: “Wiogu cit ca
boorore biro mure to biijato,” jaa
Tiws.

15Ate jiro jaa yee apeyere
jeyo jaa yapano, Jerusalén pee

384

jaa waacoaws yua. 16Jicara
Cesarea macara Jesucristore ca
teo nunyjeerd jaare bapa cuti
waari, Mnasén ca wame cutiga
yaa wii jaa ca caniparopu jaare
jao waawa. Céa Chipre macd,
Jesucristore ca teo nunyjee
jeoricara mena mac# niiwi.

Pablo Jerusalén'pu cit ca earique

17 Jerusalén'p# jaa ca earo,
Jesucristore ca teo nunujeera
gjea niirique mena jaare
bocawa. 18 Ape rumu Pablo, jaa
mena Santiagore Tage waawi.
Nuca toopure, Jesucristore ca
teo nun#jeerdre ca juo niira
niipetira niiupa. *Pablo pea
céijare jai yapano, judios ca
niitird watoapure c& mena
Ymaureco Pacu c# ca tiiriquere,
ca bii nunuta waaricarore biro
céijare wede nunta waawi.
20Teere céijare cét ca wedero
twora, Ymureco Pacure Ti
nuc#ét bao baja peo, o biro iiwa
Pablore:

—Jaa yee wedegt, mee
mu Ta, pat miles peti judios
Jesucristore ca teo nun#jeera
niima; bii pacara céja
niipetirapura Moisés cé ca
doti cliuriquere tii nuntjee
yerijaaragati majuropeecama.
21Nuci apeyera, niipetird judios,
judios ca niitira watoapu ca
niirare, “ ‘Moisés cé& ca doti
cliuriquere tii nunyjeeticana.
Muja puna jeyua quejero
yapare wide taa dotieto. Nuca
mani ca tii niirucurije caare
tiiticafia,” c@ijare i buemi,” céija

ca Ti wederijere tuojapa. 22 ;Nee
mani tiirati? Mu ca earijere
queti teo majuropeecarucuma
bojoca. 23To biri jaa ca wede
majiorore biro tiiya. Ano jaa
watoare niima bapari, “O biro
jaa tiirucu,” céija ca iiriquere

ca tiipara. 2¢Céjare jao waari,
cfija mena jicari nafarijere

coe, to biro muja ca tiirijere
wapa tii, tiiya, céja ca poa

jua dotiparore biro iige. To

biro mu ca tiiro iara, mure

céija ca liriquere: “Yeera
ficajapa. C# caa, Moisés ci ca
doti cliuriquere tii nunujeeca
niimi,” firucuma. 25Judios ca
niitird, ca teo nunyjeera peera,
“ ‘Waibucura dif weericarare
céija ca tiicojo nuc#é buoriquere
baati, diire baati, waibucura fiee
taa jiaricara diire baati, fiuca
muja namoa ca niitirdparena tii
epericara cutiti, biiya,” c@ijare ca
iipe niicu,” jaa ca liriquera jaa
owa cojo yerijdawua mee —iiwa
Pablore.

Pablore c#ja ca fieerique

26 Ape rumu Pablo, céijare
jaowa, c#ija mena c#ja ca
nafarijere coe yapanori,
Ymureco Pacu yaa wiipu jaa
waaupi, “To biro jaa tiirucu”
jaa ca iirique, fiuca jaa ca niiro
corora Ymureco Pacure tii nucé
buora jaa ca tii niirije “To coro
petirucu” 7i wedegu waagt.

27'To biro céja ca tii niiri
semana ca petiparo jugueroaca,
jicara judios Asia yepa macara,
Pablore Ymureco Pact yaa

wiips c# ca niiro iari, bojocare
céijare wede mecéiocaupa. To
biro Ticari, 280 biro i acaro bui,
fieewa Pablore:

—iIsraelitas, jaare tii nemofia!
Ani niimi, niipetiri taberipu
waacari, mani yaa poogare,
Moisés ci ca doti cliuriquere,
Bmureco Pacu yaa wiire,
“Afuti,” bojocare ca ii bue
amojodegt. To biro ca Tigu
niiri mec#éira, griego bojocare
Ymureco Pacu yaa wiipure juo
jda waacdri, ca Nafarije Maniri
jawire ca tiiya manirije tiimi
—1i acaro buiwa.

29Ména juguero peere Pablo,
Efeso maci Tréfimore cii ca
bapa cutiro ca iaricara niiri,
“Omureco Pacu yaa wiipa
céire amica jaa waajacupi,”

ii tugoefiama Tirara to biro ii
mec#tcawa. 30To biri tii maca
macara niipetirapura wede
mec#icoari, bojoca pea Bmureco
Pacu yaa wiipu timaa eari,
Pablore ciire fiee, céire wee

witi waari, yoari mééra tii wii
joperire bia petica cojowa.
31Mee, Pablore jiarapu céija

ca tiiro, uwamara romanos
c#ija ca niiri tabe ca dotigure,
“Niipetira Jerusalén macara
acaro bui mec# peticoama,”
ciija ca iirije queti eaupa. 32Tee
queti teocagupua, cét uwamara,
uwamarare ca dotirare jto neo,
bojoca céja ca niirops timaa
dooupi. Uwamarare ca dotigt,
cét uwamara mena cié ca dooro
farapwu, Pablore quée yerijaawa.
33To corora uwamara wioga pea

cé puto pee waa, Pablore nee,
pta daa come daari mena céire
jia dotiwi. To biro tii yapano:

—Niru cd niiti? ;Neere cé
tijjapari? —ii jainawi.

34To biro c# ca iiro, bojoca
pea jicara ape wame acaro
bui, apera ape wame ii acaro
bui, biicawa. To biri to biiro
c#tja ca 1i acaro buirijere,
uwamara wiogt pea “Tee juori,
to biro biijapa,” 1i majiticawi.
To biri uwamara céja ca niiri
tabepu céire ami waa doticawi.
35Uwamara c#ja ca niiri wii mua
waarica tabere earara, bojoca
uwiori wamepu céja ca tii
nunyjeero maca céire wee fiee,
tiica mua waawa, 3¢niipetira cé
jiro, “Jiacafia, jlacana,” c#ija ca ii
acaro bui nungjeero maca.

Pablo bojocare ci ca wederique

37Uwamara c#ja ca niiri wiips
céire ami jaa waara doora c#ja
ca tiirora, Pablo pea uwamara
apure o biro cére 1i jaifiaupi:

—¢Jica wame maure y# ca Iiro
mu bootiti? —iiupi.

To biro ci ca Tiro, c@é pea:

—Griego yeere mu wede
majiti? 38 ;To docare mua,
egipcio bojocu, tirams jafiurore
wiora c#ija ca dotirijere junari,
bii ametuene nuca, bapari mil
jlari maja uwamarare ca yucu
maniri yepaps ca jao waaric
méé mu niicatimiti? —cére Tiupi.

39To biro c# ca Tiro, o biro cére
fiupi Pablo:

—C#& méé yu nii. Yua, judio
bojocu, Tarso macd, Cilicia

yepare ca nii majuropeeri maca
mac# yu nii. Petopura anija
bojocare yure wede dotiya
—cd#re Tiupi.

40Uwamara apu céire ci ca
wede dotiro maca Pablo pea,
mua waarica tabe ea nucari,
céija wede yerijaa waajato Tigu
c@ amori mena, “Wedeticana,”
céjare 1iwi. Niipetird c@ija
ca yerijaa waaro, arameo
wederique mena o biro Tiwi:
2 2 1—Ywu yaara, yu

pacua ca nii cojora,

flafarije ca tiitiga y# ca niirijere
muja ca majipere biro Tigs,
yt yee maquére mujare yu ca
wederijere teoya —iiwi.

2Arameo wederique mena cé
ca wedero taora, bwaro janhuro
wederi méé taowa. O biro Ti
nunta waawi Pablo:

3—Yua, judio bojocs, Cilicia
yepare, Tarso ca wame cutiri
maca ca bauarice y# nii. To
biro bii pacag#, ati maca ca
majarica y& nii. Gamaliel c#& ca
buero mena mani ficé jaa céija
ca doti ciiurique ca niirore biro
bue, fiuca y# yeri yu ca cati
tugoenarije niipetirops mena
Ymureco Pacure yu tii nucé
buaowu, meciirire myja ca tii
niirore birora. 4Yua, ate Wama
Maa maqueére ca tao nunujeerare
nunuri, ya jlacarucuwy; umuare,
nomiare, neeri, tia cliurica
wiipt c#ijare yu tia ciurucuws.
5Paia wiogt, judios're ca
j&o niird niipetirapura atere
majicuma. C&jara mani yaara
judios Damasco ca niirare fiee

El Nuevo Testamento en waimaja de Colombia, 1ra ed. ©2010, Wycliffe Bible Translators



387

doti cojora, céija ca doti cojori
ptiurore yure tiicojowa. Toopu
y& waaws, Jesucristore ca teo
nuan#jeerare amags waagt, ano
Jerusalén'pu céijare fiee doori,
nafaro c#jare céja ca tiipere
biro Tigs.

Pablo ci ca tugoefia wajoariquere
cit ca wederique
(Hch 9.1-19; 26.12-18)

6”Maapu yu ca waa nunaa
waaro, jotoa decomaca muipi
cé ca niiro Damasco ea nunua
waagt yu ca biirora, ca niiro
twjarora, #mureco maqueé ca
boerije yu wejare boe fiaactimu
eawt. 7To biro ca biiro, yepaps
flaacimu waags, o biro yure
ca Tirijere yu twowu: “jSaulo!
iSaulo! ;Nee tiiga yare mu
nunuti?” ca Iirijere. 8To biro
ca iiro two, “;Wiogs, fiiru
mu niiti?” yw 1i jainawsa. Cé
pea, “Yua Jesus, Nazaret
mac#, naflaro mu ca tiiraga
nun#jeegura yw nii,” yure liwi.
9Yure ca bapa cuti waaricara
cda, ca boe ajiyaarijere fawa.
Biirapua yure ca wederije
peera tuotiupa. 1Y« pea o
biro yu ii jaifiaws, “Wiogs,
¢hee yu tiigajati?” ya liwa. To
biro yu ca iiro: “Wamu nuca,
Damascopu waag#ja. Mu ca
tiipe niipetirijere toopa mure
wederique niirucu,” yuare Tiwi.
11 Tee ca boe baterije, ca Tatigu
y# ca tuaro yure ca tiirique
juori, y& mena macara yu
amopsu fieeri, Damascopu yure
t&a waaupa.

LOS HECHOS 22

12”Tii macdre niiupi jic#,
Ananias ca wame cutigs,
Moisés cit ca doti cliuriquere
tee ca Tirore biro afiuro ca tii
nunyjeegy, tii maca ca niira
judios afiuro c#ja ca i nucé
buogu. 13Yure Tagu eagy, yu
puto ea nuca, o biro yure Tiwi:
“Yu yee wedegu Saulo ia paafa
flucd,” yure Tiwi. To biro yure
c#t ca lirora ia paa, afiuro ys
fjacoaw fiuca. *To biro Tic3,
“Mani fic# jaa Ymureco Pacwy,
cét ca boori wamere maji, Ca
Afugure ia, cé majuropeera
c#t ca lirijere teo, mu ca tiipere
biro Tiga mure beje amijapi.
15Mu, mu niirucu cé yud, mu
ca lariquere, mu ca tuoriquere
bojoca niipetirdpure ca wedeps.
16 Mecdra, Jeere yuegyd mu
tiiti? Wamu nuca, uwo coe doti
Wioga wamere 1i nicé buori,
mu ca fiafarijere coe, tiiya,”
yure Tiwi.

Pablo judios ca niitira putopw
cit ca tiicojo cojo ecorique
(Hch 6—7)

17”Nuca Jerusalén'pu tua
ea, Umureco Pacu yaa wiipa
juu bue niigs, jica wame
quéharicarore biro yure ca bii
oto weo ifiorijere ia, 8fiuca
Wiog# o biro yure ca Tigure yu
fjaww: “Yoari méé Jerusalén're
waacoag#ja. Ano macara, yu yee
maqueére céijare mu ca wedero
mure teo nunyjeetirucuma,”
yure Tiwi. 12Ya pea o biro ciéire
yu iiwa: “Wiogs, nea poo juu
buerica wiijeri cororena waari,

mure ca two nunyjeerare fee,
tia ctiurica wiips c#jare tia ciiu,
céjare quée, 2°fiuca mu yee
quetire wederi maju Esteban're
céija ca jiaro caare toora yu
niiww, céire ca jiara jutire cao
cote, céire c#ija ca jiaro, ‘Afiu
majuropeecd,’ 1i niigs,” céire yu
iiwa. 21 To biro y# ca iiro, Wiogu
pea o biro yure Tiwi: “Waagyja.
Ca yoaroript ca niira judios ca
niitira putopa mure yu tiicojo
cojorucu” —yure Tiwi.

Pablo, romano bojocu

22Bojoca pea ate wamere c#
ca i wameo tii wederoa, anuro
céire tuo eyowa. To cOrora wede
j&#o waa, o biro 1i acaro buiwa:

—Ania ca catitips niimi. Cére
ca jia coacape nii —iiwa.

23Yerijaari méé acaro bui,
céija juti dee bate, jita maa dee
bate muene, c#ija ca tii nanua
waaro iags, 2uwamara g#pu pea
uwamara c#ija ca niiri wiipa
Pablore ami jaa waa dotiri, céire
bape dotiupi, “Tee juori, bojoca
y# mena ajiara to biro ii acaro
buima,” c# i wedejato Tigu.
25C#éire baperugara come daari
mena cére c#ja ca jia niirora, o
biro Tiupi Pablo:

—¢Ca dotirijea, romano
bojocure fiafiaro ci ca tiiriquere
jaifarugara juguero peera mujare

26To biro c# ca Tiro tao,
uwamarare ca dotigu pea,

céija upupure o biro i wedegu
waaupi:

—Pabloa romano niijawi. ¢Do
biro céire mu tiiguti? —iiupi.

27To biro c# ca Tiro tro,
uwamara u#pu pea cé puto waa:

—¢Yee mééra romano mu
niiti? —cére 1i jainaupi. Cé& pea:

—Uju, céira yu nii —céire
Tiupi.

28To biro ciire ci ca Tiro
uwamara #pt pea o biro ciéire
Tiupi:

—Ywua, romano niirugs, pairo
y& wapa tiiwa —cére Tiupi.

Pablo pea o biro céire i
yuwuaupi:

—Yua bawagupura romano ca
niirica y# nii —c#ére Tiupi.

29To biro ci ca Tiro, ciire ca
bapeboricara pea camotati, fiuca
uwamara wiogapt caa, romano
bojocurena come daari mena cé
ca jia dotirique juori uwicoaupi.

Ypara putopu Pablo cit ca biirique

30 Ape ramua uwamara apu
pea, “;Nee uno juori peti judios
Pablore céija wedejaajapari?” i
majiragama Tigu, come daari
c#ija ca jiariquere popio, paia
wiorare, to biri niipetira uparare
nea dotiupi. To biro tii, Pablore
ami wieneri c#ija putopu cére
ami waaupi.

2 3 1Pablo pea upara ca

nii majuropeera/ ca
nearicarare a, o biro c#jare
Tiupi:

J23.1 Junta Suprema o Consejo: Céija niiupa, bojocare ca juo niira, doti ctiuriquere

ca juo buera, to biri paia wiora, niiupa.

—Yu yaard, yua yu ca catiri
ramuri cororena ati ramu
menapure Ymureco Pacu cé ca
ia cojoro anuro tugoefarique
mena y# tii nii —Iiupi.

2To biro c#é ca Tirora, paia
wiogt Ananias pea, Pablo puto
ca niigure, cé gjerore céire paa
dotiupi. 3To biro ci ca Tiro,
Pablo pea o biro cére Tiupi:

—iWatoara ca bii dito paigs,
mu caare Ymureco Paca mure
paarucumi! Mua ca dotirije ca
firore biro yure tiirags, too bii
duwi pacagu, ¢fiee tiiga doti
cliuriquere ca tii dotitiri wame
peere yure mu paa dotiti?k
—c#re Tiupi.

4To biro céire cé ca iiro, too ca
niira pea o biro cére fiupa:

—c:Mua, Umureco Pacu yuu
paia wiogure, o biirijera mu i
tuticati? —iiupa.

5Pablo pea o biro Tiupi:

—“Yu yaara, yua paia wiogu
niicumi,” céire yu Titijaws.
Ymureco Pacu wederique caa
to birora ii: “Mu yaarare ca
juo niigure Nanarije cére 1i
tutiticafa,” 1i! —c#jare Tiupi.

6Pablo pea upara to ca niira
jicara saduceos, apera fariseos,
c#ija ca niirijere Ta majiri,
tutuaro mena o biro i wedeupi:

—Yu yaara, yua fariseo,
fariseo mac# y# nii, ca bii
yairicara c#ja ca cati tuarijere
y# ca tugoena yue niirije

juorira yure muyja jaina beje
—ITiupi. 7Pablo ate c# ca Tirije
menara fariseos, saduceos c#éija
majurope ameri tuti, jicari ca
neamiricara dica waticoaupa.
8Saduceos, “Ca bii yairicara
cati tuati, Ymureco Pacure
queti wede bojari maja mani,
bojoca yeri cda mani bii,” ca
iira niima. Fariseos pea, ate
niipetirijepurena “Niipetica” ca
iira niima.

9To biri niipetirapura acaro
buicaupa. To corora jicara
doti cliuriquere jao bueri maja
fariseos yaa puna macara ca
niird pea wamu nuca, o biro
fiupa:

—Ania, jica wame #no
peera nanarije tiitijapi. Ape
tabera Ymureco Pacu puto
mac#, bojocu yeri uno, céire
wedebujapi, to biri Umureco
Pacurena mani 1i ametuene
nucaticajaco —Iiiupa.

10C@ja ca acaro bui niirije pea
buaro jafiuro uwiori nucéipu
céija ca 1i nunua waarije
ca niiro maca, uwamara
wiog pea, “Pablore paa jude
batecabocuma,” 7i uwima Tigs,
jicara uwamarare jao doti
cojoupi, Pablore ami wieneri
uwamara céija ca niiri tabe pee
céire cfija ami waajato Tigu.
11 Ape fiami peere Wiogu Jests,
Pablore baua eari, o biro cére
Tiupi:

k 23.2-3 Judios yee ca dotirijea, cija ca wedejaagure nanarije cé ca tii bui
cutiriquere majiti pacara fiafarije tii dotitiupa. Ex 23.7; Lv 19.15; Mc 14.53-65;

Jn 18.22-23. |23.5 Ex 22.28.

—Tugoefia bayiya Pablo. Ano
Jerusalén're yu yee maquére
mu ca wederore birora Roma
macara caare ca wedep# m# nii
—c#re Tiupi.

Pablore c#ija ca jiarugarique

12Boerije mena jicara judios
Pablore jiarugara, “Ména
ciéire jiatira baati, jiniti, mani
biirucu,” firique mena, céja
majurope fiafiaro céija ca biipere
ficari, ameri wede peni niiupa.
13To biro ca Tiricara cuarenta
ametaenero peti #mua niiupa.
14To biri paia wior4, judios're ca
j&o niira putopua waari, o biro
cjare Tiupa:

—NMéna Pablore jiatirara
baarique mani ca baajata, “Mani
majuropeera fianaro mani
biirucu,” jaa i wede penijaws.
15Mec#ira myja, g#para ca nii
majuropeerapu céja ca tii
nemoro mena uwamara wiogure,
“Jaa putopt Pablore ami dooya,
fianaro c# ca tiiriquere afnuro
ciire jaifia quenora doora jaa
tii,” 7i ditorique mena céire
ami doo dotiya. Jaa pea cé ca
eaparo jaguero maapura cére
jia coarugara toopw jaa nii
yerijaarucu —c#jare liupa.

16Pablo yee wedego macé™
pea to biro c#jja ca irijere twori
uwamara c#ija ca niiri wiipu jaa
waari, Pablore wedeupi. 17 Teere
taori, Pablo pea jicé uwamara
wiord mena mac#ére juao cojori, o
biro céire Tiupi:

—Ani wamure muja wiogs
patopu céire ami waaguja. Jica
wame céire wederagami —iiupi.

18To biro cé& ca iiro, uwamara
wiog# pea ciire ami waa, o biro
Tiupi:

—Pablo, tia ciiurice mani ca
cHogy ydre jao cojori, anire mu
putopt yare ami doo dotijawi,
mure cét ca wedepa wame jica
wame cuojaga —cére Tiupi.

19To biro cé ca Tiro, uwamara
#p pea apero jaiuroaca
cdire téia waari, o biro céire 1i
jainaupi:

—;Neere yure mu iirugajari?
—ITiupi.

20C# pea o biro céire Tiupi:

—“Boerore judios, Pablore
wpara ca nii majuropeera
putoptt ami dooya, fiafiaro
c#t ca tiiriquere afiuro céire
jaifia quenora doora jaa tii,”

ii ditorique mena ciéire, mure
jao doo dotirugara ameri wede
penijawa. 21 Teere didmac#
ciijare tuoticana, céire jlaragara
cfija mena macara cuarenta
ametuenero peti yaicari yue niira
tiima. “Ména Pablore jiatirara,
baa, jini, mani ca tiijata, fiafiaro
manire to biijato,” Tirique mena
ameri wede penijawa. To biri
meciira cfijare mu ca doti cojorije
wadore yuera tiima —c#re Tiupi.
22To biro cé ca Tiro, uwamara
#pH pea:

—Ano yure mu ca wederijere
aperare wedeticana —cidre i
tuenecojoupi.

M 23,16 Pablo pamocu.

Cesarea pee Pablore
citja ca ami waarique

23To biri uwamara wiogt pea
cét yaara uwamarare ca dotira
mena macara paarare jao cojori,
o biro tii dotiupi:

—Doscientos peti uwamara
dupora ca waapara, setenta peti
caballoa mena ca waapara, nuca
doscientos peti jaderica piiri
ca cuorare, c#ijare neona, nami
decomaca juguero Cesareapt ca
waaparare, 24fiuca Pablore cati
afiugura wiogu Félix putopt ami
waarugara caballoa c# ca peja
waapara caare queno bojaya
—Tiiupi. 25Céja mena o biro ii
owarica ptiurore tiicojo cojoupi:

26 Claudio Lisias,

wiogu Félix ca afiu

majuropeegure y# anu doti.

27 Judios anire feeri, céire
jlarugara tiimiwa. Yu pea,
romano bojoc# ci ca niirijere
majiri, y# uwamara mena
waari, céire c#ija ca jiaragaro
y& camotawu. 28Cére céja
ca wedejaarijere majirugs,
judios wiora putopw ciire
y& ami waaws. 22C#ja yee
doti cliurique maquérena
ficari, céire wedejaacaupa.
Biiropua jica wame uno juori
peera, jia coa eco, tia cliu
eco, cire ca tiipe anopua
manicamiw#. 30Judios céire
ciija ca jiaruga coterijere yure
céija ca wedero, “Jicatora
mu putopu cére ca tiicojope

LOS HECHOS 23, 24

niicu,” yu iijaws. Nuca cére ca

wedejaara caare: “Céire muja

ca wedejaarugarijere Félix cé
ca tao cojoro Tifia,” cijare yu
fijawa —Ii owa cojoupi.

31To biri uwamara pea cié ca
dotiricarore birora, tii iamira
Pablore juo, Antipatris macapu
ctire ami waaupa. 32Uwamara,
dupo mena ca waaricara pea
ape ramura uwamara c#ja ca
niiri tabepu c#ja ca tua dooro
uno, caballoa mena ca waaricara
pea Pablo mena waaca nanta
waaupa. 33Cesareapu eara, céja
upw cét ca owarica plurore,
Félix're cére tiicojo, iuca Pablo
caare c#ire wiyo, tii eaupa.
34F¢élix pea tii piiurore bue
yapano, Pablore “;Noo mac# mu
niiti?” céire ii jaifiaupi. Cilicia
mac# cé ca niirijere majiri, 350
biro céire Tiupi:

—Mure ca wedejaaricara céja
ca earopy, mu ca wederijere yu
taorucu —cdre Tiupi. To biro
céire 1i yapano, wiogt Herodes
ciét ca doti niirica wiipu Pablore
cliuri, c& uwamarare cote
dotiupi.

Tértulo Pablore ci#
ca wedejaarique

2 4 1Jica amo cOro niiri
ramauri jiro, paia
wiogt Ananias, jicara judios're

ca juo niira, fiuca ca wedejaa
ecoricarare ca ii nemogu"
Tértulo ca wame cutigs mena
eaupi Cesareapure. Anija eaupa

™ 24.1 Abogado.

wiogu Félix putopure, Pablore
wedejaara eara. 2Pablore céja
ca ami earo ciire wedejaag,
Félix're o biro 1i wede juo
waaupi Tértulo:

—Mu, jaa wioge mu ca niirije,
afnu majuropeeca. Tagoefia
majiri jaare mu ca juo niirije
juori, afluro nii, jaa yaa yepare
patt queno ea, bii nunua
waa. 3Niipetiri taberipura,
fiuca niipetirijepurena, “Afiu
majuropeecd,” lirique mena
atere jaa ia, ca afiu majuropeegu
Félix. 4Yoaro mure yu ca wede
pato wacd nunua waatipere biro
iig, ca bojoca anugu mu ca
niirije mena jica nimaro jaare
taoya mure y4 Ti.

5”Ani Pablo, diarique ca
punirijere biro, niipetiri
taberipure, judios watoapure,
cija ca ameri camotatiro ca tii
yujugure jaa buajawu. Nuca
nazarenos're ca teo nunsjeerare
ca juo niigu niimi. 6Nuca,
Ymureco Pacu yaa wiipa caare
ca tiiya manirijepu tiiraga
niijawi. Tee juori céire neeri,
jaare ca dotirije ca iirore biro
nafarije cé ca tiiriquere jaa jaifia
bejerugamijaws. 7 To biro jaa
ca tiirugagure, uwamara wiogs
Lisias pea jaa watoa naajua
eari, ci uwamara mena jaare
émari, “Céire ca wedejaara caa
ano mu patopare waarucuma,”
jaare 1iwi. 8Ano mure jaa ca
wederijere dfdimac#& mu ca

majiregajata, mu majuropeera
céire jaifafaqué —cdire Tiupi.

9”Apera judios too ca niira
caa, “To biro petira biiww,” Ti
quenoupa.

Pablo cié ca wederique

10To corora wiogs, tii coonari
Pablore c#& ca wede dotiro cé
pea o biro 1i yauupi:

—Pau céimari judios're ca
niirore biro céijare jaina beje,
céijare mu ca juo tii niirijere
majiri, #jea niirique mena mure
y& wederucu y# ca tiiriquere.
11Mu majuropeera anuro m# ca
majirore birora, pta amo peti,
dupore puaga penituaro niiri
rumurira waa, ano Jerusalén'pu
Ymureco Pacure 1i nucé
brogu doogt yu ca earicaro
jiro. 12Jicara uno mena peera
ameri tuti, Ymureco Pacu yaa
wiips, nea poo juu buerica
wiijeripure, fiucd ati macare
jica tabe uno peera bojocare
wede mec#io, yt ca tiiro yure
fatiwa. 13Anija mec# yure c#ja
ca wedejaarijere jica wame #no
peerena, “Didmac#é nii,” mure
ii majiticuma. #Ate docare
mure ya wederucu: Yua yu flicé
jaa Ymureco Pacure, Wama
Maa® maquére ca iirore biro
yu tii nucé bwo nii, anija yure
ca wedejaara, “Bojorica wame
teo nunkjeemi,” yure c#ja ca
iirijera. Doti cliurique ca Iirije
niipetirijere teo nuntjee, ca

024,14 “Wama maa,” Jesucristore tuo nanujeerique maquére céja ca iirique, fiuca
“Afiuri wame niirique cuti niiriquere Tiro,” 1i.

biipere wede jugueri maja céja
ca owarique caare niipetirije
y& te#o nunyjee. 15Yu caa
c#tjare birora, ca bii yairicara,
“Afurare, fafarare, céja ca cati
tuaro tiirucumi Ymureco Pacs,”
céija ca 1i tugoena yue niirore
birora yu tugoefa yue. 16To biri,
Ymureco Pacu c# ca 1a cojorore,
fiuca bojoca mena caare, anuri
wame y#u tugoefarique cuti
niiruga.

17”Pawu céimari ape taberipu
waa yujuri jiro, yu tua eawt
fuca yu yaa yepare, yu yaara ca
boo pacarare céja ca tiicojorijere
jee doo, Ymureco Pacure 1i nuciét
buo, tiiga doogu. 18 Atere tiiga
yu tiiws, Nafarije tiiriquere
coeri jirops, Ymureco Pacua yaa
wiipst yure c#ija ca bua earica
tabera. Pau bojoca unora yure
bapa cutitiwa. Nuca bojocare
wede mec#iorucu, y# tiitiwa.
Asia yepa macara niiwa. Céja
niima, y# menare c#ja ca ajiarije
to ca niijata, ano mu putopu
doori, yure ca wedejaapara.
20To biro to ca biitijata, anija
ano ca niira, judios yaara upara
ca nii majuropeera c#ja ca
nea pooropure nanaro y ca
tiiriquere c#ja ca buarique to
ca niijata, mure cija wedejato,
2lcg@ija watoapure tutuaro mena,
“Meciira, ca bii yairicara c#ija
ca cati tuarije maquére yu ca
teo nunwyjeerije jaorira yw ca tii
bui cutiriquere yure muja jaina
beje,” yu ca Tirique méé to ca
niijata —iiupi Pablo.

LOS HECHOS 24

22F¢élix pea atere twogt, Wama
Maa maquére anuro ca majicagu
niiri, “Jiro ca Tipe niicu fiuca,” i:

—Uwamara wiogu Lisias cé&
ca earopy, ano muja ca i niirije
maqueére aiuro y teo petirucu
—c#jare Iicaupi.

23To biro c#ijare 1i, uwamarare
dotiri majure, “Pablore afiuro ia
coteya. Biigupua apero #noaca
cire waa doti, c& mena macara
céire c#ija ca tii nemoro c#jare
camotaati, biiya,” Tiupi.

24Jica rumuri jiro eaupi fiuca
Félix, c& numo Drusila judio
bojoco mena. Ea, Pablore juo
doti cojori, Jesucristore diamac#
two nucé buorique maquére cé
ca wederijere taoupa. 25Félix
pea, atere taogw, Wama Maa
maqueére aiuro ca majicags
niiri, ca niirore biro tii niirique
maqueére, tugoena bayiriquere,
to biri jiropure fiafaro tii yaio
ecorique ca niipe maqueére,
Pablo c# ca wederora teere tuori
uwima Tigs, o biro cére Tiupi:

—iMee, mec#ra to corora anu!
Waaguja. Jiro apeye &no y# ca
tiitiri tabe uno mure yu jaorucu
fiuca —c#re iiupi.

26 Apeyera fiuca Félix, wapa
tiirica tiiri Pablo céire cé ca
tiicojorijere yuerucumiupi. To
biri pau tiiri céire juo cojori, cé
mena wede penirucuupi. 27 Pua
céima jiro Félix, wiogt cé ca
niirijere witicaupi; c& wajoa yee
jaaupi Porcio Festo. Félix pea
judios mena afiuro tuaregama
iigwa, Pablore tia ciiurica wiipura
cdire ctiucaupi.

Pablo, Festo mena cit
ca wede penirique
2 5 1Festo tii yepa macarare
ca doti niipu cé ca joene

ecoricaro jiro tii yepare eari, itia
rumu jirora Cesarea ca niirics,
Jerusalén pee maacoaupi. 2Toopt
cit ca earo, paia wiora, judios
apara ca nii majuropeera, Pablore
wedejaaupa. 3Nuci, “Pablore
Jerusalén pee yoari méé ciire,
jaare ami cojo doti bojaya,” Tiupa.
Cdja ca tugoenarije pea, Pablore
maapura cére c#ja ca jia coacaro
tiiragara fimiupa. 4To biro céire
c#ja ca iiro, Festo pea:

—Cesareapura tia cliurica
niicarucumi. Jiro jafiuroaca yu
majuropeera toopt y& waartaga
tugoena. 5To biri jicara muja
wiord y& mena Cesareapsa waari,
fafiarije cé& ca tii bui cutirique
to ca niijata, toopu céire myja
ca wedejaarijere céija wedejato
—c#jare 1i yaucaupi.

6Festo pea, Jerusalén're jica
semana cOro, pta amo cOro niiri
ramuri coro nii nemo, Cesarea
peera tuacoaupi nuca. Ape
ramu, wiora céja ca nearop
ea nuu eari, Pablore jao doti
cojoupi. 7 Toopu Pablo ci ca jaa
earo, Jerusalén macara toopu
ca bua waaricara céire neari,
jica wame uno peera didmac#
ca niitirijerena paa wameri
fafarijepu céire wedejaaupa. 8To
biro c#ja caiiro, Pablo pee caa o
biro Tiupi:

—Yua, jica wame #no peera
judios're ca dotirije menare,

Ymaureco Paca yaa wii menare,
fiuca upu# Roma mac# mena
caare nanarije #nora tiirucu, yu
tiiti —Ii ywwaupi.

9Festo pea judios mena afiuro
tuarugama ligu:

—¢Mure c#ja ca lirijere yu
ca jaifia petiparore biro Tig,
Jerusalén'py mu waarugati?
—Tiupi.

10To biro ci ca Tiro, Pablo pea
o biro céire 1i yauupi:

—Mee, Roma mac# apu yure
ca jaifia bejepu putora y# nii.
Mee mu majuropeera, judios
menare jicd wame #no peera
fafarije y# ca tiitiriquere afiuro
mu maji. 1 Jia coa ecorique
unopt fafarije y ca tii bui
cuatiricaro jiro to ca niijata caare,
bii yairiquera yu uwiti yua.
Anija yure c#ija ca wedejaarije
didmac to ca niitijata, jicé
#no peera céjapure yure tiicojo
majitima. jRoma mac# apu
bejejato! —iiupi Festore.

12To biro cé ca iiro, Festo, céire
ca tii nemora mena wede peni
yapano, o biro iiupi Pablore:

—DMee mu majuropeera wiogt
romano César m ca biirijere
ciét ca jaifia bejero mu ca boorije
ca niiro maca, César putopa mu
waarucu —c#ére Tiupi Festo.

Festo, wiogu Agripare
cit ca wede penirique

13 Jica rumuri jiro wiogu
Agripa, Berenice mena
Cesareaps, Festore céire anu
dotird waaupa. ¥ Toopure pat

ramuri céja ca niiro maca, Festo
pea Pablo yee maquére wiogure
wedeupi. O biro Tiupi:

—Anore jic#, Félix ci ca tia
cliurict niimi. 15 Jerusalén'pa yu
ca earo, paia wior3, judios're ca
j&o niira, céire wedejaari, “Céire
jia cOacafia,” yure 1i jaiwa. 16Yua
pea, to biro c#ija ca iiro: “Jaa
romanos jicé #no peerena cére
ca wedejaara mena ameri iati,
cire cfija ca wedejaarijere ci yee
maquére c& ca wedero tuotirara,
céire c#ja ca jia coaro jaa tii
fiaati,” c#ijare yu 1i yaacaws.
17To biri céire wedejaari maja
anopu c#ja ca earo, yoaro yue
mani waatiguara, ape ramura
wiora c#ija ca nearopu ea nuu
eari, cire ya ami doo dotiws.
18C#éire ca wedejaara dooricara
pea, “Tee tii bui cutijacupi,” yu
ca 1i tugoenamirique peera jica
wame #nora Tirucu, tiiticawa.
19Ciire ciija ca wedejaarije
pea, céija ca ii nucé buorije
maquérena, nuca Jesus ca bii
yaicoaricupurena, “ ‘Caticami,’
iimi Pablo,” 1i wedejaacawa.
20Ywa, tee #no maquére do
biro pee ii jaifia beje majitima
iigy, “¢To biro mure c#ja ca
firijere Jerusalén'pa mure
céija jaifa bejejato Tigw, toopu
mu waarugatiti?” céire yu 1i
jainamiws. 21Cé& pea nafiaro yu
ca tii bui cutirique to ca niijata,
romanos #p# majuropeera y
fiwi. To biri, “Anora tia cliurica
wiips c# niicdjato mena,
Romapu céire yu ca tiicojoparo

jaguero,” yu Tiwa —iiupi
Agripare.

22To biro c# ca Tiro, Agripa
pea, o biro cére Tiupi Festore:

—VYu céa, cét ca wederijere yu
teoruga —iiupi.

Festo pea o biro céire Ti
yuwuaupi:

—Jau, mee boerora céire mu
teorucu —c#re iiupi.

Pablo, Agripare cié ca wederique

23 Ape rumure Agripa, Berenice
mena, anurije juti janacaricara
afuro c#jare c#ja ca tii nucé
buorije watoa, uwamara upara,
maca wiora ca nii majuropeera
mena nea poorica jawips jaa
eaupa. To biri Festo pea Pablore
ami doo dotiri, 240 biro Tiupi:

—UYpu Agripa, muja ano jaa
mena ca niira niipetira: Ani
muja pato niimi. Judios niipetira
céire yure wedejara, Jerusalén
caare ano Cesarea caare, to
birora: “jCéire jiacana!” yure Ti
jai acaro bui yerijaatima. 25Yura,
cit ca jia coa ecope unopura
jica wame unora fnafarije c&
ca tii bui cutirique mani. To
ca bii pacaro, c& majuropeera,
“Romanos u#pu majuropeera
iiro maca, “Romaps ca tiicojope
niicu,” ya Tiws. 26Jica wame #no
peera ani nafiaro c# ca tii bui
catirique, wioguapure ya ca owa
cojopere y# cuoti. To biri ano
muja patopu céire ya ami doo,
afuro petira mu, upua Agripa
putore, céire jaifia bejeri jiro jica
wame cére ya ca owa cojopere

y# caobocu Tima Tigs. 27 Jic#,

tia ctiuricu ca niigure, “Ate

juori wedejaa ecojapi,” Titigara

tiicojojata, watoara fiee ca tii bui

cutitigurena tiicojorica wamera

niica yura —Iiupi.

2 6 1To corora Agripa pea,
o biro Tiupi Pablore:

—Ms ca biirijere mu wede
maji yua —iiupi.

To biro ci ca Tiro, Pablo pea c@
amore juu muene, o biro 1i wede
juo waaupi:

2—Ypu Agripa, mecéira buaro
y4 #jea nii, niipetirije judios
yure céija ca wedejaarijere mure
wederugu. 3Afuro petira mua,
judios céija ca tii juo doorique
niipetirijere, fiuca jaa ca
ameri wede penirucurije caare
afiuro mu maji. “To biri pato
wacaricaro maniro ysre taoya,”
mure y# 1i.

4”Judios niipetirapura,
wimagu niigupura, yu yaara
watoare, fiuca Jerusalén're
y# ca bii niiriquere afiuro
majima. 5Céja, tirumupura yu
ca bii juo dooriquere majima.
Cdija ca boojata, fariseos c#ja
ca tii nuc#@ bwuo niirijere jica
wame dujaricaro maniro ca
tii nunyjeega yd ca niiriquere
mure wede majima. §Mec#ra
Ymaureco Pace mani nicé
jaapure, “O biro yu tiirucu,” cé
ca iiriquere y# ca yue niirije
jaorira yure wedejaama. “Mani
yaara Israel yaa pooga macara
pua amo peti, dupore puaga
penituaro ca niiri punari, ate “O
biro y# tiirucu,” c# ca firique

396

ca bii eapere faragara yuema.
To biri wumurecori, fiamiri,
yerijaari méé Ymureco Pacure
ii nucé buo niima. Atere yu

ca yue niirije jeorira mecéra,
judios yure wedejaama, wiog
Agripa. 8 ;Nee tiird muja, ca bii
yairicardre c#ja ca cati tuaro
Bmureco Pacu cit ca tiirijere,
didmac#é muja teo nunyjeetiti?

Naiaro c# ca tiirucuriquere
Pablo c# ca wederique

9”Y& majuropeera
jugueropure, “Jestis Nazaret
mac#re ca teo nunsjeerare,
flafaro ca tiipe niicu,” ya
ii tugoeniarucuw. 1°To biri
fafaro c#jare yu tiirucuwd,
Jerusalén'pu niiga. Paia wiord
céija ca dotiro mena, pau
Jesucristore ca two nunujeerare
tia cliurica wiipu c#&jare tia
cliu, fiuca c#jare cja ca jiajata
caare “Afiu majuropeeca,” y&
firucuws. 1Pau tiiri nea poo
juu buerica wiijeri corora waari,
flafaro c#jare yu tiirucuww, céja
ca tuo nuci buorijere fiafarije
ciija 1i tutijato 1lige. Cé#ja mena
y# ca ajiarije bii ametuene
nacacoari, Nanaro c#jare
tiiragy, ape macaripu cdjare yu
ca nunw yujurops yuare tiicaws.

Cit ca tugoefia wajoariquere
Pablo c# ca wederique
(Hch 9.1-19; 22.6-16)
12”To biro tii yujugs, jicati
Damasco macapu paia wiora

yure céija ca doti cojoro
mena y# waa bui cuatiws.

13Yw wiogd, to biro biigs,
jotoa decomaca muipii cé ca
niiro maapu yu ca waaro,
amurecopt maqué muipi

cét ca boerije ametuenero ca
boerijere yu Tawu. Tee ca ajiyaa
boe baterijera yu, y# mena
macérare, boe bate fnaactimu
ea, jaare paa timaa nucacoaws.
14To biro ca biiro, niipetirapara
yepapu jaa naacimucoawu. Yu
pea hebreo wederique mena:
“Saulo, Saulo ¢nee tiiga yure
mu nunuti? Ma majuropeera ca
joo yoori wacare naté puagure
biro tiiri, m# majuropeera
fiafiaro tiige mu tii,” yure ca
firijere yu taows. 15To biro

ca Tiro yu pea: “¢Wiogw, fiiru
mu niiti?” yu Tiws. To biro yu
ca Tiro Wiogu pea o biro yure
ii yauwi: “Yua Jests, fanaro
tiirege mu ca nunugura yd nii.
leWamu nucari, yare taoya. Y
yeere ca padegu mure tii, luca
y& yee maqué mu ca Iarijere
wede, mure yu ca ifiope caare
wede, ca tiipt mure tiirags,
mure yu baua ea. 17 Judios, to
biri judios ca niitira putopu
mure tiicojo cojogu, nanaro
mure céija ca tiiragarijere mure
y& ametaenerucu. '8Céjapure
mure yu tiicojo cojo, afiuro

ia maji, nanarije c#ja ca tii
niirijere to corora tii yerijaari
afiurije pee tii, fiuca Satands
cé ca dotirore biro c#ija ca

tii niirucurijere tii yerijaari,
Ymureco Pacu peere tuo
nunyjee, didmac# yure céija ca
teo nunwyjeerije juori Nanarije

LOS HECHOS 26

céija ca tiiriquere acobo eco,
Ymureco Pacu yaara ca
flafarije manird watoapu c#ija
yee ca niirijere bua ea, céija ca
biro cé tiijato Tiga,” yure Tiwi.

Pablo ci ca yaurique

19”To biri wiogw Agripa,
wmurecopk maqué yure ca
bii iflorijere y& ametuene
nucatiwa. 20To biro biitigura,
mee jicatora Damasco macarare
afiurije quetire c#ijare wede
j&o, jiro Jerusalén macarare,
Judea yepa niipetiro macarare,
fluca judios ca niitirdpw caare,
“Tugoena yeri wajoa, Bmureco
Pacure tuo nunygjee, myja ca
biirijere ifiora afiurije tii niifia,”
c#ijare yu Iiwa. 21To biro yu ca
i wede yujurije juori, judios
Ymureco Pacu yaa wiipu yure
fieeri, yure jlaragawa. 22To
biro yure céija ca tiirugarije to
ca nii pacaro, Ymureco Paca
pea mec# menapura yure tii
nemocoda niimi. To biri tugoefia
tutuarique mena, Ymureco Pacu
yee quetire, ca jgo niirare, ca
nii coterare, y& wede nunta
waa. Ca biipere wede jugueri
maja, to biri Moisés “O biro
biirucu,” c#ja ca firique ca
niitirijepura jicati #no peera
wede, y# tiiti. 22Mesias, fiafiaro
tamuo bii yairi jiro, fiuca ca
bii yairicarare cati tua jugue
biicari, aflurije ametwarique
quetire cé yaarare wede, griego
caare wede tiirucumi, c#ja ca
ii cliu jugueriquepu wadore yu
wede —iiupi Pablo, Agripare.

Agripa, Cristore cit ca
two nunujeero Pablo cé&
ca tiirugamirique

24Pablo atere cit ca wede tyja
waarora, Festo pea o biro cére Ti
camotacaupi:

—iPablo, mu mec#éicoa! Buaaro
buema 7igu, mec#ica yai waagu
mu tii —cdéire Ti acaro buiupi.

25To biro ci ca Tiro, Pablo pea
o biro céire 1i yuuupi:

—Yu meciti, ca nii
majuropeegy Festo. Afiuro
tugoenacari, didmacdéira ca
niirore biro Tiga yu tii. 26Ypu
Agripa atere afiuro ca majigsa
cda anora niimi. To biri uwiri
méé, cit ca tro cojoro yu wede.
Yee méé yu 1i, cét caa ate
niipetirijere afiuro majicumi,
atea yaioropu biitiws. 27 Ypu
Agripa, ¢;dmureco Pacu yee
quetire wede jugueri maja céija
ca Tiquiriquere didmacé mu
taoti? Didmac# mu twocu. Teere
y& maji —c#ére liupi.

28'To biro c# ca 1iro, o biro cére
ii yauupi Agripa:

—Petoaca mena, Jesucristore
ca tao nunyjeega yu ca niiro mu
tiicad boo —fiupi.

29Pablo pea o biro céire Tiupi:

—Yoari mééra, jiro jafiurips,
mu wado méére, ano meci yu ca
iirijere ca two niird niipetirapura
yure biro Jesucristore ca tao
nun#jeera cja niijato iigy,
Ymureco Pacure y# jai, biirdpaa
come daari manirara —iiupi.

30To corora upy, maca wiogs
caa, Berenice mena, to biri

398

too c#tja mena ca duwiricara
niipetira wamu nuca, 3'apero
pee waari, céija majurope o biro
ameri liupa:

—Ania, ca jia ecopu ci ca
niipe #nopura tii bui cutitijapi.
Yeera tia cliurice niicami
—1iupa.

32 Agripa pea o biro Tiupi
Festore:

—C#& majuropeera, “Roma
mac# wioga majurope yure cé
jaifa bejejato,” c# ca Titijata,
ciéire ca wienecape niimijapa
—Tiupi.

Pablore Romap# ciéja
ca tiicojo cojorique
27 1“Ttaliapw ca tiicojo
cojope niicu” Tiri
jiro, Pablore to biri apera
tia cliurica wiipw ca niirare
uwamara cdija ca niiri tabe,
Emperador ca wame cutiri tabe
mac#, uwamara wiogs Julio
ca wame cutigapure céjare
wiyowa. 2To biri Adramitio
macaga ciimua Asia yepa maca
petarips ca waarica mena ea
jaa, jaa waaws. Tesalénica yepa
maca maca Macedonia mac#
Aristarco caa jaa mena waawi.
3 Ape rumu Sidén macare jaa ea
waaws. Tii macare uwamara
wiogu Julio pea Pablore afiuro
cdre tiiwi. C& mena macarare ia
yuju, c#ija pee caa cére tii nemo,
céija tiijato Tigw, to birora céire
jacawi. 4Sidon bua jaa waarara,
Chipre yucu pooga ditoye pee
jaa ametuwa waaw, jaa ca waaro
didmac# peera wino ca paa

puu apotioro maca. 5Tii yaare
Cilicia, Panfilia yepari apéotinaro
ametua, waa nunua waara, Licia
yepa maca maca Mira ca wame
cutiri macare jaa eaws.

6Tii macara uwamara wiogu
jicaga ctimua Alejandria
macaga, Italiapu ca waaricare
buari waa nanua waarugara,
tiiga pee jaare ea jaa dotiwi.
7Too waa nunua waara pau
ramuri, ailuroaca jaa bii nunua
waawt. Biirique peti, Gnido ca
wame cutiri maca apotinarore
jaa eaws. Ména, wino to birora
ca paa puu apotioca niiro maca,
Salmona apétinarore, Creta
yuct poogare amojode ametua
waara, 8tii yucu pooga tujarore
ca yoacaro wioro bii paja yuju
nun#a waa, Anuri Petari? ca
wame cutiri tabe, Lasea maca
putoaca ca niiri tabere jaa
eawd.

9To biroaca bii nuntta waama
iira, yoaro peti biira jaa biiws.
Pue bucu eacoaro ca biiro
maca, waaricaro buaro uwioro
dooro tiiwu, mee baarique
betiri juu buerica boje rumu ca
ametaacoarique ca niiro maca.?
To biri Pablo pea o biro c#jare 1i
wede majiowi:

10—Yw mena macara, yu
ca Iajata, ano mani ca waape
uwio majuropeecaro dooro tii,
climuare cdaca, apeyera coaca,
fiuca mani majuropeeca bii
yaicoa mani biicaraga —c#jare
fimiwi.

LOS HECHOS 27

11To biro céijare cié ca 1i
pacaro, uwamara wiogt pea,
Pablo ci ca irijere tuoricaro
ano, tii ciimua wiog#, nuca tii
climuare ca waa tuugs peere
boca tuo nunujeewi. 12Tii peta
pea, pue buact ametuenerica
tabe uno méé ca niiro maca,
niipetira januripura, “Creta
maca peta jotoa pee caare
doca pee caare, muipii cié ca
flaajaa waari nufa peere ca
nii cojori peta Feniceps, pue
bucu ca ametuenepe niicu,” 1i
tagoenawa.

Ca wino paa puurique

13 Joc# jiro maca nuna peere
afiuroaca wino ca paa puu
jao dooro iara, “Mee mani ca
boorore birora bii,” 7i tugoenari,
ciija ca cliu neerique come piirire
jee muene jaa, Creta yuca pooga
wejare jaa waa nanga waawd.
14Ca yoa waatirora, muipi cé
ca mua doori nufa to biri jotoa
maca nafa watoare wino ca paa
puu doorije pea tutuaro paa puu
flaatua eaw# climuare. 15To biri
wino ca paa puu dooro didmac#
pee, cimuare do biro tii waa
queno poo majitima 1ira, tee ca
paa puu cojoro peera jaa waaca
yai waaww. 16Cauda ca wame
cutiri yuct pooga wejare baaro
ca wino ca paa puuti jafiuri tabe
pee ametua waara, biirique peti,
duara ea jaaricaga ctimuare jaa
ami jaaws. 7 Tiigare ami jaa
yapano, ctimua pairica peere

P 27.8 Buenos Puertos. 927.9 Lv 16.

Pablo jaari c#ija ca waari climua ca wati bate dua waarique. Hch 27.13-26

pliuga dupo daari mena jia fee
nemowa." Jiro, “Jita dupari
buari Sirte maquépt mani
fiaapeabocu,” 7i uwima Tira,
juti quejeri céija ca té&a muene
nucoriquere jee duwio, ca paja
fieeri piire ami c6a poori, ca
wino paa puurije menara jaa

waaca yai waaws. 18Ména ape
rum pee caare to birora wino
buaro jaare ca paa puu coa
tuucoa niiro maca, cimuaps
ca niirije apeyere diap jee
cOafiua juo waawa. °Itia ramu
ca waaro, ctja majuropeera
cimua maqueére jee coanua

' 27.17 Climuare pliuga dupori mena dudua fieejacupa, wati batecoabocu iima Tira.

peticdwa. 20Pau ramuri muipi
unora, nocoa wnora bauri méé,
buaro jafiuro too ca wino paa
puu nun#a waaro iara, “Mani
caticarucu,” firique #nopua jaare
manicawd yua. 2! Pau ramuri
baari méé jaa ca biiro maca,
Pablo pea niipetird watoa wamu
nwca, o biro Tiwi:

—Yu mena macara, y peere
teo nunujeeri, Cretapara mani ca
tuacajata, o biro fiafiaro mani ca
biirijere tamuoti, apeye caa yaiti
biibojacupa. 22To ca bii pacaro
mec#ra jutirititicana, jicé #no
peera mani bii yaitirucu biirdpua.
Cilimua wado yairucu. 22Meepu
maca nami, cé yau nii, cé yeere
pade cote, y# ca tiige, Bmureco
Pacu cé ca tiicojoricu jicé cé& puto
maci# yure baua eari, 240 biro
yure iijawi: “Uwiticafia Pablo.
Roma mac# wiogua® putopa mu
eacoarucu. Mu jeori, m& mena
climua ca niird niipetirare céjare
ametuenerucumi Ymureco Pacw,”
yure iijawi. 25To biri, tugoefia
tutuaya y& mena macara. Yaa
Ymureco Pacure, “Cé ca Tirore
birora ca tiig# niimi,” yu i, to
biri “Cé puto maci yure cit ca
fijarore birora biirucu,” yu Tica.
26Biirapua, yuck poogaps mani
flaapearucu —iiwi Pablo.

C#ja ca duarique

27 Jaa ca waari tabe didmac#
waatirara apero pee jaare ca
wino paa puu cojocaro maca,

pua semana peti dia pairi yaa
Adriaticopure! bii paja yuju
flami waara, fnami decomaca
peti cimua waatuuri maja pea,
“Mee, yepa ea waara mani
tii,” 7i majiupa. 28To biri, ¢no
coro to &icati? 1ira, coonarica
daa mena coonawa. Treinta y
siete metros @iciaw tii tabe.
Juguero jafiuro coonawa nuca,
too pea veintisiete metros'ra
@iciacdwa yua. 2°“Otagaaripu
mani faatuare,” 1i uwima 1ira,
climuare to nuc# fiee poojato
iird, come piiri bapari pii*
climua ca waa tuuro pee jee
coanuari, “Yoari méé ca boero
tiiya Ymureco Pacw,” 1i jai niiwa.
30Climua waa tuuri maja pea,
“Ca duticoape niicu” ii tugoefiari,
climua iquia pee, come piiri
jee coafiuarare biro tii ditori,
ca duaro ea jaaricaga climuare
ami duwio jeo waawa. 31 To biro
céija ca tiiro, Pablo pea uwamara
wiogure, ct uwamarare, o biro
céijare 1i wedewi:

—Anija climuapura céija
ca tuatijata, muja caa myja
catitirucu —iiwi.

32To corora uwamara pea tii
climuare jia feerica daarire paa
jude, diapw tii coafiua weocawa.

33Tii fami ca boe doori tabere,
Pablo pea niipetirapurena
petopura apeye #no baaya Tigy,
o biro Tiwi:

—Pua amo peti, dupore
baparica penituaro ca niiri

$ 27.24 Emperador César.
yaa Adriatico wame cuatiupa.

t27.27 Italia yepa jiro peere ca niiri yaa dia pairi
4 27.29 Anclas.

ramuri peti, do biro manire
to ca biiro, mani 1ajaco ména
iira, petoaca baarucuri méé
muja biijaws. 34 Apeye uno
baaya petopura, mujare y# Ti:
Catirugara ca baapard myja
nii, jick muja mena macé #no
peerena, muja dupuga maqué
poa jica daaca unora mujare yai
weotirucu —c#jare Tiwi.

35To biro igura, pan'gare
ami, niipetira céja ca ia
cojoro, UYmureco Pacure, “Afiu
majuropeeca” 1i juu bue yapano,
pee ami, baawi. 3¢ To biro cé@
ca tiiro Tara, niipetira tugoena
tutua, c#ija cda, wjea niirique
mena baawa. 37 Tii cimuapure
ca niira niipetira, doscientos
setenta y seis peti jda niiw#.
38C#ija ca baarugaro coro baa
yapano climuare to nuc#ti
jafiujato 1ira, trigo poarire jee
coafiua bate daowa.

Ciimua ca duarique

39Ca boe waaro climuare ca waa
tuura pea, tii yepare 1a majitiwa.
To bii pacard, jita dupari yepapure
ca nii paa waari jawire Iari, “Tii
jawi pee cimuare mani waa paa
waa fiaaco,” Tiwa. 40To biro ii,
climuare to paja neejato iira, come
piiri c#ija ca jia yoo duwio cojorica
daarire diapura paa jude coafiua
cojo, fluca waa tuurica piirire
popio duwio cojori jiro climua
iquia pee ca niiri quejerore wino
ca paa puu cojoro pee t&#a muene
n#co, jita dupari yepa pee waa paa
nunaa waawa. 4 Climua pea jita
dupari yepa ca nii wia dooro pee

waa, tii yepapu naapea peyaca
climu waaws. Climua iquia pea,
dia jupea jita dupari yepapt
flaapeacari actirucuri méé ca
biiro, climua waa tuurica tua pee
oco ca jaberije fiaatuarora wati
bateca nunta dooww.

42To biro ca biiro, uwamara
pea ci#ija ca iee waaricara jicé
#no peera ciija ca baa dutitipere
biro iird, jia batecaruga
tugoeniamiupa. 43 Céja wiogu pea
Pablo menarena jia cdacdbocuma
iima iigw, céijare jia dotitiwi.
Dotitigura, “Ca baa majirad uno
flaafiua jugue baa paa waardja;
44apera yucu pliri, iuca ctimua
ca wati bateri piiri mena peja
paa waaraja,” Tiwi. To biro tiir3,
niipetirapara anuro cati ahurara
tii yuca poogare jaa eaws.

Malta yucu poogapu

Pablo c# ca biirique

2 8 1Mee, niipetirapura tii
yuct poogare paa eara,

“Malta ca wame cutiri yuca
pooga niijapa,” jaa 1i majiws.
2Bojoca too ca nii jao dooricara
pea, jaa niipetirapurena anuro
jaare tiiwa. Oco ramuri niima
iiro, buaro ca y#juaro maca
too macara pea, pairi pecame
dio yapano, “Jumara dooya,”
jaare Tiwa. 3Pablo caa peca ca
boporijere ca jeericw niiri, teere
jee tiagu tii niiwi. To c& ca
tiiro, ana ca ajirijere duti witi
waagura, Pablo amopu bacaca
flaafiumu waawi. 4Cére cé ca
baca fiaafiumu waaro iara, too
macara pea o biro ameri fiwa:

Pablore afia bacawi. Hch 28.3-5

—Ania ca bojoca jiagu
niibumi. Dia pairi yaapu caare
cét ca ametuaca pacaro, fiafaro
c#t ca tiirique wapa pea c# ca
catiro céire booti —iiwa.

5Pablo pea pecamepu afare
weée yaye coa joeca cojowi.

Cit peera bojoricaro biirucu,
biitiw#. éBojoca pea, céire
mipi, fiuca ca niiro tujarora dia
flaacoa, ci ca biiro Tarugara
yuemiwa. Yoaro yuerucuiami,
bojoricaro biirucu c# ca biitiro
iari, tugoena wajoari, “Biiti,

jégué niibumi ania,” ameri Tiwa.

7Tii tabe putore niiw# jicé,
tii yuca pooga macé ca nii
majuropeegy, Publio ca wame

cutige yaa yepa. Cé& pea anuro
jaare boca, c# yaa wiipu itia
rumu peti jaare cao niiwi. 8To
biro jaa ca biiri tabere, Publio
pacu pea wiorique, dii yoopote
mena diagw tiiupi. To biro ca
bii yojagure Pablo pea céire
fjagu waari, juu bue yapano, cé
amori mena cére fia peo, cére
tii catiocawi. 9To biro céire cé
ca tii catiorije juori, apera tii
yucta pooga macara ca diarique
cutira caa, c#é puto doori, céija
ca diarique cutirijere amettene
ecowa. 1°Pau apeye jaare
tiicojo, waa nunua waara jaa
ca cuope niipetiro jaare tiicojo,
tiiwa.

Romapu Pablo ci ca earique

11Tii yuca poogapure itiara
muipiia niiri jiro, pue bucu
ca niiro tii yuca poogara ca
tua nucdricagara ea jaa, jaa
waacoaws. Tii cimua pea,
Alejandria macaga, c#ja jiguéa
Castor, Pélux're a coori c#ija ca
owa tuuricara ca tujarica niiws.
12Too ca waaricardra Siracusa
macare ea, itia rumu peti jaa
niiwsa. 13Too ca niiricara, tii
tabere weja jafiiuroaca waa
nuan#a waa, Regio macapu
jaa eawws. Ape ramu peera,
jaa jiro pee wino ca paa puu
doorije ca earo, ape remura
Puteoli macapu jaa eacoawt.
14Tii macare jicara Jesucristore
ca teo nun#jeerdre jaa bua
eawt. Céja pea, “Jaa mena
jica semana tuaya,” jaare iiwa.
Too bii nenua waarapu, jaa ea
waaw# Romare. 'SRoma macara
Jesucristore ca tao nunujeera
pea to biro jaa ca bii naenua
waarijere queti twori, Foro
de Apio, fiuca Tres Tabernas
ca wame cutiri tabepu jaare
bocara dooupa. Pablo pea
cijare iari, Ymureco Pacure,
“Afiu majuropeecad” 1i, tagoefia
bayi, biiwi fiuca. *Romapu
jaa ca earo, Pablo peera
bojoricaropu ciire cliuri, uwamu
jic@irena céire cote dotiwa.

Romapw afiurije quetire
Pablo ci ca wederique

7]tia rumu jiro Pablo pea,
judios're ca juo niirare juo

neowi. C#ja ca nea petiro ia, o
biro céjare Tiwi:

—Yu yaard, yua, mani yaa
pooga macara menare nanaro
tiiti, Auca mani ficé jémua
céija ca tii juo doorique mena
cdare fafarije iti, y& ca bii
pacaro Jerusalén'pu yure fieeri,
romanos'pure yure tiicojowa.
18Cgja pea yure jaifari jiro, ca
jla ecopepu Nanarije yu ca tii
bui cutitiriquere 1a majiri, yure
wienecaragamiwa. 1°To biro
céija ca tiiraga pacaro, judios
pee ciija ca bootiro maca, yu
majuropeera, “Upa Roma mac#
bejejato,” yu Tiww. Biigupua,

y# yaa pooga macarare
wedejaaruga méé to biro yu
Tiws. 20Atere Tima Iigs, mujare
ia, muja mena wede peni,
tiiregd mujare y# jao cojojawd.
Mani israelitas bojoca mani

ca yue niirije jaorira, anopure
come daari mena jiacarice y nii
—Iiiwi Pablo.

21'To biro c# ca Tiro, céija pea o
biro céire fiwa:

—Jaa jicati uno peera mu yee
maqué quetire Judea macara
jaare c#ija ca owa cojorijere
fieerucu, ja tiiti. Nuca mani
yaara judios, Jesucristore ca
teo nunyjeera toopw macara
ca eara caa, jicé ¥no peera mu
yee maqueé fafarije queti cuti,
flanaro mure wede ama, tiitiwa.
22To biri mu ca tugoefiari
wamere jaa taoraga. Ate wama
wame Ti nacé buoriquere
niipetiri taberi macarapura

flafiaro céija ca wede pairije
wadore jaa maji —iiwa Pablore.
23To biri Pablo mena
nearugara, “Tii ramu ca niiro
mani neajaco” 1i, tii ramu ca
earo, c# ca niiri wiipure pas
bojoca nea poowa. Pablo pea
boeri tabe ména Ymureco Pacu
cé ca doti niiri tabe maqué
quetire ca wede juoricw, tii
rams ca naiori tabepu céijare
wede yerijaawi. Moisés ci#
ca doti cliurique, Ymureco
Pacu yee quetire wede jugueri
maja c#ija ca owarique mena
iiri, Jesucristore c#ja ca tao
nun#jeero tiiragy, céjare
wedemiwi. 24Pablo c# ca Tirijere,
jicara two nunujee, apera
teo nunwjeerugati, biicawa.
25C#ija majuropeera jicari coro
tugoenatima iird, waa bateca
jeo waawa. To biro céja ca biro
Pablo pea o biro c#jare iwi:
—Didmac#ira Afiuri Yeri
muja fiicé jaa niiquiricardpure
Pmureco Pacu yee quetire wede
jagueri maju Isafas menapt o
biro Tiquiupi:
26 “Waari, o biro fifla anijare:
Buaro twoca pacara, tao
puotirucuma;
Ca Tacara nii pacara, ia
jeefotirucuma.
27 Ati pooga macara,
céija yeripura ca tuo

nunkjeerugatira jeefiaca yai
waama.
Céja amoperire tiarique
caocama.
C#ija capegaarire biaricarare
biro biima.
To biro c#ja ca biitijata, céja
cape mena ia,
ciija amoperi mena two,
ciija yeri menapu tao
puo, tugoena yeri wajoa,
biibocuma.
Yu pea céijare yu catiobocu,””
Tiupi.
28”To biri atere m#ja ca majiro
y& boo: UYmureco Pactu cé ca
ametuenerije judios ca niitira
peere wederique nii, céija pea
teere anuro teo nundjeerucuma
—Iiiwi Pablo. 29Pablo atere o
biro ci# ca Tiro, judios pea, céija
majuropeera ameri acaro bui
tuti, ica tua waawa.
30Pua céima peti cére céja
ca wajorica wiire" niiwi
Pablo. Niipetira céire ca iara
earucurare, #jea niirique mena
céijare jai bocarucuwi. 31 Uwi
tagoenaricaro maniro, Ymureco
Pacu cii ca dotiri tabe maqué
quetire wede, fiuca Wiog
Jesucristo yee maqueére jicara
peerena ii camota ecoricaro
maniro bue, tiicoa niirucuwi.X
To biro to biijato.
Lucas

v 28.27 Is 6.9-10.

W 28.30 Casa alquilada.

X 28.30-31 Ati piiurore ca owaricua,

cit ca owa cojogure, ate jiro Pablo c# ca bii nunta waariquepura wede nunaa
waatiupi. Afiuro petira Jesucristo yee afiurije queti Jerusalén mena ca bii jaoriquera
jeja nuca nunua waaro romanos yaa yepapt cdare ca eacoariquere wedegt cit ca

iirique niiupa.

